
Автор ҫинчен 
 

   Николаев Виталий Николаевич 1936 ҫулта мартӑн 15-мӗшӗнче 

Шупашкар районӗнчи Анаткас Тӑрӑн ялӗнче ҫуралнӑ. 1959 ҫулта Чӑваш 

патшалӑх пединститутне пӗтернӗ. 1972 ҫулч-чен Тинӗсҫум крайӗнчи, Са-

мар облаҫӗнчи, Чӑваш Енти, Алтайри тата Кузбасри шкулсенче биологи-

пе химине вӗрентнӗ. Мускаври К.А. Тимирязев ячӗллӗ ялхуҫалӑх акаде-

минче радиолог специальноҫне илнӗ те 1975 ҫултанпа Чӑвашри 

ялхуҫалӑхне химизацилекен станцинче тӗп радиологра 2000 ҫулччен 

ӗҫленӗ.  

   Вӑл – Чӑваш Республикинче ялхуҫалӑх радиологин службине йӗр-

келесе яракансенчен пӗри.  

   Чернобыльти атомла элктростанцинче пулнӑ авари хыҫҫӑн 1986 – 

1992 ҫулсенче Брянск облаҫӗн ҫӗрӗсем ҫинче сарӑлнӑ радиоактивлӑ таса-

марлӑхсене тупса палӑртнӑ тата вӗсене пӗтер-мелли мероприятисене йӗр-

келеме хутшӑнса ӗҫленӗ. Çак ӗҫсене тимлӗ тунӑшӑн ӑна Брянск облаҫӗн 

агропромышленность комитечӗ 1987 ҫулта тата Раҫҫей Федерацин 

ялхуҫалӑх министерстви 1996 ҫулта Хисеп грамотисем парса чысланӑ. 

   Радиоактивлӑ тата наркӑмӑшлӑ химилле япаласемпе тавра-лӑха ва-

ралассине хирӗҫ кӗрешес енпе хаҫатсенче ҫырса, радиопа каласа тата лек-

цисем вуласа халӑхсем хушшинче экологи пӗлӗвӗсене сарас тӗлӗшпе вӑл 

нумай вӑй хунӑ. 1995 ҫулта ӑна Чӑваш Республикин тава тивӗҫлӗ 

ялхуҫалӑх ӗҫченӗ ята панӑ. Вӑл Раҫҫей Федерацин тата Чӑваш Республи-

кин ӗҫ ветеранӗ. 

   Студент пулнӑ ҫулсенче вӑл Алтайри тата Казахстанти уҫнӑ ҫерем-

сем ҫинче туса илнӗ тырпула пухма хутшӑннӑ. Уншӑн ӑна 1957 ҫулта 

«Ҫӗнӗ ҫӗрсене уҫнӑшӑн» медаль тата 1958 ҫулта «Ҫӗнӗ ҫӗрсене алла 

илнӗшӗн» ВЛКСМ Тӗп комитечӗн значокне панӑ. 

   Пединститутра вӗреннӗ вӑхӑтра вӑл студентсен наукӑлла обще-

ствин активлӑ членӗ пулнӑ. Органикӑлла хими тата ӳсентӑрансен физио-

логи преподавателӗсем ертсе пынипе наукӑлла экспериментсем тунӑ. Ку 

ӗҫсем ҫинчен «Труды научного студенческого общества» (Чувашский 

педагогический институт, выпуск 1, Чебоксары, 1957) тата «Бюллетень 

Главного ботанического сада» (Академия наук СССР, выпуск 29, Изд. АН 

СССР, М., 1957) журналсенче статьясем пичетленӗ. 

   Виталий Николаев шкулта вӗреннӗ чухнех творчествӑлла ӗҫе 

тытӑннӑ. «Качака» ятлӑ пӗрремӗш сӑввине вӑл 1945 ҫулта Ишлей рай-

онӗнчи Тӑрӑнти 7 ҫул вӗренмелли шкулта иккӗмӗш класра вӗреннӗ чухне 

ҫырнӑ. 1949 ҫулта унӑн «Упа тытни» калавне Красноармейски районӗнчи 

Ҫавалҫырмари ҫичӗ ҫул вӗренмелли шкулти стена хаҫатӗнче ҫырса 

кӑларнӑ. 1951 ҫулта Ишлей районӗн хаҫачӗ унӑн «Пӗрлешнӗ колхозра» 

сӑввине пичетленӗ. Ҫав ҫулах Аслӑ атте вӑрҫинче пулнӑ пӗр ҫын каланӑ 

тӑрӑх ҫырнӑ «Чӗлхе тытни» пьесине Красноармейски районӗнчи 

Енӗшкасси клубӗнче Ҫавалҫырмари ҫичӗ ҫул веренмелли шкул ачисем 

лартнӑ.  

   1960 ҫулсенче вӗрентӳ ӗҫӗнче хӑй сӗнекен ҫӗнӗлӗхсем ҫинчен ҫыр-

нӑ статьйисем РСФСР Ҫутӗҫ министерствин Мускавра тухакан «Химия в 

школе» журналӗнче пичетленнӗ. ,ҫре палӑрнӑ ҫынсемпе тӑван тавралӑх 

ҫинчен ҫырнӑ унӑн очеркӗсем, сӑввисемпе калавӗсем, повӗҫӗсем тӑтӑшах 

республикӑри хаҫат-журналсенче кун ҫути кураҫҫӗ.  

   Вӑл – хӑй тӗллӗн вӗреннӗ музыкант. Юрӑсем те кӗвӗлет. Хӑйӗн 

шӑллӗ Изосим Николаев ҫырнӑ «Казахстан хирӗнче» сӑввипе 1954 ҫулта 

кӗвӗленӗ пӗрремӗш юррине Красноармейски районӗнсчи Ямайкасси 

клубӗнчи ҫамрӑксен хорӗ халӑх умӗнче юрланӑ. Ун чухне вӑл Ямайкасси 

клубӗн заведующийӗ пулса ӗҫленӗ. Унтанпа хӑйӗн тата чӑвашсен, 

вырӑссен поэчӗсен сӑввисепе ҫӗр ытла юрӑ кӗвӗленӗ. Вӗсене «Чӗре юрри-

сем» кӗнекере пичетленӗ. Унӑн темиҫе юррине Чӑваш патшалӑх акаде-

милле юрӑпа ташӑ ансамблӗ хӑйӗн репертуарне кӗртнӗ, вӗсене Чӑваш ра-

диопа итлеме пулать. 

   Виталий Николаев – Чӑваш халӑх ӑсхакӑлӗпе ӳнер академийӗн чӑн 

членӗ. Тури чӑвашсен тата 1236 ҫулта Батый хан Атӑлҫи Пӑлхар пат-

шалӑхне пӑхӑнтарнӑ хыҫҫӑн йӗркеленӗ, кайран 1797 ҫулта тин пӗтернӗ 

Тӑрӑн улусне (вулӑсне) кӗнӗ хӑшпӗр ялсен историне тӗпчет. Арҫунакасси, 

Анаткас, Вӑрманкас, Енӗшкасси, Кучак, Лепетер, Тарӑрнҫырма, Тӑрӑн, 

Типвар, Шинер, Ытмар тата Энтимӗркасси ялсӗнчи ҫынсен йӑхӗсен пӗр 

1630 – 2000 ҫулсен тапхӑрӗнчи генеалоги йывӑҫҫисене тунӑ. 

   Унӑн нумай калавӗсемпе повӗҫӗсем «Икӗ кӑвакарчӑн» кӗнекере кун 

ҫути курнӑ. Вӑл «Ҫырма хӗрринчи ял», «Тури чӑвашсем», «Пӑлхавҫӑсем», 

«Ҫапла пулнӑ», «Родословные арзюнакасинцев», «Родословные вурман-

касинцев», «Родословные енешкасинцев», «Родословные итмарцев», «Ро-

дословные кочаковцев», «Родословные лебедерцев», «Родословные охок-

касинцев», «Родословные тарансирминцев и эндимиркасинцев», «Родо-

словные типварцев», «Родословные туруновцев», «Родословные шинер-

цев» историлле кӗнекесен тата ытти чылай кӗнекесен авторӗ.  

 

     

Малтан калани 
 

   Ҫын харпӑр хӑйӗн йӑхӗнчи кашни ҫын ҫинчен кӑна мар, халӑхӑн 

историне те кӑка ҫитичченех тӗплӗн те анлӑн пӗлесшӗн тӑрӑшать. 

Хӑйӗн йӑхӗн тата халӑхӗн историне пӗлмен, ӑна хисеплесе упраман 

ҫынӑн чунӗ хавшак, чӑлах. Кунашкал ҫын хӑйне те, ыттисене те 

чӑннипе хисеплеме пултараймасть.  

   Чӑваш халӑхӗ хамӑр ҫӗршывра пурӑнакан халӑхсем хушшинче 

чи авалхисенчен пӗри, вӑл пуҫланса кайни ултӑ пин ҫула яхӑн. Ҫакна 

чӑваш чӗлхин истори паллисем ҫирӗплетсе кӑтартаҫҫӗ: чӑваш чӗлхи 

алтай чӗлхисен ушкӑнӗнчи чи авалхи турачӗ; сӗм авалхи тӗрӗк чӗлхи 

ҫӗнӗ эрӑччен виҫӗ пин ҫул малтан уйрӑм чӗлхесене пайланса кайнӑ 

пулсан, чӑваш чӗлхи ҫак вӑхӑтчен те маларах пуҫланнӑ. (1). Эппин, 

чӑваш халӑхӗн историйӗ ҫав тери пуян. Унта пирӗншӗн пӗртте паллӑ 

мар тапхӑрсемпе тӗрлӗрен пулӑмсем темӗн чухлех. Ҫавӑнпа чӑвашсем 

мӗнле пуҫланса кайнине тата сӗм авалтанпа вӗсем мӗнле пурӑннине 

тӗпчесе пӗлме пӗртте ҫӑмӑл мар. Тӗпчевҫӗсен ҫакна та шутра тытмал-

ла: пурнӑҫри кирек мӗнле пулӑма та ӑна пӗр вӑхӑтрах сӑнакан темиҫе 

ҫынтан кашниех ыттисенчен уйрӑм хӑйне майлӑ ӑнланать, кайран ун 

ҫинчен хӑйне евӗр каласа парать. Эппин, авалхи ҫулҫӳревҫӗсем (су-

туҫӑсем, ҫар ертӳҫисем, урӑх халӑхсем патӗнче тыткӑнра пурӑннӑ 

хыҫҫӑн каялла таврӑннисем, ятарласа ытти ҫӗршывсем тӑрӑх унти 

халӑхсен пурнӑҫне сӑнаса ҫӳрекенсем тата ыттисем те) ҫулта-йӗрте 

мӗн курнисене хӑйсем ӑнланнӑ пек каласа панӑ, вӗсем каланисене ирт-

нӗ ӗмӗрсенчи историксем хӑйсем ӑнланнӑ евӗр улӑштарса ҫырса 

хӑварнӑ. Ҫак ҫырусене тишкерекен хальхи тӗпчевҫӗсем каллех авал 

мӗн пулса иртнисене кашни хӑй ӑнланнӑ евӗр каласа ӗнентерме 

тӑрӑшаҫҫӗ. Ҫакна пула тӗпчевҫӗсен хушшинче пӗр-пӗрине ӑнланманни 

тухать, истори чӑнлӑхӗсем пӑтрашӑнаҫҫӗ. Ҫавӑнпа чӑваш халӑхӗн ис-

торине тӗпчекен ӑсчахсем, ҫак ӗҫпе юлашки пӗр икҫӗр
)

 ҫул тӑрш-

шӗнче тӑрмашаҫҫӗ пулин те, ӑна ку таранчен те вӗҫне ҫитиччен 

уҫӑмлӑн татса параймаҫҫӗ. Уйрӑмах чӑвашсем сӗм авалтан пуҫласа 

ҫӗнӗ эрӑри пӗр IV ӗмӗрчченхи тапхӑрта ҫӗр чӑмӑрӗ ҫинче хӑш вырӑн-

сенче тата мӗнле пурӑнни ҫинчен каланисем ытла та хирӗҫӳллӗ.  

   Пире тата тури (вирьял) чӑвашсем хӑҫан тата мӗнле пулса 

кайни
)

 уйрӑмах хытӑ кӑсӑклантарать. Ҫакӑн ҫинчен чӑваш исто-

рикӗсем каланисене пурне те ӗненес пулсан вара – шалтах аптрама 

пулать. Ҫакна эпир пултарнӑ таран варарахпа ӑнлантарма тӑрӑшӑпӑр. 

   Ҫапла ӗнтӗ, чӑваш халӑхӗн сӗм авалхи историне тӗп-чесси, ҫак 

историн хӑшпӗр тапхӑрӗсенче тӗл пулакан пулӑмӗсене тӗрӗс уҫса 

кӑтартасси – ӑсчахсемшӗн паянхи кун та тата малашне те нумай вӑй 

хурса тумалли питӗ пысӑк та кӑткӑс ӗҫ шутланать. 

 

 
  )

  Вырӑссен паллӑ историкӗ, этнографӗ тата географӗ В.Н. Татищев 

(1686 – 1750) «История Российская с самых древнейших времен» ятлӑ пилӗк 

томлӑ кӗнеке ҫырнӑ. Ку кӗнекен пӗрремӗш томӗ 1768-мӗш, юлашки томӗ 

1848-мӗш ҫулта пичетленнӗ. Татищев ҫак кӗнекере чӑвашсем пӑлхарсенчен 

тухни ҫинчен пуҫласа каланӑ.  

 

  
) 

 Кӗнекере аялтан туртса паллӑ тунисем пурте пирӗн. (В.Н.). 

 

 

     

    Чӑваш халӑхӗ пуҫланса кайни 
 

   Чӑваш халӑхӗ хӑҫан тата мӗнле пуҫланса кайни ҫинчен тӗрлӗ 

вӑхӑтри ӑсчахсем тӗрлӗрен калаҫҫӗ: пӗрисем вӗсене хальхи чӑваш 

ҫӗрӗнче чул ӗмӗрӗ вӑхӑтӗнче пурӑннӑ ҫынсенчен пуҫланса кайнӑ тесе 

шутлаҫҫӗ, теприсем – хуннсен империнчи сӑварсенчен пулнӑ теҫҫӗ, 

хӑшӗсем – VII–XV ӗмӗрсенче Вӑта Атӑл тӑрӑхӗнче пурӑннӑ пӑлхар 

халӑхӗпе ҫыхӑнтараҫҫӗ, ҫав хушӑрах тата урӑхла шутлакансем те пур.  

   Чӑвашсем мӗнле пуҫланса кайни ҫинчен китай историкӗсем 

ҫырса хӑварнисенчен нумай пӗлме пулать. 

   Чӑвашсен паллӑ ӑсчахӗ Никита Яковлевич Бичурин (1777 – 

1853) Китай ҫӗршывӗнче 1808 – 1823 ҫулсенче пурӑннӑ. Вӑл ҫав 

вӑхӑтра китайсен чӗлхипе калаҫма та, ҫырма та тӗплӗн вӗренсе ҫитнӗ 

те, авалхи китай историкӗсем ҫырса хӑварнӑ сайра тӗл пулакан сочи-

ненийӗсене пуҫтарса, вӗсене вырӑсла куҫарнӑ. Бичуринӑн ҫак ӗҫӗсене 

Раҫҫейра пичетлесе кӑларнӑ, тӗслӗхрен: Бичурин Н.Я. (Иакинф). Со-

брание сведений о народах, обитавших в Средней Азии в древние 

времена. Т. I-III. М.-Л., Изд. АН СССР, 1950-1953* Бичурин Н.Я. (Иа-

кинф). Собрание сведений по исторической географии Восточной и 

Срединной Азии. Чебоксары, 1960 тата ыттисем те. 

   Паллӑ, Китайри авалхи историксем те, Бичурин та хӑйсен 

ӗҫӗсенче чӑваш халӑхӗн историне ятарласа ҫырман. Вӗсен ӗҫӗсем 

тӑрӑх сӗм авал Китай таврашӗнче мӗнле халӑхсем тата вӗсем мӗнле 

пурӑнни ҫинчен пӗтӗмӗшле кӑна пӗлме пулать. Ҫапла пулин те, хальхи 

ӑсчахсем, Китай историкӗсен ӗҫӗсене тӗпчесе, авалхи Китай халӑхӗсем 

хушшинче чӑвашсен ватӑ аслашшӗсем пулнине палӑртнӑ.  

   Чылай ӑсчахсен шучӗпе чӑвашсен тӗп аслашшӗсем – хуннсем. 

Китай историнче авалхи хуннсене пуҫласа ҫӗнӗ эрӑчченхи ÕVIII 

ӗмӗрте асӑннӑ. (3). 

   Тӑватӑ пин ҫула яхӑн каялла Алтайпа Байкалҫум хирӗсенче Ки-

тайран тарса пынӑ ҫынсем (чурасем, влаҫра тӑракансем хӗсӗрленипе 

йывӑр пурнӑҫа лекнисем) питӗ йышлӑн пуҫтарӑннӑ. Вӑхӑт иртнӗҫемӗн 

вӗсем кунти вырӑнсенче пурӑнакан динлинсемпе (вӑрман ҫыннисем-

пе) хутшӑнса кайнӑ. Динлинсенчен укӑр-финсем, чешсем, соарсем та-

та ытти хӑшпӗр халӑхсем пулса кайнӑ. (37). Динлинсемпе Китайран 

тарса пынӑ тӗрлӗ ҫынсенчен пулса кайнӑ ҫӗнӗ халӑха, вӗсем кӳршӗллӗ 

ытти халӑхсене ҫаратса пурӑннӑран, китай хусахӗсем (хунхузсем) е 

хуннсем тенӗ.  

   Хуннсен пурнӑҫ йӗрки ытла та хӑйсене евӗрлӗ пулнӑ. Вӗсем 

ҫынна унӑн тӗреклӗ те вӑйлӑ пӗвне кура, ӑсӗпе хастарлӑхне пӑхса ха-

кланӑ. Ҫакнашкал ҫынсене суйласа палӑртма кашни ҫуркунне ӑмӑрту-

сем, вӑйӑсем ирттернӗ те ӑрусенчи чи вӑйлӑ арҫынсене «паттӑр» тенӗ. 

Ҫак паттӑрсене йӑхри хӑйсем килӗштерекен кирек мӗнле хӗрарӑма та 

пӗтӗ-лентерме ирӗк панӑ. Ҫак хӗрарӑмсем ҫуратнӑ ачасене пӗтӗм йӑх 

пӗрле пӑхса ӳстернӗ. Ҫапла вара пурӑна-киле хуннсем ҫӳллӗ пӳллӗ, 

вӑйлӑ та чӑрсӑр, тӗреклӗ те тӳсӗмлӗ халӑх пулса тӑнӑ. Йӑха ертсе пыма 

хуннсем ӑрусем хушшинчи чи паллӑ паттӑра суйланӑ, ӑна улупаттӑр 

(улпут) тенӗ. Ҫак сӑмахранах юмахсенчи калама ҫук пысӑк та вӑйлӑ 

ҫынна пӗлтерекен «улӑп» сӑмах пулнӑ.  

   Темиҫе ҫӗршер ҫулсем хушшинче хуннсем динлинсемпе е 

хутшӑннӑ, е вӑхӑт-вӑхӑт вӗсенчен уйӑрӑлнӑ та. Ҫак хутӑшусене пула 

пӗр-пӗрине ҫывӑх чӗлхеллӗ тӗрӗк халӑхсем пулса кайнӑ. Вӗсен шутӗн-

чех – чӑвашсем те. Китайран ҫурҫӗрелле Байкал тӑрӑхне тарса пынӑ 

ҫынсем ҫӗнӗ вырӑнсене, вӗсем сивӗ пурӑннӑран, «сивӗ ҫӗр» (seveser) 

тенӗ. Ҫакна пула кунти халӑхсене «савир» ҫыннисем тенӗ. Ҫак 

сӑмахранах «север» тата «Сибирь» сӑмахсем пулаҫҫӗ. (2). 

   Савирсен выльӑх кӗтӗвӗсенче ытларах вӑкӑрсемпе ӗнесем 

пулнӑ, ҫавӑнпа вӗсен тотемӗ те (йӑх палли) вӑкӑр пулнӑ. Ҫак тотеме 

пула савирсене «укӑр» (угр) йӑхӗсем тенӗ. 

   Ҫӗнӗ эрӑчченхи 209 ҫулта хуннсен пӗр йӑхӗнчен тухнӑ Модэ ят-

лӑ шаньюйӗ («шаньюй» сӑмах «чи асли» тенине пӗлтерет) питӗ вӑйлӑ 

Аслӑ Хунгари империне йӗркеленӗ. Хуннсен державин ҫӗрӗсем ҫав 

тери пысӑк лаптӑк йышӑннӑ: тӑршшӗ пилӗк пин тата сарлакӑшӗ икӗ 

пин километра яхӑн. Унӑн ҫӗрӗсем тухӑҫра Пысӑн Хинган тӑвӗсем 

патӗнче пуҫланнӑ, ҫурҫӗр енче Байкал, Алтай, Балхаш таврашӗнче 

тӑсӑлса выртнӑ, анӑҫра – Арал тинӗсӗпе Памир, Гиндукуш тӑвӗсем 

тӑрӑхӗнче, кӑнтӑр енче Куньлунь тӑвӗсемпе Хуанхэ шывӗ патне ҫитнӗ. 

Модэне нумай-нумай тӗрлӗ халӑхсем пӑхӑнса тӑнӑ пулин те, ҫӗршывра 

вунӑ йӑх тӗп вырӑнта пулнӑ, ҫавӑнпа ҫак ушкӑна вунӑ йӑхлӑ угрсем 

(вун  угр) е венгрсем тенӗ. Шӑпах ҫав вӑхӑтранпа пыраҫҫӗ ӗнтӗ халь-

хи «мадьяр» (Модэ ҫынни) тата «венгр» сӑмахсем. Кунта ҫакна 

палӑртни те вырӑнлӑ: венгрсем ытти хуннсемпе хутӑшса кайнӑран 

вӗсене хунн укӑрӗсем (hunuguri) ят та панӑ, ҫавӑнпа Венгринче 

пурӑнакансем хӑйсен ҫӗршывне халӗ те Хунгари теҫҫӗ. 

   Хуннсен империнче халӑхсем выльӑх-чӗрлӗх ӗрчетсе, вырӑнтан-

вырӑна куҫса пурӑннӑ (ҫулталӑк хушшинче икӗ-виҫӗ хутчен 

улӑштарнӑ хӑйсем тӑнӑ вырӑна). Вӗсен пиншер пуҫлӑ пысӑк 

кӗтӗвӗсенче питӗ нумай лашасем, ӗнесемпе вӑкӑрсем, сурӑхсем тата 

вӗсемсӗр пуҫне тӗвесем, ашаксем, качакасем пулнӑ. Нумайӑшӗ сунара, 

пулла ҫӳренӗ. Ҫӗпӗрӗн кӑнтӑр пайӗнче пурӑнакан хуннсем, кунти 

тӑрӑхра ҫӗнӗ эрӑчченхи IV-I ӗмӗрсенче ҫанталӑк нӳрӗ те ӑшӑ тӑнӑран, 

ҫӗр ӗҫне те тунӑ. Вӗсем пуринчен чылайрах вир акнӑ, хӑмла ӳстернӗ, 

анчах ку ӗҫсене ытларах ытти халӑхсемпе вӑрҫнӑ чухне тыткӑна хӑва-

ласа кайнӑ ҫынсене тутарнӑ.  

   Хуннсен питӗ вӑйлӑ утлӑ ҫар пулнӑ. Унӑн пиншер, ҫӗршер, 

вуншар ҫынтан тӑракан ушкӑнсене ӗмпӳсем, ҫӗр-пӳсем тата вунпӳсем 

ертсе пынӑ. Вӗсем ҫарта питӗ ҫирӗп йӗрке тытнӑ. Ҫар ҫыннисем 

уйрӑмах ухӑран питӗ ӑста пенӗ. Хуннсен утлӑ ҫарӗ тапӑнса пынӑ чухне 

тӑшмана пур енчен те ҫиҫӗм пек хӑвӑрт ҫавӑрса илнӗ те малтан ун 

ҫине пӗлӗтпе хупланӑ евӗр ухӑ йӗпписем вӗҫтернӗ, унтан сӑнӑсемпе 

чикме, хӗҫсемпе касма, лашасемпе таптама тытӑннӑ.  

   Шӑпах ҫак тапхӑрта ӗнтӗ, ҫӗнӗ эрӑчченхи III ӗмӗрте ҫурҫӗр ен-

чен хуннсем вӗҫӗмсӗр тапӑнса килме тытӑннӑран, Китай ҫыннисем 

Гоби пушхирӗн кӑнтӑр енче Аслӑ стена туса лартнӑ. Унӑн тӑршшӗ 

анӑҫран тухӑҫалла тӑватӑ пин километр тӑсӑлнӑ, ҫӳллӗшӗ 10 метр 

пулнӑ, стена тӑршшӗпе кашни 100 метра яхӑн сыпӑкра хурал башни-

сем пулнӑ. Ҫак виҫесӗр нумай хурал башнисенче тӑратма патшалӑхӑн 

ҫар ҫыннисем ҫитмен те, ҫавӑнпа Аслӑ стена хуннсем тапӑнса кӗрес-

синчен сыхлама пултарайман. Апла пулин те ҫак стена чурасене, 

айӑпа кӗнӗ ҫынсене Китайран ҫурҫӗре хуннсем патне пысӑк ушкӑсем-

пе тарма чӑрмантарнӑ. (3). 

   Модэ ҫӗнӗ эрӑчченхи 174 ҫулта вилнӗ. Ун хыҫҫӑн Аслӑ Хунгари 

империн ханӗ пулса тӑнӑ ывӑлӗ Лаошань те ашшӗ евӗрлех ҫирӗп йӗрке 

тунӑ ҫӗршывра. Вӑл хӑйне пӑхӑнасшӑн пулман Алтайри савирсен 

(чӑвашсен) пӗр пайне Турфан оазисне куҫарнӑ (ҫӗнӗ эрӑчченхи 165 

ҫулта). Вӗсем кунта чеш ятпа паллӑ пулнӑ, кунта пурӑнакан пӑлхар 

йӑхӗсемпе (китайсем пулу тенӗ ку халӑхсене) пӗрле Чеш патшалӑхне 

тунӑ. (6* 7).  

   Ҫӗнӗ эрӑ пуҫламӑшӗнче Пысӑк Хинган тӑрӑхӗнчи Сяньби 

тӑвӗсем хушшинче пурӑнакан пӗр йӑх (авалхи монголсем) вӑйланса 

каять. Ҫак йӑха малтан Модэ хан хӑйне пӑхӑнтарнӑ пулнӑ. Сяньби 

ҫыннисене вӑл питӗ хытӑ хӗсӗрленӗ, вӗсене хисеплемен, империнче 

кӗтӳҫсем е ахаль ҫар ҫын-нисем пулма кӑна ирӗк панӑ. Ҫавӑнпа сяньби 

ҫыннисем питӗ кӑмӑлсӑррӑн, савирсем ҫине тарӑхса пурӑннӑ. Ҫапӑҫма 

юратакан ҫак хаяр халӑх 87-мӗш ҫулта ҫурҫӗрти хуннсен тухӑҫри 

ҫӗрӗсем ҫине тапӑнса кӗнӗ те вӗсен Юлю ятлӑ шаньюйне тыткӑна 

илнӗ, ӑна тискеррӗн асаплантарнӑ, пӗтӗм ӳчӗ ҫинчи тирне сӳнӗ. Анчах 

темӗншӗн-ҫке сяньбисем урӑх вӑрҫса тӑман, каялла кайнӑ. Апла пулин 

те сехри хӑпнӑ хуннсем сапаланма тытӑннӑ. Вӗсен аллӑ сакӑр йӑхӗ 

(кунта икҫӗр пин ҫынна яхӑн шутланнӑ, вӗсен шутӗнче сакӑр пин ҫар 

ҫынни пулнӑ) кӑнтӑралла куҫса кайса Китая парӑннӑ. 89-мӗш ҫулта 

ҫуркунне ҫурҫӗрти хуннсемшӗн каллех хӑрушӑ пурнӑҫ сиксе тухнӑ. Ку 

хутӗнче вӗсем ҫине кӑнтӑрти хуннсен вӑтӑр пин ҫынлӑ утлӑ ҫарӗпе 

пӗрле китайсен сакӑр пин ҫынлӑ ҫарӗ тапӑннӑ. Вӗсем ҫурҫӗрти хунн-

сен икҫӗр пине яхӑн ҫыннисене тыткӑна илсе кайнӑ. Ҫак тӑшмансем 

93-мӗш ҫулта ҫурҫӗрти хуннсене пӗтӗмпех аркатса янӑ. Анчах ҫур-

ҫӗрти хуннсем, чылай халсӑрланнӑ пулин те, парӑнма шутламан. 

Вӗсем Зайсан, Ала, Балхаш кӳллисем хушшинче тата Тарбагатайпа 

Джунгари Алатӑвӗ хырҫисем тӑрӑхӗнче ҫирӗпленнӗ те кунта 155 

ҫулччен хӑйсен тӑшманӗсемпе ҫапӑҫса пурӑннӑ.  

   156 ҫулта сяньбисем хӑйсен ханӗ пулма вунпилӗк ҫулти пулта-

руллӑ та хастар Таншихая лартнӑ. Вара ҫак ҫамрӑк хан ертсе пынипе 

166 ҫул тӗлне пӗтӗм Аслӑ Хунгари империне тӗпрен аркатса янӑ, кунта 

хӑйсем хуҫаланма тытӑннӑ, Сяньби империне туса хунӑ.  

   Ку хутӗнче Илипе Чу шывӗсен тӑрӑхӗнче пурӑнакан ҫурҫӗрти 

хуннсем ҫак тискер тӑшмансенчен хӑтӑлас тесе Барабапа Караганда 

ҫеҫенхирӗсене тухса тарнӑ. (2* 3* 4). Вӗсен шутӗнче авалхи чӑвашсем 

те пулнӑ. Чӑвашсен пысӑк пайӗ пӑлхарсемпе тата ытти хунн 

халӑхӗсемпе пӗрле Кӑнтӑр Ҫӗпӗр хирӗсем урлӑ Аралпа Каспи 

тинӗсӗсем ҫывӑхӗпе Ейӗкпе Атӑл шывӗсем патне ҫитнӗ, кайран Ҫурҫӗр 

Кавказа кайнӑ. Европӑра вӗсене гуннсем тенӗ. 

   Гуннсем мӗнле пулса кайнине ХХ ӗмӗрти вырӑссен паллӑ 

ӑсчахӗ, историкӗ, географӗ, этнологӗ Л.Н. Гумилев акӑ еплерех ӑнлан-

тарать: «...Вӑта Азинчен тухнӑ хуннсем 155-158 ҫулсенче Атӑл ҫы-

ранӗсем патне ҫитнӗ те алансемпе тӗл пулнӑ. Ҫапла вара Каспипе Хура 

тинӗс ҫывӑхӗнчи ҫеҫенхирсенче лару-тӑру тӗпренех тата нумайлӑха 

улшӑннӑ. ...анчах та 158 ҫултан пуҫласа 350 ҫулччен хуннсен историн-

че мӗн пулса иртни пачах паллӑ мар. Кун пирки 200 ҫул хушшинче 

хуннсем ҫав тери улшӑнса "Гуннсем" ятлӑ ҫӗнӗ этнос пулса кайнӑ тесе 

кӑна калма пулать». (4). 

   200 ҫул хушшинче, тӗпрен илсен, Европӑна куҫса килнӗ хуннсен 

арҫынӗсемпе Кӑнтӑр Урал тӑрӑхӗнче пурӑнакан укӑр халӑхӗсен 

хӗрарӑмӗсенчен ҫуралнӑ ачасенчен пулнӑ ҫӗнӗ халӑха К.А. Иностран-

цев профессор сӗннипе "гуннсем" тесе ят пама килӗшнӗ. (30). 

   Алтайран анӑҫалла куҫакан хуннсем ҫинчен Гумилев Л.Н. ҫапла 

ҫырнӑ: «Сяньби ҫыннисен хӗҫӗсемпе ухӑ йӗппийӗсенчен таракан хун-

нсем хӗрарӑмсемсӗрех тӑрса юлнӑ теме пулать. Чӑнах та, йӗнер ҫинче 

пӗр канмасӑр 1000 кун каяссине сайра хунн хӗрарӑмӗ тӳссе ирттерме 

пултарнӑ». «Миҫе ҫын кайма пултарнӑ-ха анӑҫӑлла? Чи нумаййи – 20-

30 пин ҫар ҫыннисем. Вӗсем ют ҫӗрсем тӑрӑх пӗр канмасӑр каймалли 

ҫула тухма пултарайман арӑмӗсемсӗр, ачисемсӗр, ваттисемсӗр пулнӑ, 

мӗншӗн тесен сяньби ҫыннисем вӗсене хыҫран хӑваласа пынӑ, 

ывӑннипе юлакансене пӗр шеллемесӗр вӗлернӗ. Ҫак 1000 кун 

хушшинче хуннсем тӳрӗрен 2600 км кайма пултарнӑ... Ытти чухнехи 

пек вӑкӑрсем кӳлнӗ урапасемпе куҫса пынӑ пулсан, ҫак вӑхӑт 

хушшинче вӗсем ҫакӑн чухлӗ каяйман пулӗччӗҫ. Ҫав хушӑрах хыҫран 

тапӑнса пыракан сяньбисемпе час-часах ҫапӑҫусем пулса иртнӗ, унта 

хуннсен ҫар ҫыннисен ҫемйисем вилнӗ». (4). 

   Пирӗн шутпа, мӗне уйрӑмах питӗ палӑртса каламалла. Зайсан 

кӳлли ҫывӑхӗнчи авалхи чӑвашсен пысӑках мар ушкӑнӗ 156 ҫулта 

сяньбисем хӑваланипе хӑйсем пурӑннӑ вырӑнтан тухса тарнӑ хыҫҫӑн 

Итрыш шывӗ ҫывӑхӗпе Урал ен-нелле укӑр-финнсем – вогулсем, 

остяксем тата ытти хӑш-пӗр халӑхсем – пурӑннӑ ҫӗре куҫма 

тытӑннӑ. «Финн» сӑмах «сунарҫӑ» тенине пӗлтерет. 

   Сӑварсен пӗр ушкӑнӗ ыттисенчен уйрӑммӑн Иртыш шывӗ тӑрӑх 

ҫурҫӗрелле куҫса кайнине ӗненмесӗр тӗлӗнмелли ҫук. Вӑл акӑ мӗн 

пирки ҫапла пулма пултарнӑ. Аслӑ Хунгари империйӗн виҫӗ ӗмӗр ҫур-

ра яхӑн тӑсӑлнӑ вӑйлӑ хӑвачӗ ҫӗнӗ эра пуҫламӑшӗнче хавшаса ҫитнӗ, 

импери яланлӑхах арканма тытӑннӑ. Ҫавӑнпа ҫурҫӗрти хуннсен (вӗсен 

шутӗнче сӑварсен те) ҫирӗп патшалӑх йӗрки пулман. Унсӑр пуҫне ыт-

тисенчен аякрарах пурӑнакан йӑхсен пуҫлӑхӗсен тапӑнса килекен тис-

кер тӑшманран хӑтӑлса ӑҫталла тата хӑҫан тухса тарассине питӗ хыпа-

ланса йышӑнма тивнӗ. Эппин, ҫак сӑлтавсене пула тата темӗнле урӑх 

чӑрмавсем хистенӗрен Зайсан кӳлли ҫывӑхӗнче пурӑнакан авалхи 

чӑвашсен (сӑварсен) пӗчӗк ушкӑнӗ Чеш ҫӗрӗнчен тухса тарнӑ ытти 

халӑхсемпе пӗрле анӑҫалла тӳрӗрен кайма пултарайман. 

   Ҫапла ӗнтӗ, 155 ҫулта авлхи чӑвашсем Алтай ҫӗрӗ-сем ҫинче 

пурӑнни вӗҫленет те вӗсем ӳлӗмрен тури (вирьял) тата анатри 

чӑвашсем ҫине пайланасси пуҫланать.  

   Кунта ҫакна асӑрхаттарни вырӑнлӑ. Чӑваш чӗлхинче анатри, ту-

ри, малти, кайри тесе каланисем тепӗр майлӑ кӑнтӑр, ҫурҫӗр, тухӑҫ, 

анӑҫ енчи тенине те пӗлтереҫҫӗ (кунашкал тӗслӗхсем уйрӑмах ялсен 

ячӗсенче тӗл пулаҫҫӗ: Анаткас, Турикас, Малтикас, Кайрикас).  
 

     
 

   Чӑваш халӑхӗ пуҫланса кайнине сӗм авалхи шумер халӑхӗсемпе 

те ҫыхӑнтараҫҫӗ. Унта ҫакна татӑклӑн палӑртмалла: ку пӗртте чӑваш-

сем хуннсенчен пулса кайман тенине пӗлтермест, пачах урӑхла, 

чӑвашсен историне тата авалтарахри тапхӑртан пуҫласа тӗпченине 

кӑтартать. Мӗншӗн тесен Тигрпа Евфрат шывӗсем тӑрӑхӗнчи (Месо-

потамири) шумер ҫыннисен тухӑҫалла куҫса кайнӑ пӗр пайӗ шӑпах 

хунн халӑхӗсем пулса кайнипе ҫыхӑннӑ. Ҫакӑ вӑл акӑ мӗнлерех пулма 

пултарнӑ. 

   Шумер ҫыннисем Кӗҫӗн Азири Тигрпа Евфрат шывӗсем таврал-

ла ҫӗнӗ эрӑччен виҫӗ пин ҫул ытларах ӗлӗк пурӑнма пуҫланӑ. Вӗсем 

Месопотаминче авалхи цивилизаципе патшалӑх тытӑмне пуҫарса янӑ. 

Тигрпа Евфратӑн анат вӗҫӗнче ҫирӗме яхӑн шумерсен хулисем пулни 

паллӑ. Ҫӗнӗ эрӑченхи ҫирӗм саккӑрмӗш – ҫирӗм ултӑмӗш ӗмӗрсенче 

ҫак хуласенчен ытларах Кеш (Чеш) хули вӑйлӑ аталаннӑ. Ҫакна пула 

пӗтӗм шумер хулисен ҫӗрӗсене Чешшар е Чеши патшалӑхӗ тенӗ. Ҫӗнӗ 

эрӑченхи 2007 ҫулта семит-аккадцем тапӑннипе шумерсен патшалӑхӗ 

яланлӑхах арканса кайнӑ. Чешшар вырӑнӗнче ҫӗнӗ эрӑчченхиа II-мӗш 

пинҫулӑх пуҫламӑшӗнче ҫӗнӗ патшалӑх – Вавилон йӗркеленнӗ. Кунта 

семитсен чӗлхипе пӗрлех шумерсен чӗлхи те темиҫе ӗмӗр хушши пат-

шалӑх чӗлхи шутланса тӑнӑ. Ҫӗнӗ эрӑченхи 1792-1750 ҫулсенче Вави-

лонта шумерсенчен тухнӑ Хамураппи патша хуҫа пулнӑ. Ку ҫыннӑн 

ятне хальхи чӑвашсен чӗлхинче «хамӑр аппи» свой дядя тесе ӑнланма 

пулать. (42). 

   Месопотаминчен аккадсем тапӑннӑран тухса кайичен шумерсем 

хуррит халӑхӗпе тачӑ хутшӑнса пурӑннӑ. Ҫавӑнпа та эпир хурритсем 

чӑваш чӗлхине аталантарма пулӑшнӑ тесе калама пултаратпӑр. Ҫӗр 

ӗҫлесе пурӑнакан хурритсем шыв пурнӑҫра мӗнлерех хаклӑ шутлан-

нине лайӑх ӑнланнӑ. Вӗсем хӑйсен патшисене час-часах атӑль сӑмахпа 

хисеплесе чӗннӗ: Атальшен (Атӑль ҫын), Аталь Шенни (Атӑл ҫынни), 

Аталь Тешупе. Уйрӑмах акӑ мӗн паллӑ: тахҫан авалах чӑваш чӗлхинче 

«ҫ» сасӑ пулнӑ, анчах та семитсен ҫырулӑхӗнче ку сасса палӑртма 

саспалли пулман. (42). 

   Тата ҫакна палӑртмалла: тутлӑхлӑ тӑпраллӑ тата ӑшӑ климатлӑ 

Месопотамине куҫса киличчен шумерсен аслашшӗсем Вӑта Азинче 

пурӑннӑ. Эппин, тӗнчере климат улшӑннипе Месопотаминчи оазиссем 

типсе пушхире куҫма тытӑнсан, шумерсен пӗр пайӗ каялла Вӑта Азине 

куҫса кайнӑ. (37). 

   Шумерсен культури вӑйлӑ аталанни питӗ тӗлӗнтерет. Вӗсем 

хӗртнӗ кирпӗчӗ хатӗрлеме пултарнӑ, ҫӳллӗ ҫуртсем купаланӑ, канал-

семпе пӗвесем тунӑ, кустӑрмапа усӑ курнӑ, паянхи куна паллӑ Египет 

пирамидисене те шумер ӑстисем ертсе пынипе купаланӑ. Вӗсен кален-

дарь пулнӑ. Нептун, Плутон, Уран планетӑсем пуррине чухлани вӗсем 

астрономие лайӑх пӗлнине кӑтартать. Ҫакна та палӑртмалла: хальхи 

христиан тӗнӗн никӗсӗ шутланакан библи кӗнекине семитсем Вави-

лонта ҫырма пуҫланӑ, анчах та ку кӗнекен никӗсӗнче выртакан нумай 

тӗп ӑнланусене семитсем шумер ҫыннисем тытса пынӑ тӗн йӗркисен-

чен илнӗ. 

   «Тӗнчене шыв илни» ҫинчен калакан халапа та шумер ҫыннисем 

сарнӑ. Тен, ҫӗнӗ эрӑчченхи пӗр ХХV ӗмӗрте Тигрпа Евфрат улӑхӗсем 

пысӑк шыв айне пулни шумерсемшӗн, чӑн та, «пӗтӗм тӗнчене шыв 

илнӗн» туйӑннӑ. Ҫакнашкал тӗнчене шыв илнӗн туйӑнакан хӑрушӑ 

вӑхӑтсем Ҫӗр чӑмӑрӗн историнче вунӑ пин ҫул ытларах каялла чӑнни-

пех пулнӑ. Ытти вырӑнсенче вара ҫав вӑхӑтра пачах урӑхла – «тӗнчипе 

шыв типнӗ» тесе калама та пулать. Ҫакӑн сӑлтавӗ акӑ мӗнре. Вӑта ҫӗр 

тинӗсӗ тахҫан авал Еврази материкӗн территорийӗнче анӑҫра Атлан-

тика океанӗнчен пуҫласа тухӑҫри Пысӑк Хинган тӑвӗсем таранах ка-

лама ҫук анлӑн сарӑлса выртнӑ. Еврази материкӗн ҫурҫӗр енчи пайне 

пиншер ҫулсем хушши хупаласа тӑракан пӑрлӑхӗсем ирӗлме пуҫласан 

(пӗр вунпиллӗк-вунӑ пин ҫул каялла), унтан юхса анакан тӑварсӑр 

шывсем Вӑта ҫӗр тинӗсӗн шайне питӗ вӑйлӑн хӑпартса янӑ. Тинӗс та-

тах та анлӑрах сарӑлса кайнӑ. Ҫак тинӗс айӗнче Раҫҫейӗн хальхи Крас-

нодар, Ставрополь крайӗсен, Калмӑк республикин, Дон ҫинчи Ростов, 

Волгоград, Саратов, Астрахань облаҫӗсен тата Казахстан, Узбекистан, 

Туркменистан ҫӗрӗсем, Кулундапа Бараба ҫеҫенхирӗсем пытанса выр-

тнӑ. Вӑта ҫӗр тинӗсӗ малалла хӗвелтухӑҫнелле Тань-Шаньпе Алтай 

тӑвӗсем хушшипе Такла-Макан, Алашань тата Гоби пушхирӗсене 

хупласа тӑнӑ. Анчах та, ҫӗр чӑмӑрӗн Индостан литосфера плити Евра-

зи плитин хӗвелтухӑҫ енчи хӗррин айне ерипен шуса кӗрсе пынӑран, 

Еврази плити ку енчен палӑрмаллах ҫӗкленнӗ. Ку тӑрӑхра час-часах 

ҫӗр чӗтреннӗ. Вӑта ҫӗр тинӗс тӗпӗ палӑрмаллах ҫӗкленсен, унӑн шывӗ 

Атлантикӑпа Инди океанӗсене юхма тытӑннӑ. Ҫак тинӗсӗн хӗвел-

тухӑҫӗнчи пайӗ пӗр вӑхӑт хӑйне пӳлсе тӑракан Тянь-Шаньпе Алтай 

тӑвӗсем хушшинчи Джунгари ту каҫҫи патӗнче капланса тӑнӑ-тӑнӑ та 

сасартӑк ҫак ту каҫҫине ҫурса янӑ. (Хальхи вӑхӑтра ҫак ҫурӑк Джунга-

ри хапхи е Каптагай ту хушӑкӗ шутланать, унӑн тӑршшӗ 50, сарлакӑшӗ 

10, ҫӳллӗшӗ 3 километр). Вара темӗн чухлӗ шыв анӑҫалла вирхӗннӗ. 

Вӑл хӑйӗн ҫулӗ ҫинчи пӗтӗм тӳремлӗхсемпе айлӑмсене хупласа хунӑ, 

ҫав вӑхӑтрах унӑн хӗвелтухӑҫ енчи тӗпӗ типпе тухнӑ. Кунта хальхи 

тӳремсем, айлӑмсем ҫаралса юлнӑ, путӑк вырӑнсенче кӳлӗсем пулса 

тӑнӑ. Хура тинӗс, Азов, Каспи, Арал тинӗсӗсем, Байкал, Балхаш, Ис-

сык-Куль, Алаколь, Зайсан тата ытти нумай кӳлӗсем пӗтӗмпех Вӑта 

ҫӗр тинӗс тӗпӗ типпе тухнӑ хыҫҫӑн кунти путӑксенче тӑрса юлнӑ шыв 

кӳлленчӗкӗсем шутланаҫҫӗ. 

   Ҫапла ӗнтӗ, ҫӗнӗ эрӑччен пӗр виҫӗ пин ҫул каялла Тигрпа Ев-

фрат шывӗсен улӑхне пысӑк шыв хупласа илсен, шумер ҫыннисем 

кунтан таврари сӑртлӑ-туллӑ вырӑнсене тухса тарнӑ. Хӑшӗсем пурӑн-

ма юрӑхлӑ ҫӗнӗ ҫӗрсем шыраса хӗвел-тухӑҫнелле куҫса кайнӑ. Вӗсен 

пӗр пайӗ Кӑнтӑр Ҫӗпӗр еннелле куҫнӑ та кунта пурӑнакан динлин 

ҫыннисемпе хутшӑнса кайнӑ. (37). Тепӗр пайӗ Вӑта Азинче пурӑнакан 

чи малтанхи тюрксен син (ҫын) йӑхӗсемпе хутшӑнса сер халӑхне туса 

янӑ. Сер ҫынисем ҫӗнӗ эрӑчченхи 2824 ҫулта питӗ хӑватлӑ Сирики гос-

ударствине йӗркеленӗ, вӑл Балхашпа Зайсан кӳллисенчен кӑнтӑр 

еннелле выртакан лаптӑкра вырнаҫнӑ. Шӑпах ҫак ҫултан пуҫланать 

авалхи пӑлхар-чӑвашсен календарӗ. Эппин, хальхи 2006 ҫул, авалхи 

пӑлхар-чӑвашсен календарӗпе шутласан, 4830 ҫулпа танлашать. 

   Апла пулсан, ҫӗнӗ эрӑчченхи 2824 ҫула эпир чӑваш халӑхӗ 

пуҫланса кайнӑ ҫул вырӑнне шутлама пултаратпӑр.  

   Ҫӗнӗ эрӑчченхи 1327 ҫулта Серики патшалӑхне кӗрекен Турфан 

путӑкне шыв илет. Ҫавӑнпа та ҫакӑнта пурӑнакан сер ҫыннисен пӗр 

пайӗ Наньшань тӑвӗсем (Пржевальски ту хырҫи) ҫине тарать, вӗсенчен 

кайран узбек халӑхӗ пулса каять. Тепӗр пайӗ хальхи Монголи ҫӗрӗсем 

ҫине куҫса кайнӑ, кунта вӗсем Китайран тарса пынӑ хуннсемпе 

хутӑшса каяҫҫӗ. Серсен виҫҫӗмӗш пайӗ (ҫак пайри сер ҫыннисем 

чӑвашсен тӗп аслашшӗсем шутланаҫҫӗ) Зайсан кӳллине юхса кӗре-

кен Хура Иртыш шывӗ патнелле куҫса каять. Кунта вӑл вӑхӑтра хирти 

укӑр халӑхӗсен вунӑ йӑхӗнчен пӗри савир халӑхӗ пурӑннӑ. Куҫса 

килнӗ серсемпе савирсенчен пулса кайнӑ ҫӗнӗ халӑха китай ҫыннисем 

жуно-угр (варвӑр-укӑр) е джунгар халӑхӗ тенӗ. Ҫапла вара чӑвашсен 

тӗп аслашшӗсемпе укӑрсен (венгрсен) тӗп аслашшӗсен юнӗ пуҫласа 

хутӑшнӑ. (3; 5; 6; 7).  

 

     

Тури чӑвашсем Вӑта Урал тӑрӑхӗнче 
 

   Чӑваш Республикин территорийӗнче пурӑнакан чӑвашсем хӑй-

сене икӗ пысӑк тӗп ушкӑна пайлаҫҫӗ: тури (вирьял) тата анатри чӑваш-

сем. Тури чӑвашсем, тӗпрен илсен, республикӑн ҫурҫӗр пайӗнче, 

анатрисем ытти вырӑнсенче пурӑнаҫҫӗ. Чӑвашсем хӑйсене тури тата 

анатрисем ҫине пайласси сӗм авалтанпа пыракан йӗрке.  

   Анчах та хӑшпӗр ӑсчахсем чӑвашсене тури тата анатри ушкӑн-

сене пайланине вӗсем Атӑл шывӗн юххипе танлаштарсан пӗрисем те-

присенчен турарах тата анатрарах пурӑннине шута илсе кӑна ӑнлан-

тарма пикенеҫҫӗ. (38). Пирӗн шутпа, ҫакна пӗртте ӑнӑҫлӑ теме ҫук. Чӑн 

та, Атӑл юххи тӑрӑх танлаштарса шутласан, кашни чӑваш ялӗ пӗр 

вӑхӑтрах пӗриншӗн тури, теприншӗн анатри пулать. Эппин хӑш ялӗн-

чен пуҫламалла-ши чӑвашсене тури тата анатри ушкӑнсене пайлама? 

Тӗрӗссипе, пирӗн шутпа, куна акӑ мӗнле ӑнлантармалла: чӑвашсен ҫак 

икӗ ушкӑнӗ хушшинче авлхи вӑхӑтра пӑлхар йӑхӗсен шутне кӗрекен 

урӑх халӑхсем пурӑннӑ, ҫавна пула ҫак халӑхсенчен ҫурҫӗререх 

пурӑнакан чӑвашсене турисем, кӑнтӑрарах пурӑнаканнисене анатри 

чӑвашсем тенӗ. Чӑвашсене ҫакӑ икӗ пысӑк ушкӑна пайласси Ҫурҫӗр 

Кавказри Сӑвар княжествинче пурӑннӑ сӑварсем (чӑвашсем) 732-737 

ҫулсенче арабсем Хасар каганатне хытӑ тустарнӑ хыҫҫӑн Вӑта Атӑл 

тӑрӑхне – Пысӑк Ҫарӑмсан шывӗ таврашне – куҫса килсен пуҫланнӑ. 

   Тури чӑвашсемпе анатрисем пӗр-пӗринчен Чӑваш ҫӗрӗнче тӗрлӗ 

вырӑнта пурӑннипе, йӑла-йӗркисем тата калаҫу чӗлхи-сем урӑхларах 

пулнипе кӑна мар, вӗсенчен те ытларах хӑйсен авалхи историйӗпе 

уйрӑлса тӑраҫҫӗ. Апла пулин те хальхи вӑхӑтра истори ӑсчахӗсенчен 

хӑшӗ-пӗрисем пӗтӗм чӑваш халӑхӗн историне йӑлтах анатри чӑвашсен 

историйӗпе кӑна ҫыхӑнтарса ӑнлантарма пикенеҫҫӗ.  

   Вӗсем каланӑ тӑрӑх, 1236 ҫулччен тӗнчере тури чӑвашсем пачах 

пулман. Бату хан ҫарӗсем Атӑлҫи Пӑлхар патшалӑхне пӑхӑнтарсан, 

анатри чӑвашсен пӗр ушкӑнӗ ҫак тискер тӑшмансенчен хӑранипе 

Атӑлӑн сылтӑм ҫыранне тарса каҫнӑ та Ҫавалпа Сӑр шывӗсем 

хушшинчи вӗҫӗ-хӗррисӗр тӑсӑлса выртакан вӑрмансенче пурӑнакан 

ҫармӑссем патӗнче пытаннӑ. Пурӑна-киле ҫак анатри чӑвашсенчен, 

ҫармӑссемпе хутӑшса пурӑннӑран, тури чӑвашсем пулса кайнӑ. 

Ҫакнашкал ӗнентерсе калани хӑш-пӗр ӑсчахсен шучӗпе питӗ ансат та 

пурне те ӑнланмалла пек туйӑнать. Ҫапла шутлакан ӑсчахсем хӑйсем 

ҫирӗплетсе каланипе килӗшменнисене тӳрех татса хураҫҫӗ: «Тури 

чӑвашсем пулса кайни ҫинчен авлхи паллӑ историксем кам та пулин 

урӑхла калани пур-и? Авалтан никам та нимӗн те ҫырса хӑварман пул-

сан, эппин, урӑхла пулма та пултарайман». 

   Анчах та, пирӗн шутпа, кунашкал ӗнентерме тӑрӑшнине нимӗн 

кӑлтӑксӑр теме ҫук. 

   Чӑн та, сӑмах ҫук, тӗрӗсех, 1236 ҫул хыҫҫӑн Бату хурахӗсенчен 

пытанасшӑн Ҫавалпа Сӑр шывӗсен тӑрӑхне анатри чӑвашсем питӗ 

йышлӑн куҫса пынӑ. Анчах та ҫак тапхӑрччен ку вырӑнсенче чӑвашсем 

пурӑнман, ҫармӑссемпе мордвасем кӑна пулнӑ тесе татӑклӑн калама 

пулать-и-ха? Тата кунта чӑвашсем те пурӑнни ҫинчен авлхи Перси, 

Рим, грексен тата ытти паллӑ халӑхсен историкӗсем кам та пулин 

ҫирӗплетсе ҫапла калани пур-и?  

   Ҫапла, кун пек пат татса каланисем ҫук. Апла пулин те хальхи 

сахал мар паллӑ историксем Атӑлпа Кама таврашӗнче чӑвашсем кунта 

пӑлхар йӑхӗсем 670-мӗш ҫулсенче Ҫурҫӗр Кавказран куҫса киличченех 

пурӑнма пултарнӑ тесе шутлаҫҫӗ (кун ҫинчен «Тури тата анатри 

чӑвашсем Анат Кама тӑрӑхӗнче» сыпӑкра тӗплӗнрех каласа парӑпӑр).  

   Эппин, тури чӑвашсем 1236 ҫул хыҫҫӑн тин пуҫланса кайман.  

   Пирӗншӗн пулсан, тури чӑвашсем ҫӗнӗ эрӑри 1236 ҫул хыҫҫӑн 

мар, пачах урӑхла, 155 ҫул хыҫҫӑн (е, тата урӑхларах пулсан, ҫӗнӗ 

эрӑчченхи 165 ҫул хыҫҫӑн) пулма пуҫланӑ тени ӗнентерӳллӗ. Тепӗр 

майлӑ каласан, тури чӑвашсем пуҫланса кайнӑранпа ку таранчен 

ҫичҫӗр утмӑл ҫул мар, пин те сакӑрҫӗр аллӑ е 2170 ҫула яхӑн иртнӗ. 

   Ҫакна акӑ мӗнле ӑнлантарма пулать. 

   Алтайран тухнӑ хыҫҫӑн Ҫурҫӗр Кавказпа Азов тинӗсӗ тав-

рашӗнче пӑлхарсен ытти йӑхӗсемпе пӗрле пурӑннӑ сӑварсем (чӑваш-

сем) каярахпа (732-737 ҫулсенче) Вӑта Атӑл тӑрӑхне ҫитсе вырнаҫсан, 

анатрисем пуласа тӑраҫҫӗ. Вӗсем пысӑк йышлӑ пулнӑ, тулли пурнӑҫпа 

пурӑннӑ, вӗсен хыҫҫӑн археологи материалӗсем нумай юлнӑ. Ҫак ма-

териалсемсӗр пуҫне анатри чӑвашсем авал мӗнле пурӑнни ҫинчен эпир 

урӑх япаласем тӑрӑх та пӗлетпӗр. Акӑ, тӗслӗхрен, сӗм авалтанпах 

вӑйлӑ аталаннӑ Китай, Перси, Рим, Греци, Европӑри ытти ҫӗршывсен-

чи ҫулҫӳревҫӗсем, сутуҫӑсем, ҫар ертӳҫисем хӑйсем пулса курнӑ 

вырӑнсенчи пӑлхарсен, чӑвашсен тата ытти халӑхсен пурнӑҫӗ ҫинчен 

тӗплӗн каласа пама пултарнӑ. Ҫакнашкал калавсем тӑрӑх авлхи ӑсчах-

сем тӗрлӗрен халӑхсен историне ҫырнӑ. Ҫак ҫырусем тӗнчери паллӑ 

библиотекӑсенче, архивсенче упранаҫҫӗ. Ҫав ҫырусемпе усӑ курса, 

хальхи вӑхӑтра историе тӗпчекенсене анатри чӑвашсен кунҫулӗ, ӗҫӗ-

хӗлӗ ҫинчен пӗлме ҫӑмӑл та шанчӑклӑ. 

   Икӗ пин ҫула яхӑн каялла Иртыш шывӗ тӑрӑхӗнчи вӑрманлӑ 

ҫеҫенхирсемпе шурлӑхлӑ-путӑклӑ вырӑнсем урлӑ ҫурҫӗрелле ҫула тух-

нӑ сӑварсен (чӑвашсен) тепӗр пысӑках мар ушкӑнӗ (пулас тури 

чӑвашсем) хыҫҫӑн выртса юлнӑ тир-сӑрантан, кӗҫҫерен е йывӑҫран 

тунӑ япаласем тахҫан-авалах ҫӗрсе тусан пулнӑ. Ҫак чӑвашсем мӗнле 

пурӑнни ҫинчен никам та нимӗн те каласа пама та, ҫырма пултарай-

ман. Вӑл вӑхӑтра кунти хаяр та тискер тӑрӑхра сутуҫӑсен караванӗсем 

те, тӗнчипе хуҫаланнӑ ҫӗршывсен ҫар эшкерӗсем те нихӑш еннелле те 

ҫул хывман, вӗсем пачах урӑх вырӑнсемпе, аякран-аякран иртсе 

ҫӳренӗ. Ҫавӑн пирки ӗнтӗ хальхи тӗпчевҫӗсем Иртыш шывӗ таврашӗн-

чи ҫеҫенхирсем тӑрӑх Алтайран Вӑта Урал патнелле куҫса пыракан 

чӑвашсем ҫинчен авалхи паллӑ историксем мӗн ҫырса хӑварнӑ-ши тесе 

шырама тӑрӑшни йӑлтах пӗр усӑсӑр ӗҫ. Эппин, ҫак тури чӑвашсен 

ушкӑнӗн пурнӑҫне пачах урӑх паллӑсемпе усӑ курса тӗпчеме тивет. 

Тӗпчевҫӗсемшӗн ҫак паллӑсемпе пулӑмсем кашни – чи хаклӑ ахах-

мерчен. Анчах та вӗсем ӗмӗрсем иртнӗ хушӑра истори анлӑхӗнче йӑл-

тах сапаланса ҫухалса пӗтнӗ. Вӗсене пӗрчӗн-пӗрчӗн шыраса тупса, ӑн-

ланса тата йӗркелесе паха шӑрҫа ярӑмӗ тӑвасси – тури чӑвашсен исто-

рине тӗпчекенсемшӗн темрен те пархатарлӑ ӗҫ.  

   Алтайран ҫурҫӗрелле кайнӑ чӑвашсем ерипен Вӑта Урал (Урал – 

тюркла чул пиҫиххи) патнелле куҫса пынӑ. Ҫак тапхӑрта пӗртте ҫӑмӑл 

пулман ҫула тухнӑ чӑвашсен пурнӑҫӗ. Выльӑх-чӗрлӗх ӗрчетсе 

пурӑнакан халӑхшӑн пиншер пуҫлӑ пысӑк кӗтӳсене ҫӳретме юрӑхлӑ 

вырӑнсем шыраса вӗҫӗмсӗр вырӑнтан-вырӑна куҫасси, ҫулта-йӗрте тӗл 

пулакан ют халӑхсемпе килӗштерсе пурӑнасси, хӑйсене тапӑнакан 

тискер тӑшмансене ҫӗнтерсе сывӑ юласси ялан вӗсен чун-чӗрине ху-

скатнӑ. Ку чӑрмавсемпе пӗрлех ҫанталӑк пӑсӑк тӑнӑ вӑхӑтсем те нумай 

кансӗрленӗ. Йӗпе-сапине те, асар-писер ҫил-тӑвӑлӗсене те, шартлама 

сивӗсемпе типӗтсе ҫунтаракан шӑрӑхсене те, нимӗн кӗтмен ҫӗртен 

таҫтан сиксе тухса тапӑрӗ-тапӑрӗпе ҫынсене леш тӗнчне илсе каякан 

хӑрушӑ чир-чӗрсене те нумай тӳссе ирттернӗ вӗсем хӑйсен канӑҫсӑр 

кунҫулӗнче. Уйрӑмах вӑкӑрсем туртса пыракан кӳмесенче вӑхӑта ирт-

терекен ватӑсемпе пӗчӗк ачасене тата сусӑрланнисене йывӑр пулнӑ. 

Апла пулин те шӑпах ҫак йывӑрлӑхсене тӳссе ирттернипе куҫса ҫӳре-

кен чӑвашсен хӑйне евӗр хавалӗ йӗркеленсе туптаннӑ, чӑтӑмлӑхӗ ӳснӗ, 

ӳт-пӗвӗ тӗрекленнӗ, хастарлӑхӗпе вӑй-халӗ ҫирӗпленнӗ, ӑсӗ-тӑнӗ 

ҫивӗчленнӗ.  

   Пӗр 160 ҫул тӗлнелле Иртыш шывӗ тӑрӑх ҫурҫӗрелле куҫса пы-

ракан чӑвашсем Тобол шывӗн вӑррине пырса ҫитнӗ. Ҫынсене кунти 

вырӑн кӑмӑла кайнӑ та урӑх малалла кайма шутламан вӗсем. Чӑваш-

семпе юнашарах, вӗсенчен кӑнтӑр еннелле, Алтайран куҫса килнӗ вен-

грсем вырнаҫнӑ пулнӑ.  

   Ҫапла, пулас тури чӑвашсем Иртышпа Тобол шывӗсем пӗр-

лешнӗ вырӑн таврашӗнче пурӑнма тытӑннӑ. Ҫакна Х1Х ӗмӗрте архео-

логсем тӗпчесе тупнӑ япаласем те ҫирӗплетсе кӑтартаҫҫӗ. Тобол шывӗ 

Иртышпа пӗрлешнӗ вырӑнти пӗр лаптӑк сӗм авалтанпах Чӑваш сӑм-

сахӗ ятпа паллӑ. (8). 

   Ҫак Чӑваш сӑмсахӗ ҫинчи чи ҫӳллӗ вырӑна Чӑваш тӑвӗ теҫҫӗ. 

Шӑпах ҫак Чӑваш тӑвӗ ҫинче Ҫӗпӗр ханӗ Кучум 1581 ҫултхи октябрӗн 

23–мӗшӗнче Пермь ҫӗрӗсем ҫинче хуҫала-накан Яковпа Григорий 

Строгановсем хушнипе Раҫҫей ҫумне Ҫӗпӗре пӗрлештерме тапӑнса 

килнӗ Тимофей Ермак утаманӑн ҫарне ҫӗнме пулӑшма турра тархасла-

са тӑнӑ. (9; 10). 

   Х111 ӗмӗр пуҫламӑшӗнче монголсем Ҫӗпӗрӗн хӗвел-анӑҫӗнчи 

ҫӗрӗсене йышӑнсан, Чингисхан кунта Тюмень ханствине тунӑ, хан 

пулма Тайбугана лартнӑ. Раҫҫейре III Йӑван патшара ларнӑ вӑхӑтра 

(1462–1505 ҫулсенче) Бухараран тухнӑ Ибек хан ҫарӗ Ишим тӑрӑх 

куҫса ҫӳреме тытӑннӑ та кӗҫех Тюмень ханствине ярса илнӗ. Хӑй вӑл 

Тайбуга хан Тура шывӗ хӗррине туса лартнӑ Чинги-Тура (1585 ҫул-

танпа  Тюмень крепоҫӗ – тӳмень тесе 10 пин ҫынлӑ ҫарӑн ертӳҫине 

калаҫҫӗ) хулинче пурӑннӑ, Тобол тӑрӑхӗнчи халӑхсене пӑхӑнтарса, 

Тюмень ханствине аслӑллатса пынӑ. 1495 ҫулта вырӑнти тутарсен 

княҫӗ Махмет ҫак Ибек хана вӗлернӗ те Тоболпа Вӑта Иртыш тӑрӑхӗн-

че Ҫӗпӗр ханствине туса хунӑ. Ялан пурӑнма Чӑваш сӑмсахӗнче лара-

кан Искер хулине вырнаҫнӑ (вырӑссем ку хулана Ҫӗпӗр тенӗ).  

   Чӑваш халӑх ҫыруҫи М.Н. Ильин (Юхма Мишши) Чӑваш тӑвӗн 

ячӗ мӗнле пулнине ҫапла ӑнлантарать. Тобол шывӗ Иртыша юхса кӗнӗ 

вырӑнтан пӗр-ик ҫухрӑм ҫӳлерех вырнаҫнӑ сӑмсаха таврари халӑх 

Чӑваш сӑмсахӗ тет. Чӑваш тӑвӗ тесе ҫак сӑмсах ҫинчи ҫӳллӗ сӑрта ка-

лаҫҫӗ. Ҫакӑнта тахҫан-авал, Ермак киличченех, суту-илӳ тума ҫӳрекен 

чӑвашсен пӗчӗк хула пулнӑ. Кучум хан пӗррехинче ҫав хулара питӗ 

хитре чӑваш хӗрне курнӑ та хӑйӗн гаремӗ валли чӑвашсен хитре 

хӗрӗсене тытса илсе пыма хушнӑ. Ҫав хӗрсем ҫакӑнпа килӗшмен, пур-

те ҫӳллӗ ҫырантан Иртыш шывне сиксе вилнӗ. (21). 

   Пирӗн шутпа, Юхма Мишши ҫапла илемлӗ сӑнарласа каласа 

ӗнентерме тӑрӑшнине историри витӗмлӗ чӑнлӑх тесе йышӑнма ҫук. 

Пӗр енчен шутласан, Кучум – узбексен ханӗн Муртазан ывӑлӗ –- 

Ҫӗпӗр ханствинче 1563 ҫулта тин хуҫа-ланма тытӑннӑ: кунта ханра 

ларакан пиччӗшӗпе шӑллӗне Едигерпа Бекбулата вӗлернӗ те Искер 

хулине йышӑннӑ, таврара пурӑнакан тутарсенчен, остяксенчен (хан-

тысенчен), вогулсенчен (мансисенчен), пушкӑртсенчен ясак пуҫтарма 

тытӑннӑ, хӑй кашни ҫул вырӑссен патшине Хаяр Йӑвана кирлӗ таран 

парӑм тӳленӗ. Тепӗр енчен каласан, Хаяр Йӑван виличчен унӑн ҫирӗп 

аллине лекнӗ чӑвашсем Урал тӑрӑхне килсе ҫӳреме пултарайнӑши? 

Ҫук пуль, курайман чӑваш сутуҫисене Кучум хан хӑйӗн таврашӗнче. 

Юхма Мишши каларӑшле, чӑваш сутуҫисем Кучум ханра ларнӑ ҫул-

сенче инҫетри Тобол шывӗн вӑрринче хӑйсен ятне хула туса унта 

хӑшӗсем ҫемйисепе пурӑннӑ пулсан, вӗсем Кама вӑрринчен питӗ 

инҫетри вогулсемпе остяксем патне тӑтӑшах ҫӳренӗ пулать. Эппин, 

вӗсене ҫак пин ҫухрӑм ытла тӑсӑлакан вӑрӑм ҫула ҫӳреме ку тӑрӑхра 

вӑхӑт-вӑхӑт пурӑнмалли тата урӑх хуласем те кирлӗ пулнӑ. Анчах ӑҫта 

вырнаҫнӑ-ха тата пулнӑ-и вӗсем? Кунашкал хуласем историре паллӑ 

мар. 

   1581 ҫулта Василий Тимофеевич Ермак ертсе пыракан вырӑссен 

ҫарӗ Искер хулине ҫӗнсе илет. Ҫавӑнтанпа Ҫӗпӗр ханствин ҫӗрӗсем 

Раҫҫей патшалӑхне кӗреҫҫӗ. (9).  

   Х1Х ӗмӗрте археологсем тӗпчесе пӗлнӗ тӑрӑх, Искерте Кучумӑн 

вӑйлӑ ҫарӗ тӑнӑ. Ҫак ҫар ҫыннисене лайӑх хӗҫпӑ-шаллантарнӑ пулнӑ: 

тимӗр ункӑсенчен ҫыхса тунӑ кӗпесем (кольчуга), сӑнӑсем, хӗҫсем, 

ухӑсем, тӑшманран хӳтӗленме тата ӑна пӗтерме кирлӗ ытти хатӗрсем 

те пулнӑ вӗсен. Кунтах пысӑк кӑвайтсем хунӑ вырӑнсем нумай упранса 

юлнӑ. Лашасен, пӑлансен, тӗрлӗрен кайӑксен, пулӑсен шӑммисем са-

паланса выртнӑ. Тӑм чӳлмексен ванчӑкӗсем ӑҫта пӑхнӑ унта темӗн 

чухлех пулнӑ. Тимӗр ҫӗҫӗсем, шӑмӑран тунӑ кашӑксем, пӑрасем, 

шӑмӑран ӑсталанӑ тимӗр вӗҫлӗ ухӑ йӗпписем, шӑмӑ пуртӑсем, сунарта 

кайӑксене астармалли шӑхличсем тупнӑ. Ҫирӗплетнӗ хулапа юнашар 

ҫарта тӑман ытти ҫынсем пурӑннӑ пулас. Ҫав вырӑнсенче тетелсем 

ҫумне ҫакмалли чул хатӗрсем, пулӑ тасатмалли шӑмӑ ҫӗҫӗсем тупнӑ. 

Археолог каланӑ тӑрӑх, ҫак япаласенчен нумайӑшӗ Чӑваш тӑвӗн 

тӗпекне ҫӗршер ҫулсем хушшинче ҫуркаласа пӗтернӗ тарӑн ҫырмасен 

хысакӗсенче ҫиелтех курӑнса йӑваланса выртнӑ. (8). 

   Знаменский М.С. археолог куҫӗ тӗлне пулнӑ авалхи япаласем 

акӑ мӗнле шухӑшлаттараҫҫӗ: ахӑртнех, вӗсенчен хӑшӗ-пӗрисем кунта 

200-мӗш ҫулсем тӗлнелле пурӑннӑ тури чӑвашсем хыҫҫӑн юлнӑскер-

сем пулма пултараҫӗ-ҫке! 

   Эппин, пулнӑ авал кунта чӑвашсем! Тулли пурнӑҫпа пурӑннӑ 

вӗсем Иртышпа Тобол шывӗсем пӗрлешнӗ тӑрӑхра!  

   Вунсакӑр ӗмӗр каялла ҫӗнӗ вырӑнта пирӗн ват асаттесем мӗнле-

рех пурӑнма пултарнине паянхи хамӑр ӑс-тӑнпа шухӑшласа, куҫпа 

пӑхса ӑнланма тӑрӑшӑпӑр. 

   Икӗ аслӑ шыв – пӗри Алтай ҫӗрӗсенчен пуҫланса икӗ пин 

ҫухрӑма яхӑн ҫурҫӗрелле юхса килнӗ мӑнаҫлӑ Иртыш, тепри Вӑта 

Уралӑн хӗвелтухӑҫ енчи Исеть, Тура, Тавда тата вӗсен шутласа вӗҫне 

тухма ҫук юпписен шывӗсемпе тулнӑ Тобол пӗрлешнӗ вырӑн. Таврал-

ла – тинӗс евӗр вӗҫӗ-хӗррисӗр симӗс тайга, шурлӑхсем, лачакасем. 

Вӑрман варринче те, Иртышпа Тобол ҫыранӗсем хӗрринче те вырӑн-

вырӑнӑн уҫӑ лаптӑксем. Ку лаптӑксенче аякран куҫса килнӗ чӑвашсем 

кашни хӑйӗн йӑх таврашӗпе пуҫтарӑнса кил-ҫурт ҫавӑрнӑ. Палӑ, Алтай 

ҫӗрӗсем ҫинче чӑвашсем, хӑйсен кӗтӗвӗсене хӑваласа, хӗлӗн-ҫӑвӗн 

вырӑнтан-вырӑна куҫса ҫӳренӗ, тирпе тата пысӑк кӗҫҫесемпе витнӗ 

ҫӑмӑллӑнах сӳтсе пуҫтарса тепӗр вырӑнта ҫӗнӗрен лартмалли юртӑсен-

че /ҫуртсенче/ пурӑннӑ. Анчах хаяр ҫанталӑклӑ тайгара юртӑсенче 

пурӑнма ҫӑмӑл мар. Ҫӗр чавса е йывӑҫран майлаштарса купаланӑ хӗл-

ле-ҫулла пурӑнмалли пӳртсем тума вӗренме тивнӗ чӑвашсене. Паллӑ, 

тӗрлӗрен хуралтӑсем те пулнӑ вӗсен, хуралтӑсемсӗр мӗнле май килтӗр 

пурнӑҫра? Тавралла пурнӑҫ вӗрет: улӑхсенче йышлӑ выльӑх кӗтӗвӗсем 

ҫӳреҫҫӗ, шыв тӑрӑх пулла е сунара тухнӑ ҫынсен кимисем курӑнаҫҫӗ, 

кашни кил-ҫурт таврашӗнче ҫитӗннисем хӑйсен куленхи ӗҫӗсемпе апа-

ланаҫҫӗ, ача-пӑча шавлӑн вылять. Кусем – пулас тури чӑвашсен 

ялӗсем!  

   Чӑвашсене Алтайран ертсе килнӗ аслӑ улпут хӑй ятне уйрӑм 

тӗреклӗ кил-ҫурт ҫавӑрнӑ. Тобол вӑрринчен инҫех мар тӑвалла, Иртыш 

шывӗн сылтӑм ҫыранӗнчи пӗр сӑмсах ҫинче, унӑн тӑшмансенчен 

хӳтӗленмелли ҫирӗплетнӗ вырӑнӗ пулнӑ. Кунта улпутӑн тарҫисем, ул-

пута сыхлакансем, ҫар ҫыннисем тата вӗсен килйышӗсем йышлӑн 

пурӑннӑ. Таврари мӗнпур халӑхсем чӑвашсен аслӑ улпутӗнчен хӑранӑ, 

ӑна пӑхӑннӑ, чысланӑ. Ахальтен мар ҫак лаптӑк сӗм авалтанпа хальхи 

вӑхӑта ҫитиех Чӑваш сӑмсахӗ ятпа паллӑ.  

   Ҫапла пурӑннӑ чӑвашсем Тобол шывӗн вӑрри таврашӗнче. 

Вӗсем хӑйсене тапӑнакан тӑшмансене хӗсӗрлеме паман, пурте 

харӑссӑн тӑрса хӑюллӑн хӳтӗленнӗ. Ача-пӑча йышлӑ ӳстернӗ. Хӗлӗн-

ҫӑвӗн кулленхи ытти ӗҫ-пуҫа тивӗҫлипе туса пырса, ӗҫсем ӑнӑҫуллӑ 

пулса пынӑ чухне ушкӑнпа савӑнса ирттернӗ пушӑ вӑхӑта.  

   Иртнӗ ӗмӗрти 20-мӗш ҫулсенчи чӑвашсен культурӑпа ӑслӑлӑхӑн 

паллӑ ӗҫченӗ Тенехпи Петӗр Михалкки
)

 (Михаил Петрович Петров) 

чӑваш халӑхӗн историне тимлӗн тӗпченӗ, вӑл хӑйӗн ӗҫне пӗтӗмлетсе 

кӗнеке те пичетленӗ.
.
 Унӑн шучӗпе, авалхи чӑвашсем ытти хуннсем 

пекех кӗтӳҫсем пулнӑ, кайӑка ҫӳренӗ. «Ҫакна пурне те Иртыш тав-

рашӗнче тупнӑ чӑн авалхи япаласем лайӑх кӑтартаҫҫӗ. Вӗсем халӗ Ле-

нинградри Эрмитаж ятлӑ музейре тӑраҫҫӗ». (12). 

   Тенехпи чӑвашсен историйӗ ҫинчен тепӗр кӗнеке те хатӗрленӗ. 

(Унӑн алҫырӑвӗ Чӑваш патшалӑх гуманитари ӑсхлӑлӑхӗсен институчӗн 

архивӗнче упранать –  уйрӑм, 2336 усрав ед., 8816 № инв.). Кӗнекери 

«Атӑлҫи пӑлхарсен ҫӗр ӗҫӗ» уйрӑмӗнче вӑл ҫапла ҫырнӑ: «Пӑлхарсем 

Х-мӗш ӗмӗрте мар, унтан чылай малтан примитивлӑ ҫӗр ӗҫне пӑрахса, 

ака-сухапа ҫӗр ӗҫлеме тытӑннӑ. Ӑна мадьяр чӗлхине кӗрсе юлнӑ ҫӗр ӗҫ 

терминӗсем, сӑмахсем ӑнлантараҫҫӗ».  
 

)  
М.П. Петров – Тенехпи (1877–1938) шучӗпе чӑваш ӑрӑвӗсем пӗр-

пӗринчен 2200 ҫула яхӑн ӗлӗк уйрӑлса кайнӑ. Эппин, ҫӗнӗ эрӑчченхи 165 ҫул-

та Модэ ханӑн ывӑлӗ Лаошань Алтайран Турфан оазисне куҫарса янӑ савир-

сем анатри чӑвашсем шутланаҫҫӗ. 

   «Ку авалхи сӑмахсем мадьяр чӗлхине хӑш вӑхӑтра кӗрсе 

ҫирӗпленсе юлма пултарнӑ-ши Мадьярсем, авалхи пӑлхарсемпе 

юнашар пурӑннӑскерсем, Атӑл таврашӗнчен V-мӗш ӗмӗрте куҫса 

кайнӑ. Апла пулсан, чӑвашла ҫӗр ӗҫ терминӗсем (сӑмахсем) вӗсен чӗл-

хине ҫав V-мӗш ӗмӗрччен малтан кӗме ҫеҫ пултарнӑ. Ютран килсе 

кӗнӗ сӑмаха сарӑлса ҫирӗпленсе ҫит-мешкӗн авал нумай вӑхӑт кирлӗ 

пулнӑ. Ҫавӑнпа чӑваш сӑмахӗсем мадьяр чӗлхине V-мӗш ӗмӗрччен 

пӗр 200-300 ҫул малтан кӗнӗ пуль тетӗп эпӗ». (33). 

   Чӑвашсен паллӑ историкӗ тата археологӗ Василий Филиппович 

Каховский профессор чӑваш халӑхӗн историне питӗ тарӑн тӗпченӗ. 

Ҫапла пулин те, истори наукисен докторӗ ятне илме тӑратнӑ «Проис-

хождение чувашского народа» ятлӑ хӑйӗн ӗҫӗнче вӑл, тӗпрен илсен, 

анатри чӑвашсен историне кӑна ҫутатса парать (6). Ҫав хушӑрах пулас 

тури чӑвашсем ҫӗнӗ эра пуҫламӑшӑнче венгерсемпе мӗнлерех ҫывӑх 

хутшӑнса пурӑнни ҫинчен вӑл мӗнле калани те паллӑ. Акӑ ҫапла ҫырнӑ 

В.Ф. Каховский хӑйӗн «К истории чувашско-венгерских этнокультур-

ных связей. (На материалах фольклора и ономастики)» ятлӑ ӗҫӗнче: 

«Чӑвашсемпе венгрсен улӑпла юмахӗсене танлаштарупа типологилле 

анализ туни вӗсем авалхи сюжечӗсем енчен пӗтӗмпех пӗр евӗрлӗ е 

питӗ ҫывӑх пулнине кӑтартать». «Пушкӑртсемпе венгрсен юмахӗсенчи 

хӑшпӗр сюжетсен, сӑнарсен тата сӑлтавсен пӗр-пеклӗхӗ мӗнрен кил-

нине Д.Г. Киекбаев "хальхи венгрсем тахҫан авал, пирӗн эра 

пуҫламӑшӗнче, Уралта Камӑпа Белая юханшывсен улӑхӗсенче 

пурӑннӑ. Ҫав тахҫанхи вӑхӑтсенче венгрсем авалхи пушкӑртсемпе, 

ҫармӑс, удмурт йӑхӗсемпе тачӑ хутшӑннӑ", тесе палӑртнӑ, эпир вара 

хушса, ҫавӑн пекех чӑваш халӑхӗн ватӑ аслашшӗсемпе – авалхи 

пӑлхарсемпе те, тесе калӑпӑр» (40). Ҫак тӗслӗхре В.Ф. Каховский тури 

чӑвашсене пӗр сӑмахпа та асӑнмасть, анчах та кунта вӑл, Д.Г. Киекба-

евпа килӗшсе, Урал тӑрӑхӗнче пирӗн эра пуҫламӑшӗнче венгрсемпе 

авалхи пӑлхарсем чӑвашсен ватӑ аслашӗсемпе хутшӑнса пурӑннӑ, тени 

– пирӗншӗн чи хакли.  

   Тури чӑвашсем Атӑлҫи пӑлхар патшалӑхне 1236 ҫулта Бату 

ҫарӗсем аркатнӑ хыҫҫӑн кӑна пуҫланса кайнӑ тесе шутлакансене кунта 

тимлесех асӑрхаттаратпӑр: Ҫурҫӗр Кавказран сӑварсем (чӑвашсем) 

Вӑта Атӑл тӑрӑхне 730 ҫулсенче куҫса килнӗ те Анат Камӑн сулахай 

енче пурӑнакан пӑлхарсенчен кӑнтӑрарах, Пысӑк Ҫармӑсанпа Вӑтӑк 

шывӗсен таврашне, вырнаҫнӑ. Ҫавӑнпа пулас анатри чӑвашсем пирӗн 

эра пуҫламӑшӗнче Урал тӑрӑхӗнче венгрсепе тачӑ хутшӑнса пурӑнма 

пултарайман. Вӗсен хушшинчи хутшӑнусем чылай кайрантарах, ҫак 

вырӑнах (Пысӑк Ҫармӑсанпа Кинель шывӗ-сен тӑрӑхне) пулас анатри 

чӑвашсемпе пӗр вӑхӑталла Кӑнтӑр Урал енчен килнӗ венгрсем анӑҫал-

ла куҫса кайиччен пурӑннӑ кӗске тапхӑрта кӑна пулма пултарнӑ. 

   В.Ф. Каховский профессорӑн асӑннӑ ӗҫӗнчи (40) тепӗр тӗслӗхе 

илсе кӑтӑтатпӑр. «Род "кесе" (khаse) встречается и в перечне венгер-

ского племенного объединения в Левадии. С этнонимом кесе ассоци-

ируются топонимы с корнем "касы", широко распространенные в Чу-

вашии. Н.И. Ашмарин определяет этимологию "кассы" – как "улица", 

"околоток", "деревня". В этом значении этот термин встречается в 

настоящее время в Венгрии. Топонимы "касси" распростарнены в се-

верных и центральных районах Чувашии».  

   Чӑваш Республикин карти ҫинче "касси" сӑмах кӗрекен чӑвашла 

ял ячӗсене 560 ытла тупма пулать. Анчах вӗсем кӑнтӑрти районсен 

территорийӗсем ҫинче ҫукпа пӗрех. Нумайӑшӗ Муркаш, Шупашкар 

районӗсен ҫӗрӗсем ҫине вырнаҫнӑ – кашни районӗнче утмӑлтан ытла-

рах, Ҫӗрпӳ районӗнче кунашкал ятсем хӗрӗхе яхӑн пур, Вӑрнар, 

Етӗрне, Красноармейски, Элӗк районӗсенче – вӑтамран ҫирӗмшер ят, 

Канаш, Хӗрлӗ Чутай, Сӗнтӗрвӑрри районӗсенче – вуншар ята ҫывӑх. 

Калас пулать, чӑвашла ячӗсенче "касси" сӑмах пур ялсене нумайӑшне 

халӗ вырӑсла пачах урӑхла калаҫҫӗ. Темиҫе тӗслӗх кӑна илсе кӑтар-

татпӑр. Сӑмахран, Мӑн Енӗш шывӗн тури пайӗнчи ҫӗрсем ҫинче выр-

наҫнӑ Хуракасси ялӗ вырӑсла Эльбарусово ятлӑ, Энӗшкасси ялӗ – 

Тиньговатово, Чечейкасси Туҫа ялӗ – Первые Тойси, Кивӗ Тутайкасси 

ялӗ – Старое Акташево. Тутайкасси ялӗнче Хусан ханстви вӑхӑтӗнче 

тутар салтакӗсем пурӑнма пултарнӑ. Тутарла сӑмахсем АК – «шурӑ», 

ТАШ – «чул» пӗлтерӗшлӗ. Хальхи Красноармейски районӗнчи Тусай 

Досаево ялне 1671 ҫулта Разин Ҫтапанӗн пӑлхавне хутшӑннӑ чӑваш-

сене тустарса ҫӳренӗ Матвей Кравков полковник тӑратнӑ рапортсенче 

Досакасы тесе палӑртнӑ. 29. Иккӗленмелли ҫук, ку ялсене тури чӑваш 

ҫыннисем сӗм авал никӗсленӗ пулнӑ, вӗсен ячӗсене Хусан ханствине 

Раҫҫейпе пӗрлештернӗ хыҫҫӑн е кайрантарах вырӑсла улӑштарса ҫыр-

ма тытӑннӑ. 

   Хальхи Чӑваш Енӗн ҫурҫӗр районӗсенче "касси" сӑмахпа вӗҫле-

некен ялсем ҫав тери нумай пулни тата ҫав вӑхӑтрах авалтанпа анатри 

чӑвашсем пурӑнакан кӑнтӑр енчи вырӑнсенчи ялсен ячӗсенче ку сӑмах 

тӗл пулманни пӗр сӑлтавсӑр мар ӗнтӗ. "Касси" сӑмах чӑвашсен чӗл-

хине венгрсен чӗлхинчен кӗнӗ пулсан, ҫак икӗ халӑхӑн пӗр-пӗринпе 

чылай вӑхӑт хушши хутшӑнса пурӑнмалла пулнӑ. Шӑпах тури чӑваш-

сем венгрсемпе Урал тӑрӑхӗнче ҫӗр ҫул хушши ытларах тата кайран 

хӑйсем Уралтан куҫса кайсан та хутшӑнса пурӑннӑ. Анатри чӑвашсем 

вара венгрсемпе ҫакӑн евӗрлех нумай вӑхӑт хутшӑнса пурӑнма пулта-

райман, мӗншӗн тесен 730-мӗш ҫулсенче анатри чӑвашсем Ҫурҫӗр 

Кавказран Вӑта Атӑл тӑрӑхне килсе ҫитнӗ кӑна, венгрсем вара шӑп та 

шай ҫак тапхӑрта хӑйсен Вӑта Атӑл ҫинчи ҫӗршывӗнчен Дунай еннел-

ле куҫма ҫула тухнӑ. 

   Чӑвашсем ҫӗнӗ эра пуҫламӑшӗнче Иртышпа Обь шывӗ-сем пӗр-

лешнӗ вырӑнта пулни ҫинчен паллӑ историксем Виталий Петрович 

Иванов, Василий Васильевич Николаев, Василий Дмитриевич Дмит-

риев татӑклӑн калаҫҫӗ. «Ҫӗнӗ эрӑри I-мӗш ӗмӗрӗн пуҫламӑшӗнче 

чӑвашсен авалхи мӑн аслашшӗсем – огурсен (пӑлхарсен) тата сапирсен 

(суварсен) йӑхӗсем – ытти тӗрӗксенчен уйӑрӑлса кайнӑ та, ҫурҫӗрти 

иран йӑхӗсен ҫӗрӗсем урлӑ кӑнтӑртан ҫурҫӗрелле (ҫуркунне) тата 

ҫурҫӗртен кӑнтӑралла (кӗркунне) кукӑр-макӑр ҫӳресе, анӑҫри гуннсен-

чен уйрӑммӑн анӑҫалла куҫса пынӑ. Вӗсем ҫапла куҫни икҫӗр ҫула 

яхӑн тӑсӑлма пултарнӑ. Оногурсемпе сапирсен хӗллехи кӗтӳлӗхӗсем 

Ҫичӗ шыв тӑрӑхӗнче пулнӑ, ҫуллахисем – Хӗвеланӑҫ Ҫӗпӗрте, Ир-

тышпа Обь шывӗсем пӗрлешнӗ вырӑнта. Унта вӑл вӑхӑтра угрсен 

йӑхӗсем пурӑннӑ – хантысен, мансисен тата венгрсен пӗрлехи мӑн 

аслаш-шӗсем. Ҫичӗ шыв (Семиречье) тӑрӑхӗ тесе Балхаш кӳллин-чен 

кӑнтӑралла вырнаҫнӑ ҫӗрсене калаҫҫӗ, унта ҫичӗ шыв юхаҫҫӗ – Или, 

Каратал, Биен, Аксу, Лепса, Баскан, Сарканд. ...III-мӗш ӗмӗрте оно-

гур–пӑлхарсем Сырдарья шывӗ тӑрӑх анӑҫалла, Арал тинӗсӗ тавраш-

нелле куҫнӑ, Вӑта Азипе Казахстан ҫеҫенхирӗсем тӑрӑх куҫса ҫӳренӗ». 

(13).  

   Ҫак сумлӑ ӑсчахсем каланинче акӑ мӗн тӗлӗнтерет: мӗнле нуша 

е ӑнланма ҫук мӗнлерех ӑс-тӑн хистенӗ-ши оногур–пӑлхарсене икҫӗр 

ҫул хушши кашни ҫуркуннепе кӗркунне, ҫурҫӗр иран халӑхӗсем ҫулта-

йӗрте чӑрмантарнине сире-сире, Казахстанри сӑрт-тӳпемсем ҫинчи 

выльӑхсене ҫитерме юрӑхлӑ ҫеремлӗ ҫеҫенхирсем урлӑ тата Ҫӗпӗрти 

вӑрманлӑ-шурлӑхлӑ вырӑнсемпе пин ҫурӑ ҫухрӑм ытла тӑсӑлакан ҫул-

па хӑйсен пиншер пуҫлӑ кӗтӗвӗсене каллӗ-маллӗ хӑваласа ҫӳреме. 

Кӗтӳсем хыҫҫӑн уйӑхӗ-уйӑхӗпе пӗр чарӑнмасӑр вырӑнтан-вырӑна куҫса 

ҫӳресси вӑл утлӑ ҫарпа тӑшман ҫине вирхӗнсе тапӑнса кӗресси мар вӗт. 

Выльӑх кӗтӗвӗсем хыҫҫӑн ҫак ҫынсен тапӑрӗсем те ҫӳренӗ-ҫке. Тапӑр 

кашни талӑкра вӑтамран вунӑ-вунпилӗк ҫухрӑм малалла куҫнӑ пулсан 

та, сахалтан та ҫур ҫул кирлӗ пулнӑ ҫак йывӑр ҫула пӗр майлӑ кӑна 

иртсе тухма. Апла пулсан мӗн тума каймалла кашни ҫул пӗтӗм 

халӑхӑн Ҫичӗ шыв тӑрӑхӗнчен пуҫласа Иртышпа Обь шывӗсем пӗр-

лешнӗ вырӑна ҫитиччен? Ҫу каҫиччен этем пурнӑҫӗнче темӗн те пӗр 

пулса иртет – асар-писер ҫил-тӑвӑлӗ те, шалкам ҫумӑрӗ те, тапӑрта 

ача-пӑчапа ваттисем чирлесси те тата тӗрлӗрен ытти пӑтӑрмахсем те. 

Эппин, куҫайман малалла чӑвашсен тапӑрӗ кашни кун ҫакнашкал 

хӑвӑртлӑхпа, тепӗр чухне эрни-эрнипе пӗр вырӑнта чарӑнса тӑма та 

тивнӗ пулӗ.  

   Ахӑртнех, ӗҫсем вӑл вӑхӑтра пачах урӑхла пулнӑ: Иртышпа То-

бол пӗрлешнӗ вырӑнта авалхи чӑвашсем (пулас тури чӑвашсем) хӑй-

сем тӗллӗн пурӑннӑ, вӗсенчен уйрӑммӑн Балхаш кӳлли ҫывӑхӗпе, 

Сырдарья шывӗ тӑрӑх Арал тинӗсӗ еннелле пӑлхарсен ытти йӑхӗсемпе 

пӗрле чӑвашсен тепӗр пысӑк ушкӑнӗ (пулас анатри чӑвашсем) куҫса 

пынӑ. (Тен, ҫапла та пулма пултарнӑ: Ҫичӗ шыв тӑрӑхӗпе куҫса пыра-

кан анатри чӑвашсен пӗр ушкӑнӗ темлерен ыттисенчен татӑлса юлнӑ 

та Тобол шывӗн вӑрри еннелле куҫса кайнӑ). 

   Анчах, темӗнле каласан та, пирӗн шутпа, шӑп тӗрӗсси ҫапла: 

Тобол таврашӗнче пурӑннӑ чӑвашсем ытти чӑвашсенчен 155 ҫул 

тӗлнелле уйрӑлса кайнӑ та пурӑна киле тури чӑвашсене пуҫарса яра-

кансем пулса тӑнӑ.  

   Историк Гумилев Л.Н. шучӗпе, хуннсем Каспи тинӗсӗ ҫывӑхне 

Алтайран тухсан виҫӗ ҫул хушшинче ҫитнӗ (4). 

   Тата акӑ мӗне асра тытмалла: венгрсен Модэ ятлӑ ханӗ ҫӗнӗ 

эрӑчченхи 174 ҫулта вилнӗ хыҫҫӑн Аслӑ Хунгари империн ханӗ пулма 

ларнӑ унӑн ывӑлӗ Лаошань хӑйне пӑхӑнасшӑн пулман Алтайри савир-

сен (чӑвашсен) пӗр пайне 165 ҫулта Турфан оазисне куҫарнӑ. Тата, 

Гумилев каланӑ тӑрӑх, ҫӗнӗ эрӑри  156 ҫулта Таншихай ертсе пынипе 

сяньби ҫыннисен ҫарӗ «хуннсен пӗр пайне Монголи ҫӗрӗнчен Атӑл 

ҫыранӗсем патнелле, тепӗр пайне Ҫичӗ шыв тӑрӑхне хӑваласа янӑ» 

(31). Пирӗн шутпа, Ҫичӗ шыв тӑрӑхне куҫса кайнӑ хунннсем шутӗнче 

шӑпах авалхи анатри чӑвашсем пулнӑ. Ҫак хуннсем «...Атӑлпа Урал 

(Ейӗк) шывӗсем хушшинче пурӑнма вырнаҫнӑ та 370 ҫулччен алан-

семпе вӑрҫса пурӑннӑ. 

   Хуннсен пысӑках мар ушкӑнӗ ҫакӑнта 200 ҫул хушшинче 

укӑрсемпе хутшӑнса метисациленнӗ...» (31). 

   Мӗн вӑхӑт хушши пурӑннӑ ҫурҫӗрелле кайнӑ пулас тури чӑваш-

сен ушкӑнӗ Иртышпа Тобол таврашӗнче венгрсемпе, остяксемпе тата 

манси халӑхӗсемпе кӳршӗллӗ. Кун пирки татӑклӑн калама ҫук. Миҫе 

пин ҫын пулнӑ вӗсен йышӗнче. Мӗн анлӑш ҫӗр лаптӑкӗнче хуҫаланнӑ 

вӗсем. Куна та никам та татса калаймӗ. Халӗ кашни хӑй ӑнланнӑ пек 

кӑна шухӑшлама пултарать.  

   Ҫакнашкал шухӑш уҫӑмлӑрах та татӑклӑрах пултӑр тесе пӗр 

тӗслӗх илер-ха. Акӑ, 1722 ҫулта Аслӑ Петӗр патша хушнипе ирттернӗ 

ревизи тӑрӑх, Тӑрӑн вулӑсӗнче виҫӗ пин арҫын пурӑннӑ. Вӑл вӑхӑтра 

ку вулӑс Шупашкар уесӗнчи тӑхӑр вулӑсран чи пысӑкки шутланнӑ. 

Унӑн ҫӗрӗсем Атӑлтан пуҫласа Сӑр вӑрманӗсем таран ҫирӗм пилӗк 

ҫухрӑма яхӑн анлӑш лаптӑк ҫинче тӑсӑлнӑ. Шупашкар уесӗнче (хулипе 

пӗрле) вунтӑватӑ пин те тӑхӑрҫӗр арҫынна шута илнӗ. Хӗрарӑмсене те 

шута кӗртес пулсан, уесри халӑх йышӗ пӗр вӑтӑр пине ҫитмелле. Апла 

эппин, Иртыш тӑрӑхӗне Алтайран куҫса пынӑ чӑвашсен ушкӑнӗнче 

сахалтан та вунӑ пин ҫын пулма пултарнӑ, тепӗр икҫӗр ҫултан вӗсен 

йышӗ вӑтӑр пинрен кая мар пулнӑ тесен, пысӑк йӑнӑшах пулас ҫук. 

   Иртышпа Тобол тӑрӑхӗнчи ҫанталӑк питех килӗшмен пулас кун-

та пурӑнакан чӑвашсене. Ҫӗр чӑмӑрӗн историнче II-III ӗмӗрсенче Ат-

лантика океанӗнчен вӗрекен ҫилсем хальхи тайга тӑрӑхне питӗ нумай 

нӳрӗк илсе килсе тӑнӑран, шӑпах ҫак вырӑнсенче ҫав тери йӗпе-

сапаллӑ ҫанталӑк тӑнӑ. Кунта лӑсӑллӑ йывӑҫсем ӳсекен иртсе ҫӳреме 

ҫук чӑтлӑх йӑлӑм вӑрманӗ те вӗҫӗ-хӗррисӗр шурлӑхра сарӑлса выртнӑ, 

шартлама сивӗ хӗл кунӗсенче таврана тарӑн юр кӗрчӗсем хупланӑ, 

ҫулла куҫа уҫма ҫук пӗлӗт евӗр явӑнакан ӳпре-пӑван чуна илнӗ. Вӑр-

манлӑ-шурлӑхлӑ ҫарансем те пиншер пуҫлӑ пысӑк кӗтӳсене ҫӳретме 

пӗртте илӗртмен куҫса ҫӳресе пурӑнма хӑнӑхнӑ чӑвашсене. Выльӑх-

чӗрлӗх ӗрчетсе пурӑнма йывӑр кун пек вырӑнта. Лашасемпе ӗнесене, 

тӗвесемпе ашаксене, сурӑх-качакасене усрама хулӑн юр айне пулакан 

шурлӑхлӑ улӑхсенчи тачка курӑк мар, хӗлле те выльӑхсем урисемпе 

ҫӳхе юра чавса ҫиме пултаракан пысӑк тутлӑхлӑ ҫеҫенхир курӑкӗ 

кирлӗ. Сунар кайӑк-кӗшӗкӗсене тата пулӑ тытса тӑранса пурӑнакан 

халӑхсене кӑна ырлӑх пулнӑ кунта. Тен, кӳршӗллӗ халӑхсем те хӗсӗр-

ленӗ чӑвашсене. Авал тӑшмансем хӑйсем тапӑнса кӗнӗ халӑхсен 

кӗтӗвӗсенчи лашисемпе ӗнисене вӑрланӑ, ытти пурлӑха ҫаратнӑ, нумай 

ҫамрӑксене чуралӑха хӑваласа кайнӑ. Ҫавӑнпа та урӑх вырӑн шырам-

алла, пурӑнма тепӗр ҫӗре куҫмалла пулнӑ тури чӑвашсен.  

   Пӗр икҫӗр ҫула яхӑн хаяр ҫанталӑка тӳскелесе пурӑннӑ та 

чӑвашсем Тобол вӑрри таврашӗнче, вара тимлесех пурӑнмалли ҫӗнӗ 

вырӑн шырама тытӑннӑ.  

   Ятарласа уйӑрнӑ ҫынсем инҫетри тавралӑхсене тӗпчесе ҫӳресе 

тавӑрӑннӑ хыҫҫӑн каласа панӑ тӑрӑх, кай енче пурӑнма юрӑхлӑ питӗ 

чаплӑ вырӑн тупнӑ вӗсем. Инҫех мар вӑл, ҫул-йӗре никам та пӳлмесен, 

пӗр ҫу каҫиччен куҫса ҫитме пулать унта. Ҫак вырӑн икӗ пысӑк 

юханшыв пӗрлешнӗ ҫӗрте сарӑлса выртать. Унта вӑрманӗ те пач 

урӑхла – сарлака ҫулҫӑллӑ тӗрлӗрен капмар йывӑҫсем, ҫиме тутлӑ 

мӑйӑр тата тӗрлӗ-тӗрлӗ ҫырла тӗммисем лаптӑкӗ-лаптӑкӗпе ӳсеҫҫӗ. Су-

нара ҫӳреме питӗ паха тирлӗ сӑсарсем, хӑнтӑрсем, ӑтӑрсем, кӑшсем, 

тилӗсем, пурӑшсем, ҫиме лайӑх ашлӑ упасем, пӑлансем, пӑшисем, хир 

качакисемпе хир сыснисем туллиех вӑрман таврашӗнче. Ҫак аслӑ хура 

вӑрмансенчи ватӑ йывӑҫсен хӑвӑлӗсенче тутлӑ пыл пухакан хуртсем 

пурӑнаҫҫӗ. Ҫырмасемпе кӳлӗсенче темӗн тӗрлӗ пулӑсем хӗвӗшеҫҫӗ, 

чарлансем, акӑшсем пур, кайӑк кӑвакалӗсем калама ҫук нумай. Вӗҫӗ-

хӗррисӗр таса ҫарансем ҫинче тутлӑхлӑ курӑксем ут хырӑмне перӗнес-

ле парка ӳсеҫҫӗ. Ҫав тӑрӑхри кӗтӳлӗхсенче выльӑхсем хӗлле те выҫӑпа 

вилес ҫук. Пурӑн та пурӑн савӑнса, ырӑ курса, чӑрмантаракансем 

тупӑнмӗҫ. Темӗнле ӑнланмалла мар чӗлхепе калаҫакан халӑх пурӑнать-

ха унта, анчах ҫак вӑрман ҫыннисене тепӗр чухне талӑкӗ-талӑкӗпе кай-

сан та тӗл пулаймастӑн, питӗ сахаллӑн вӗсем тата кирлӗ-кирлӗмаршӑн 

тапӑҫса вӑрҫма хастар ҫынсем мар. 

   Хӑйсене килӗшӳллӗ ҫӗнӗ вырӑн тупӑннӑшӑн питӗ савӑннӑ тури 

чӑвашсем, вӑрах тытӑнса тӑмасӑр унта куҫса кайма йышӑннӑ. 

 

     

Тури тата анатри чӑвашсем 

Вӑта Атӑлпа Анат Кама тӑрӑхӗнче 
 

   Пулас тури чӑвашсем Вӑта Уралтан Вӑта Атӑлпа Анат Кама 

тӑрӑхне пӗр 200 ҫулсен вӗҫнелле е кӑшт кайрантарах куҫса килме пул-

тарнӑ.  

   Ӑнланмалла, куҫса килнӗ халӑх ҫӗнӗ ҫӗрте хӑйсене ялан пурӑнма 

юрӑхлӑ вырӑн шырама тытӑннӑ. Хӑшӗсем Илеть тата Кӑкшака 

шывӗсем тӑрӑхӗнче чарӑннӑ, теприсем кунтан та малалла, Атӑл урлӑ 

каҫса Ҫавалпа Енӗш шывӗсем тӑрӑхне ҫитиех кайнӑ.  

   Мӗн курма пултарнӑ-ха Атӑл урлӑ каҫнӑ чӑвашсем хӑйсем тав-

ралла  

   Ӑҫта пӑхан унта – вӑрман! Тӗпексем, айлӑмсем, сарлака та тул-

ли юханшывсен ҫыранӗсем, ҫырмасем – пурте вӑрманпа хупланнӑ! 

Атӑлӑн сулахай енче – татти-сыпписӗр лӑсӑллӑ вӑрман тӑрӑхӗ, сылтӑм 

енче – анӑҫалла Сӑр таран, кӑнтӑралла Кӗтне шывӗ патне ҫитичен 

тӗрлӗрен ҫулҫӑллӑ йывӑҫсен вӑрманӗ кашлать.  

   Вӑрман уҫланкисенче, темлерен-темле унта-кунта кӑна, вӑйлӑ 

тапса тӑракан ҫӑлкуҫсем ҫывӑхӗнче, темиҫе пӗчӗк пӳрт курма пулать. 

Кусем – пачах ют халӑх ҫыннисен ялӗсем. 

   Ҫакнашкал вырӑнсенче, авалхи ҫармӑссен тата тӗллӗн-тӗллӗн 

мордвасен (мӑкшӑсен, ирҫесен) ялӗсем хушшинче сапаланса пурӑнма 

пуҫланӑ хальхи тури чӑвашсен тӗп аслашшӗсем Ҫавал тата Енӗш 

шывӗсен тӑрӑхӗнче. Куҫса килнӗ чӑвашсем те, ҫармӑссем евӗрлех, сӑрт 

ҫамкисенче пӳртсем лартнӑ, ансат хуралтӑсем тунӑ кил таврашӗнче. 

Нумайӑшӗн пӳрчӗсем ҫӗре чавса тунӑскерсем кӑна. Хӑшӗсем, пӗрене 

хушса, пӳрчӗсене аслӑрах та тума пултарнӑ. Улпутсем кӑна ыттисен-

чен уйрӑм, чаплӑ пысӑк ҫуртсенче пурӑннӑ.  

   Ҫапла пуҫланса кайнӑ чӑвашсен малтанхи ялӗсем. Тӗрлӗрен 

пулнӑ малтанхи ялсем. Ӑҫта – ялӗпе те пӗр-ик кил кӑна, хӑш ялсенче – 

пӗр вунӑ кил унта-кунта сапаланса ларнӑ. Ҫакна палӑртмалла: авалхи 

чӑвашсен ялӗсенче хальхи пек тӳрӗ вӑрӑм урамсем пулманн. Урам те-

ни вӑл, тепӗр майлӑ каласан, килпе кил хушшинчи пушӑ вырӑн. Унта 

ҫынсем тата выльӑх-чӗрлӗх таптаса такӑрлатнӑ кукӑр-макӑр сукмак е 

лавпа ҫӳремелли сарлакарах ҫул. Кашни кил-ҫурт тавралла хӑва е 

шӗшкӗ хуллисене авкаласа тунӑ ҫатан карта, кӗрсе тухма – вӗрлӗк 

алӑк. Пӳрт тӑрисене те, хуралтисене те ҫапӑпа пусарса хӑмӑш е улӑм 

витнӗ.  

   Сӗм авалтанпа ларакан чӑваш ялӗсенче килсем пӗр-пӗринчен 

уйрӑмӑн, лаптӑкӑн-лаптӑкӑн вырнаҫнӑ. Кашни картишӗнчи пӳртсенче 

йӑхри темиҫе ҫемье пурӑннӑ. Хальхи тӳрӗ урамсенсенче ретӗн-ретӗн 

ларакан пӳртсене пӗр 1870-мӗш ҫулсем хыҫҫӑн тин ятарласа Хусан 

губернаторӗ ҫирӗп-летнӗ планпа килӗшӳллӗн тума тытӑннӑ. Авалхи 

ялсенче ӑнсӑртран вут-кӑвар тухас пулсан, улӑм витнӗ пӳртсемпе 

хуралтӑсем, хӑш чухне пӗтӗм ялӗ те тӗпӗ-йӗри юлмиччен ҫунса кӗл-

леннӗ. Ҫакнашкал инкексене пула сахал мар ялсен ҫӗнӗ вырӑнсене 

куҫма тивнӗ.  

   Вут-кӑвара кунӗн-ҫӗрӗн сӳнтермесӗр, килти вучахри кӗл айӗнче 

хӗлӗн-ҫӑвӗн тытса тӑрасси, вӑл кил-ҫурта, пурлӑха ҫунтарса ярассин-

чен сыхланса пурӑнасси пысӑк яваплӑх пулнӑ ҫынсемшӗн. Чӑн та, 

мӗнлерех нушаланса пурӑннӑ-ши авалхи чӑвашсем! Пӗчӗкӗ те хӗсӗк 

хура пӳрт, ачи-пӑчи йышлӑ, кӑмакине кирпӗчрен те мар, чулран купа-

ланӑ, мӑрьи ҫук, вучах е кӑмака хутас пулсан, пӳрт тулли тӗтӗм. Вӑл 

уҫӑ алӑкран тата вӑкӑр хӑмпуне карнӑ пӗчӗк чӳречери шӑтӑк-

ҫурӑксенчен йӑсӑрланса тухать тулалла. Пӳртре, йӳҫӗ тӗтӗмпе хуралса 

сӑрланнӑ стенасем тавралла – выртса тӑмалли сарлака саксем. Вӗсен 

ҫинче те, айӗнче те тӗрлӗ ӑпӑр-тапӑр. Хӑшӗсен пӳртӗнче урайне те 

хӑма сарман, ун вырӑнне якатса хытарнӑ тӑпра. Унта пысӑк кӗҫҫе е 

шӑналӑк пӑрахнӑ. Камсем урайне пӗрене чутласа тунӑ хӑма сарма вӑй 

ҫитернӗ, вӗсем, пӳртре ӑшӑрах пултӑр тесе, пӳрт варринче тарӑн шӑтӑк 

чавнӑ. Ӑна тӗпсакай е урӑхла сак айӗн тӗпӗ теҫҫӗ. Нумай-нумай ял-

сенче чухӑн чӑвашсем 1940-мӗш ҫулсенче те хура пӳртсенче пурӑннӑ, 

картиш тавралла вӗсен ҫатан картасем пулнӑ.  

   Ҫулла авалхи тури чӑвашсем хӗл каҫиччен ҫимелӗх вир акса 

пуҫтарнӑ, ҫарӑк ӳстернӗ, тӗрлӗрен курӑк, тымарсем, кӑмпа, мӑйӑр, 

ҫырла типӗтнӗ, сӑра тума хӑмла хатӗрленӗ. Пулла, сунара ҫӳренӗ. 

Юрать-ха, мӗн кирли пӗтӗмпех ал айӗнчех пулнӑ! Кайӑк кӑвакалӗсем, 

хуркайӑксем, акӑшсем, пӑчӑрсем, ӑсансем, карӑксем, ашӗ ҫиме юрӑхлӑ 

ытти вӗҫенкайӑксем ҫырмасемпе шурлӑсенче те, вӑрманта та туллиех! 

Кашни кӳлӗре, Ҫавалта, Енӗшре, вӗсене юхса тухакан ҫырмасенче те 

темӗн чухлӗ тӗрлӗрен пулӑсем кӗтӗвӗ-кӗтӗвӗпе ишнӗ, Вӑрманта упа-

сем, пӑлансем, пӑшисем, пурӑшсем, хир сыснисем, хир качакисем тул-

лиех. Мулкачӑсем, тилӗсем, пӑсарасем, паха тирлӗ хӑнтӑрсем, кӑшсем, 

сӑсарсем тытма кашни чӑваш сунарҫи питӗ ӑста пулнӑ. Вӗсен тирӗсен-

чен ҫие тӑхӑнмаллисем ҫӗленӗ, суту-илӳре усӑ курнӑ. 

       

   Тобол таврашӗнче чӑвашсемпе кӳршӗллӗ пурӑннӑ венгрсем те 

чылай тытӑнса тӑман Уралта, килӗшмен вӗсене те остяксемпе вогул-

сем сунара ҫӳресе, пулӑ тытса тӑранса пурӑнакан шурлӑхлӑ тайгари 

вырӑнсем. 

   Авалхи венгрсемпе чӑвашсем кӳршӗллӗ, питӗ тачӑ хутшӑнса 

пурӑннине нумай сумлӑ историксем ҫирӗплетсе каланӑ. Ҫак икӗ 

халӑхӑн культуринче, уйрӑмах вӗсен чӗлхинче, паянхи куна ҫитсе те 

нумай-нумай пӗрпеклӗхсем упранса тӑраҫҫӗ. 

   Авалхи венгрсен историне уйрӑм тапхӑрсенче вӗсемпе 

кӳршӗллӗ пурӑннӑ тӗрлӗ халӑхсен чӗлхисенчи пӗрпеклӗхсем тӑрӑх 

венгрсен паллӑ ученӑйӗ Бернат Мункачи тӗпченӗ. Вӑл 1894 ҫулта Бу-

дапештра тухакан “Ethnographia” журналта «О происхождении пле-

менного наименования угры» статья пичетленӗ. Мункачи каланӑ 

тӑрӑх, вогулсемпе остяксен чӗл-хинчи тюркла элементсене нумайӑшне 

ку таранччен ҫите-лӗклӗн тӗпчемен. Апла пулин те пӗрре пӑхнипех 

вӗсеннипе чӑвашсен чӗлхисенче питӗ тачӑ ҫыхӑну пурри ҫинчен кала-

ма пулать. (14). 

   Золтан Гомбоц венгрсен историне тӗпчесе ҫырнӑ ӗҫӗнче (Zoltan 

Gombocz, Die bulgrisch-turkischen Lehnworter in der ungarischen 

Sprache, Helsinki, 1912) венгрсен чӗлхинче вӗсем халӗ пурӑнакан 

вырӑна куҫса киличченхи тапхӑрта тӗрӗк чӗлхинчен кӗрсе юлнӑ нумай 

сӑмахсем пурри тата ҫак сӑмахсенчен ытларахӑшӗ авалхи чӑвашсен 

чӗлхинчен куҫни ҫинчен калать. Унсӑр пуҫне, Гомбоц тӗпченӗ тӑрӑх, 

чӑваш чӗлхинчен куҫнӑ сӑмахсем мари, мордва, перм финно-угорсен 

чӗлхисенче те пур, анчах вӗсем ҫак чӗлхесене чылай кайран, венгрсен 

чӗлхине куҫнипе танлаштарсан, темиҫе ҫӗр ҫул иртсен тин куҫнӑ. (15). 

   Паллӑ чӗлхе ӑсчахӗ Б.А. Серебренников академик ҫапла каланӑ: 

«Финно-угр чӗлхисен фонетики чӑваш чӗлхине вӑйлӑн хистесе 

улӑштарни чӑвашсен мӑн аслашшӗсем Вӑта Атӑл тӑрӑхне пӑлхарсен-

чен малтан килнӗ тесе шутлаттарать. Вӗсем ку вырӑна пирӗн эрӑри 

пӗр VI ӗмӗр тӗлнелле килме пултарнӑ». «Питех те пулма пултарать, 

чӑваш чӗлхи Кама тӑрӑхӗнчи пӑлхарсенчен хӗвел тухӑҫнелли террито-

ринче сарӑлнӑ пулнӑ». (16). 

   Венгрсен чӗлхе ӑсчахӗ Лайош Лигети академик хӑйӗн «К вопро-

су об "алтайских" элементах венгерского языка» ӗҫӗнче ҫапла каланӑ: 

«Ҫӗнӗ эрӑри V–IX ӗмӗрсенче пулнӑ хӑшпӗр тюркизмсем чӑвашсен 

пӗр-пӗринчен мӗнпе те пулин уйрӑлса тӑракан темиҫе диалектне 

кӗреҫҫӗ пулмалла. Ҫакӑ та иккӗлентермест: венгрсен чӗлхи ҫакнашкал 

пур чӗлхесемпе те тата диалектсемпе те хутшӑнӑва кӗмен е, хутшӑннӑ 

пулсан та, вӑл ҫак кашни чӗлхепе диалектсен сӑмахӗсене йышӑнман». 

(17). 

   Венгрсен ӑсчахӗ Йожеф Буденец, Уралпа Алтай халӑхӗсен чӗл-

хисен специалисчӗ, (1858 ҫулта Геттинген университетне пӗтернӗ те 

Будапештра ӗҫленӗ), чӑваш чӗлхинчен венгрсен чӗлхине кӗнӗ сӑмах-

сене тӗпченӗ, вара ҫапла пӗтӗмлетӳ тунӑ: «Вӗсем венгрсен чӗлхине 

авалхи чӑвашсен тӗрлӗ диалекчӗсенчен кӗнӗ пулас. Ҫапла пулма пул-

тарнӑ: венгрсене пӑлхар–тюрксен икӗ юхӑмӗ хистенӗ – малтан Урал 

регионӗнче, ун хыҫҫӑн Кавказра». (17).  

   Г.С. Сабирзянов каланӑ тӑрӑх, II-III ӗмӗрсенче хальхи Мордва, 

Чӑваш тата Мари Элӗн Туҫиҫармӑс районӗн ҫӗрӗсем ҫинче малтанхи 

авалхи пӑлхарсем (протоболгарсем) пурӑнма пуҫланӑ. «Вӗсен 

пурнӑҫлӑхӗпе авалхи чӑвашсен халӑх ушкӑнӗ (вирьял чӑвашӗсем) 

пуҫланса кайнине ҫыхӑн-тараҫҫӗ» («с их жизнедеятельностью связы-

вают начало формирования проточувашской этнической общности 

(группы вирьял)». (18).  

   Венгрсем 600 ҫулсен вӗҫӗнче хальхи Пушкӑртстан ҫӗрӗн-че 

Аслӑ Венгри патшалӑхне йӗркеленӗ. Ун хыҫҫӑн венгрсем тепӗр хушӑ 

Пысӑк Ҫарӑмсан, Кондурча, Сок, Кинель шывӗсем таврашӗнче анатри 

чӑвашсемпе тата ытти пӑлхар ҫыннисемпе кӳршӗллӗ пурӑннӑ та тухса 

кайнӑ кунтан та.  

   Вӗсем, хальхи Украина ҫӗрӗсем урлӑ куҫса, 896 ҫул тӗлне Анат 

Дунай ҫине ҫитнӗ, вара яланлӑхах ҫакӑнта юлнӑ пурӑнма. Ҫак вӑхӑта 

венгр халӑхӗн хисепӗ 200–250 пин ҫын шутланнӑ. (19). 

   Паллӑ историксем ҫирӗплетсе пӗлтернӗ тӗслӗхсене пӗтӗмлетсен, 

акӑ мӗнле калани вырӑнлӑ: пулас тури чӑвашсен авалхи ушкӑнӗ ҫӗнӗ 

эрӑчченхи пӗр 1330 ҫултан пуҫласа Алтай ҫӗрӗсем ҫинче венгрсемпе 

хутшӑннӑ, ҫӗнӗ эрӑри 156 ҫултан пуҫласа Иртышпа Тобол шывӗсем 

пӗрлешнӗ тӑрӑхра остяксемпе, вогулсемпе тата ку тӑрӑха Алтайран 

куҫса килнӗ венгрсемпе пуринчен те тачӑрах хутшӑнса пурӑннӑ. Пӗр 

300 ҫулсен пуҫламӑнче вӗсем Вӑта Атӑлпа Кама вӑрри тӑрӑхӗнчи ма-

ри, мордва, удмурт халӑхӗсемпе юнашар килӗ-шӳллӗ пурӑнма 

тытӑннӑ. Кунта тури чӑвашсем выльӑхсем ӗрчетнипе пӗрлех ҫӗр 

ӗҫӗсене ытларах та ытларах тума тытӑннӑ, хӑйсем ку вӑхӑтра та вен-

грсемпе хутшӑнма пултарнӑ. 

   Ҫапла та палӑртсах калама пулать: венгрсенчен нумайӑшӗ 

Атӑлӑн сылтӑм енне те тури чӑвашсемпе пӗрлех куҫса килнӗ те, 

вӗсемпе тачӑ хутшӑнса, хӑйсен несӗлӗсем чӑваша куҫса кайичченех 

пурӑннӑ. Ҫакна тури чӑвашсем патӗнчи нумай ялсен ячӗсем тытӑмӗпе 

те, пӗлтерӗшӗпе венгрсен чӗлхинчи пек пулни ҫирӗплетет. 

   Алтайран тухнӑранпа анӑҫалла куҫса кайнӑ пулас анатри чӑваш-

сем Ҫурҫӗр Кавказ тӑрӑхне килнӗ хыҫҫӑн мӗнле пурӑннине историлле 

литературӑн нумай ҫӑлкуҫӗсенче тӗплӗн вуласа пӗлме пулать. Ҫавӑнпа 

халӗ ӑна кӗскен кӑна аса илӗпӗр.  

   158 ҫултанпа икҫӗр ҫул иртнӗ хушӑра анӑҫалла куҫакан хуннсем 

мӗнле пурӑнни ҫинчен историре тӗплӗн пӗлтерни ҫук. (3). Авалхи ис-

торик Дионисий Периегет 160 ҫулта гуннсем Арал тинӗсӗ патӗнче 

скифсемпе юнашар пурӑннине асӑннӑ. (20). Византи историкӗ Аммиан 

Марцеллин (300–400) Азов тинӗсӗ патне ҫитнӗ хуннсем 372 ҫулта 

алансемпе вӑрҫни ҫинчен пуҫласа ҫырнӑ. (3). 

   Алтай ҫӗрӗсем ҫинчен килнӗ сӑварсем (пулас анатри чӑвашсем) 

Европӑна ҫитнӗ хыҫҫӑн чылай вӑхӑт Ҫурҫӗр Кавказпа Азов тинӗс 

тӑрӑхӗнче пурӑннӑ. Кунта вӗсем пӑлхарсен шутне кӗрекен ытти 

йӑхӗсемпе пӗрле питӗ вӑйлӑ Аслӑ Пӑлхар патшалӑхне йӗркеленӗ. Тӗп 

хули Тамань ҫурутравӗ ҫинче вырнаҫнӑ, Хӑнакур (Фанагория) ятлӑ 

пулнӑ вӑл. Аслӑ Пӑлхар патши Кӑпрат вилнӗ хыҫҫӑн (660-мӗш ҫул 

тӗлнелле) унӑн ывӑлӗсем ҫак хӑватлӑ патшалӑха тӗпренех аркатса 

яраҫҫӗ. Аспарух ятлӑ ывӑлӗ ертсе пынипе пӑлхарсен пӗр пайӗ Балкан 

тӑрӑхне куҫса кайнӑ та Болгари патшалӑхне йӗркеленӗ, теприсем Пат-

пайпа пӗрле Кавказа ҫул тытнӑ та унта балкар халӑхӗ пулса тӑнӑ. 

Виҫҫӗмӗшӗсем Боянпа пӗрле вырӑнтах юлнӑ, вӗсем кунти халӑхсем 

хушшинче ҫухалнӑ. Кӑпратӑн Кӑтра ятлӑ ывӑлӗ ертсе пыракан ушкӑн 

669 – 670 ҫулсенче Атӑл тӑрӑх Анат Кама патне хӑпарнӑ. Ку ушкӑн 

Атӑлпа Кама пӗрлешнӗ вырӑнти ҫарансем тӑрӑх хӑйсен кӗтӗвӗсем 

хыҫҫӑн куҫса ҫӳрекен тури чӑвашсенчен кӑнтӑрарах Атӑлӑн сулахай 

енне вырнаҫнӑ пурӑнма. 

   732 – 737 ҫулсенче хальхи Дагестан ҫӗрӗсем ҫинче пурӑннӑ 

сӑварсен (пулас анатри чӑвашсен) пысӑк ушкӑнӗ те куҫса килет Анат 

Кама ҫывӑхне. Вӗсем пӑлхарсенчен те кӑнтӑрарах (анатарах), кӗҫех 

Дунай хӗррине куҫса кайма хатӗрленнӗ венгрсемпе юнашар, Ҫарӑмсан 

шывӗн тӑрӑхне вырнаҫнӑ. Ҫапла вара, авалхи чӑвашсем Алтайра икӗ 

ушкӑна уйрӑлнӑранпа вӑхӑт пилӗкҫӗр сакӑрвунӑ ҫула яхӑн иртнӗ 

хыҫҫӑн тин каллех пӗр вырӑна пуҫтарӑнаҫҫӗ. 

   Пӑлхар ятпа паллӑ халӑх ушкӑнӗ Вӑта Атӑлпа Анат Кама 

тӑрӑхӗнчи ытти халӑхсем хушшинче пуринчен вӑйлӑраххи те 

харсӑртараххи пулнӑ. Вӗсен ертӳҫисем пуҫарнипе ҫак тӑрӑхри 

халӑхсен пӗрлешӗвне йӗркеленӗ, ӑна Атӑлҫи Пӑлхар ят панӑ. Унӑн 

пӗрремӗш йылтыварӗ (патши) Тукки пулнӑ теҫҫӗ. Вӑл 815 ҫулта вилнӗ. 

Унӑн ывӑлӗ «Айтар 865 ҫулта вилнӗ пулас. Мӗншӗн тесен историре 

ҫав ҫулхине Айтар ывӑлӗ Шилкка (Шилки е Ҫилха) хӑйне Атӑлҫи 

Пӑлхарстан патши тесе пӗлтерни паллӑ». (21). 

   Шилкка 882 ҫулта вилнӗ. Унӑн аслӑ ывӑлӗ Паттӑр-Мумин 895 

ҫулччен ларнӑ патшара. Вӑл вилсен, патша престолне 925 ҫулччен 

унӑн шӑллӗ Алмуш йышӑннӑ. «Ун хыҫҫӑн Пӑлхар патшалӑхне Ми-

каиль, Наср, Талиб, Мумин, Мумин Шамсун, Хайдар, Сагид, Бурадж, 

Ибрагим, Султан-Мурай, Ильгам (юлашки патша, 1236 ҫ. вилнӗ) ертсе 

пынӑ». (13). Ахмед патшара ларни паллӑ, унӑн ывӑлӗсем Микаиль 

Наср, Талиб, Мумин кнеҫсем пулнӑ вӑхӑтра хӑйсем хушшщинче 

хирӗҫме тытӑннӑ. Куна ҫак фактсемпе ҫирӗплетме пулать: Сӑвар ху-

линче 931 ҫулта Наср-бен-Ахмед ҫапнӑ укҫана тупнӑ, ҫак хуларах 959, 

950, 953 тата 959 ҫулсенче Талиб укҫа ҫапнӑ, 988 тата 992 ҫулсенче 

Пӑлхарпа Сӑвар хулисенче Мумин ҫапнӑ укҫасене тупнӑ. (43).  

   Алмуш хӑйӗн влаҫне ҫирӗплетме тата патшалӑха тӗреклетес 

тӗллевпе Багдад халифӗнчен пулӑшу ыйтать. 908 ҫулта вунвиҫҫӗре 

чухнех халифа ларнӑ Джафар ал-Муктадир хаваспах килӗшет Алмуша 

пулӑшма. Атӑлҫи Пӑлхар патшалӑхне тӗреклетме унӑн хӑйӗн сӑл-

тавӗсем пулнӑ: Анат Атӑл таврашӗнчи Хасар каганачӗ мусульман 

сутӑҫисене Атӑл тӑрӑх хӑпарса вырӑссемпе тата ҫурҫӗр енчи ытти 

халӑхсемпе суту-илӳ тума питӗ чӑрмантарнӑ. Пӑлхарсем те Хасар ка-

ганатне парӑм тӳлесе пурӑннӑ. Анатри чӑвашсем уйрӑмах Хасарта 

хуҫаланакан еврейсене хытӑ пӑхӑнса пурӑннӑ. (,лӗк Каспи тинӗсне Ха-

сар тинӗсӗ тенӗ. Ку тинӗс тавра пурӑнакан тӗрлӗрен халӑхсем пӗр гос-

ударствона – Хасар каганатне – кӗнӗ, ҫыннисене пӗр сӑмахпа хасар-

сем тенӗ.) 

   921 ҫулта Багдадран Атӑлҫи Пӑлхар патшалӑхне пиллӗк пин 

ҫынран тӑракан элчӗсен ушкӑнӗ тухать. Ку ушкӑнра хула тума, мечет-

сем купалама пӗлекенсем, ислам тӗнне йышӑнтаракан ҫынсем тата 

ытти тӗрлӗрен ӑстасем пулнӑ. Вӗсен обозӗнче лашасем кӑна, тӗвесене 

шутламасӑр, виҫӗ пин пулнӑ. Ҫак пысӑк каравана ҫар ҫыннисем 

сыхланӑ. Караван Хорезмра хӗл каҫнӑ. Караванӑн ҫулти-йӗрти пӑтӑр-

махӗсене, Атӑлҫи Пӑлхарти халӑхсен пурнӑҫӗн йӗркисене, 

ҫутҫанталӑкӑн уйрӑмлӑхӗсене, нумай турӑсене ӗненекен пӑлхар 

халӑхсене ислам тӗнне мӗнле йышӑнтарнине тата ыттисене те халиф 

ятарласа янӑ ҫын Ахмед ибн Фадлан (ҫак ҫынна пӗтӗм ячӗпе Ахмед 

ибн Фадлан ибн-ал Аббас ибн Рашид ибн Хамад тесе чӗннӗ) ҫырса 

кӑтартнӑ. Унӑн алҫырӑвне Иранти Мешхед хулинче 1923 ҫулта тупнӑ 

та фотокопине 1935 ҫулта СССР Наукӑсен Академине панӑ. 1939 ҫул-

та Игнатий Юлианович Крачковский академик ҫак алҫырӑвне вырӑсла 

куҫарса «Путешествие Ибн-Фадлана на Волгу» кӗнеке кӑларнӑ. Исто-

ри наукисен докторӗ Андрей Петрович Ковалевский профессор Ибн-

Фадланӑн алҫырӑвне ҫӗнӗрен вырӑсла куҫарнӑ та 1956 ҫулта Харьков-

ра «Книга Ахмеда ибн-Фадлана о его путешествии на Волгу в 921-922 

гг.» ятпа кӗнеке пичетленӗ. (22). А.П. Ковалевский ҫак алҫырӑвӗ тӑрӑх 

чӑвашсемпе пӑлхарсем ҫинчен ятарласа анлӑ та питӗ тӗплӗ шухӑшлӑ 

статья ҫырнӑ, ӑна Шупашкарта 1954 ҫулта наукӑпа тӗпчев институчӗн 

ӑсчахӗсен ҫырӑвӗсен 9-мӗш кӑларӑмӗнче пичетленӗ. (23). 

    922 ҫулхи майӑн 12-мӗшӗнче Багдад эвчисене Атӑлҫи Пӑлхар 

патши Алмуш Атӑлӑн сулахай ҫыранӗнчен ултӑ ҫухрӑмри Виҫӗ Кӳлӗ 

ятлӑ вырӑн патӗнчи хӑйӗн Хӗллечӗ станӗнче йышӑнать. Тепӗр тӑватӑ 

кунтан Алмуша ислам тӗнне кӗртеҫҫӗ те, вӑл Джафар ибн-Абдаллах 

ятлӑ пулса тӑрать (Джафар – Багдад халифӗн ячӗ, ибн – ывӑл тенине 

пӗлтерет, Абдаллах – турӑ чури). 

   Алмуш хӑйне пӑхӑнакан пур халӑхсене те ислам тӗнне йышӑн-

тарасшӑн пулнӑ. Анчах чӑвашсен пӗр ушкӑнӗ хӑйсен ват аслашшӗсем 

авалтанпа тытса пыракан тӗне пӑрахма килӗшмен. Алмуш, тарӑхнипе, 

чӑвашсен ҫак ушкӑнне хӗҫпе вакласа вӗлерессипе хӑратнӑ. Вушар 

чӑвашсем пурпӗрех парӑнман, хӑйсен ӗмпӗвӗ Вырӑх ертсе пынипе 

Атӑлӑн сылтӑм ҫыранне куҫса кайнӑ. 

   Ку ушкӑнри чӑвашсем шӑпах 730-мӗш ҫулсенче Ҫурҫӗр Кав-

казран куҫса килӗ анатри чӑвашсем пулма пултарнӑ. Вӗсен аслаш-

шшӗсем Ҫурҫӗр Кавказра пурӑннӑ чухнех Хасар каганатӗнче хуҫла-

накан еврейсене экономикӑпа культура енчен пӑхӑнса пурӑннӑ. 965 

ҫулта Киев кнеҫӗ Святослав Саркел хулине (вӑл Дон шывӗн хӗрринче 

пулнӑ) тӗпрен аркатнипе Хасар каганачӗ истори аренинче ҫухаличенех 

тӑсӑлнӑ ҫак пӑхӑнуллӑ пурӑнӑҫ. Вӑл хушӑра еврейсен нумай сӑмахӗсем 

чӑваш чӗлхине кӗрсе юлнӑ. Тӗслӗхрен, Шӑмат ялӗн ячӗ (хальхи Со-

ветское, Муркаш районӗнче) еврейсен чӗлхинче «шӑматкун» тенине 

пӗлтерет. (Ҫакӑ та паллӑ: Ҫӗмӗрле районӗнчи Хутар ялӗн ячӗ еврейсен 

чӗлхинче «илемлӗ», венгрсен чӗлхинче «хӑнтӑр шывӗ» тенине пӗл-

терет). Эппин, уйрӑм ялсем те никӗслеме пултарнӑ пулсан, Вырӑх 922 

ҫулта ертсе килнӗ анатри чӑвашсем нумайӑшӗ Чӑваш Республикин 

ҫурҫӗр-хӗвеланӑҫ енчи вырӑнсенче пурӑнма вырнаҫнӑ тесе татӑклӑн 

калама пултаратпӑр.  

   Ахмед ибн-Фадлан ҫырнӑ тӑрӑх, 922 ҫулччен Атӑлҫи Пӑлхарта 

хуласем пулман. Ҫавӑн пирки Алмуш патша Багдад элчисене хулари 

чаплӑ керменте мар, хӗллехи вӑхӑтра хӑй пурӑнакан пысӑк юртӑра 

йышӑннӑ, тенӗ вӑл. Ибн-Фадлан ҫапла каланӑ пулин те, ҫакна асра 

тытни вырӑнлӑ: чӑвашсем те, пӑлхарсем те 922 ҫулччен хула курман 

ҫынсем мар. Сӑмахран. Ҫурҫӗр Кавкавказ тӑрӑхӗнче пурӑннӑ вӑхӑтра 

Аслӑ Пӑлхар патшалӑхӗн Хӑнакур ятлӑ тӗп хули пулнӑ, анатри чӑваш-

сен 700-мӗш ҫулсен пуҫламӑшӗнче Дагестан ҫӗрӗсем ҫинче пурӑннӑ 

тапхӑрта Сементер ятлӑ тӗп хули пулнӑ. Ҫавӑнпа та Виҫӗ Кӳлӗ 

ҫывӑхӗнчи Пӑлхар хулине тата Вӑтӑк (Утка) шывӗ хӗрринче чӑвашсем 

(сӑварсем) хӑйсен ятне Сӑвар хулине 922 ҫул хыҫҫӑн тин тума тытӑннӑ 

тенипе килӗшме йывӑр. Вӗсем, тен, Ибн-Фадлан килнӗ чухне ытти 

ҫӗршывсенчи пек питӗ чаплӑ хуласем пулман. Сӑвар хулинче, акӑ, 931 

ҫулта сӑварсен Наср-ибн-Ахмед кнеҫӗ укҫа ҫапма тытӑннӑ. (Смирнов 

А.П. Древняя история чувашского народа. Чебоксары, 1948). (43). 

 

     

Ҫавал тӑрӑхӗнчи Тӑрӑн улпутлӑхӗ 
 

   Чӑваш Енте пурӑнакан чӑвашсене хальхи вӑхӑтра, вӗсен этно-

графи уйрӑмлӑхӗсене кура, виҫӗ пысӑк тӗп ушкӑна уйӑраҫҫӗ: турисем, 

анат енчисем тата анатрисем. Ҫав вӑхӑтрах ҫак ушкӑнсенче калаҫури 

чӗлхе, кӗпе-тумтир тата культурӑпа йӑла-йӗркесенчи уйрӑмлӑхсене 

шута илсен, тата темиҫе пӗчӗк ушкӑнсене палӑртма пулать.  

   Акӑ, тури чӑвашсен ушкӑнӗнче ҫакнашкал пӗчӗк ушкӑнсем пур: 

1) ҫурҫӗр-хӗвеланӑҫ, е Сӗнтӗр енчисем, 2) Хӗрлӗ Чутай енчисем, 3) 

вӑта, е Выла-Атӑл енчисем тата 4) кӑнтӑр-хӗвелтухӑҫ, е Тури Ҫавал 

енчисем.  
 

      Чӑвашсен этнографи ушкӑнӗсем (34). 
 

.     – этнографи ушкӑнӗсен чикки 

     – этнографи ушкӑнӗн пайӗсен  

        чикки 

I – Анат енчисем:  

   1) Ҫ–Ха е Анатри Ҫавал енчисем 

 2) К–Хт е Енӗш - Ҫавал енчисем 

 3) мал енчи е Куславкка енчисем 

II – Турисем:  

 1) Ҫ – Ха е Сӗнтӗр енчисем- 

 2) Чутай енчисем 

 3) вӑта е Выла - Атӑл енчисем 

  4) К–Хт е Тури Ҫавал енчисем 

III – Анатрисем: 

 1) Ҫ е Урӑм – Енӗш енчисем 

 2) К–Хт е Урӑм – Карлӑ енчисем 

 3) К–Ха е Пӑсна – Кира енчисем 

 

   Анат енчи чӑвашсен ушкӑнӗнче ҫак пӗчӗк ушкӑнсем пур: 1) 

ҫурҫӗр-хӗвеланҫ, е Анатри Ҫавал енчисем, 2) кӑнтӑр-хӗвелтухӑҫ, е 

Енӗш-Ҫавл енчисем, 3) мал енчи, е Куславкка енчисем.  

   Анатри чӑвашсене виҫӗ пӗчӗк ушкӑна пайлаҫҫӗ: 1) ҫур-ҫӗр, е 

Урӑм-Енӗш енчисем, 2) кӑнтӑр-хӗвелтухӑҫ, е Урӑм-Карлӑ енчисем тата 

3) кӑнтӑр-хӗвеланӑҫ, е Пӑсна-Кира енчисем. 

   Анчах чӑвашсене ҫак ушкӑнсене пайлани ХХ ӗмӗр пуҫламӑшӗн-

чен маларах кӑна вырӑнлӑ пулнӑ теме пулать, хальхи вӑхӑтра ку 

уйрӑмлӑхсем питех палӑрса тӑмаҫҫӗ. 

   Чӑваш Енти Шупашкар районӗнче халӗ Тӑрӑн (Туруново) ятлӑ 

пӗртен-пӗр ял пур. Вӑл Ункӑ шывӗн Кӑшканар ятлӑ юппинчен пӗр 

ҫухрӑмра, Шинер (Юҫӗ) ҫырмин сылтӑм ҫыранӗнче вырнаҫнӑ.  

   Мӗне пӗлтерет унӑн ячӗ? Хӑҫан тата мӗнле пулса кайнӑ ҫак ял? 

Чӑвашсен ҫӗрӗнче тахҫан-авал татах пулнӑ-и Тӑрӑн ятлӑ ялсем? Халь-

хи вӑхӑтчен упранса юлнӑ-и вӗсем? Кунта тата акӑ мӗн хушса калам-

алла: 1950-мӗш ҫулсемчченех ҫак ялӑн ятне вырӑнти тури чӑвашсем 

калаҫура Тӑрӑн темен, пуриншӗн те вӑл Мӑн Ҫорт (Большой Двор) 

пулнӑ. Хут ҫинче кӑна унӑн ятне чиркӳллӗ Тӑрӑн (село Туруново) тесе 

ҫырнӑ. Ҫакна мӗнле ӑнланмалла? 

   Ума тӑрӑтнӑ ыйтусене йӗркипе кайрантарах анлӑн ӑнлантарма 

тӑрӑшӑпӑр, малтанлӑха вара кӗскен ҫапла каланипе ҫырлахӑпӑр.  

   Тӳрех калас пулать: тӑрӑн сӑмахӑн пӗлтерӗшне чӑваш чӗлхинче 

мар, венгрсен чӗлхинче шырама тивет. Венгрсен чӗлхинче торонь 

сӑмах башня (ҫӳллӗ ҫурт) тенине пӗлтерет. (29). Эппин, ахальтен ка-

ламан иккен кунти чӑвашсем ҫак ялӑн ятне Мӑн Ҫорт тесе калаҫҫӗ – 

кунта тахҫан-авал питӗ чаплӑ пысӑк кил-ҫурт пулнӑ.  

   Хальхи вӑхӑтра Чӑваш Енте Тӑрӑн ятлӑ ялсем тата виҫҫӗ пур – 

пӗри Патӑръел районӗнче Пӑва шывӗ хӗррине вырнаҫнӑ, тепри Канаш 

районӗнче Кӗҫӗн Ҫавал хӗрринче, виҫҫӗмӗшӗ Шӑмӑршӑ районӗнче – 

вӑл Вӑрманти Тӑрӑн (вырӑсла Новое Буяново) ятлӑ. Хальхи Красноар-

мейски район территоринче иртнӗ ӗмӗрте тата тепӗр Тӑрӑн ятлӑ яла 

палӑртнӑ. Ӑна «Список населенных мест Российской империи... Х1V, 

Казанская губерния, СПб, 1866» кӗнекере Алманчино е Ойкас Туру-

ново тесе ҫырнӑ. (28). Халӗ ҫакна асӑрхаттарни вырӑнлӑ: маларах 

асӑннӑ Пӑвапа Кӗҫӗн Ҫавал шывӗсем хӗрринчи икӗ ялне Тӑрӑн (Мӑн 

Ҫорт) ҫывӑхӗнчи ялсен ҫыннисем пуҫарса янӑ, Вӑрманти Тӑрӑн ялне 

вара кайрантарах Пӑва хӗрринчи Тӑрӑн ялӗнчи чӑвашсем никӗслеме 

пултарнӑ. Ҫапла ӗнтӗ, чӑвашсем хӑйсем ӑҫтан куҫса килнине асӑн-

малӑх ҫӗнӗрен никӗсленӗ ялсене Тӑрӑн ят панӑ.  

   Ҫакӑнта акӑ мӗне палӑртса хӑварӑпӑр.  

   Пӑва шывӗ хӗрринчи Тӑрӑн ялне (Хирти Тӑрӑн) Шупашкар уе-

сӗнчи Тӑрӑн вулӑсне кӗнӗ Пӗрремӗш Тӑрӑн ял ушкӑнӗнчи хальхи 

Анаткас, Енӗшкасси, Кучак ҫыннисем Алексей Михайлович Романов 

(1629 – 1676) патшара ларнӑ вӑхтра пӗр 1670-мӗш ҫулсенче никӗсленӗ 

пулмалла. 1722 ҫулта халӑхсене шута илнӗ документ тӑрӑх (41), ку яла 

пуҫарса яракансенчен пӗрисем Охукассинчи (халӗ Анаткас Тӑрӑн ялӗ) 

Селеней Мурзалин (1642 – >1722), Салтупай Толбаев (1649 – >1722), 

Байтуш Идеряков (1658 – >1722), Енӗшкассинчен – Андрешка Янеде-

рин (1669 – 1722), Кучакран – Иртула Адепов (1658 – >1722) пулнӑ. 

Андрешка Янедеринӑн ывӑлӗ Кеми (1702 – >1744) тата мӑнукӗ Мит-

ропан (1736 – >1744) ку ҫӗнӗ вырӑнта 1744 ҫулта халӑха шута илнӗ 

чухн те пурӑннӑ. 

   Шупашкар районӗнчи Вӑрманкас Тӑрӑн ялне Энтимӗркасси 

ҫыннисем 1770-мӗш ҫулсен пуҫламӑшӗнче никӗсленӗ. Ку ҫынсем ҫак-

сем: Артемий Родионов Ортишка (1717 – >1793), Ермолай Родионов 

Ермай ((1732 – >1793), Яков Васильев Якушка (1704 – 1782), Илка 

/Абрам/ Шадеряковӑн (1702 – >1744) виҫӗ ывӑлӗ Игнатий Абрамов 

Хвандей (1779 – 1781), Яков Абрамов Яшутка (1735 – >1793), Иван 

Абрамов Иштубай (1738 – >1793), Степан Васильев Катников (1739 – 

>1785). 1779-мӗш ҫулта ҫӗнӗ ялта пӗтӗмпе те ҫичӗ кил пулнӑ, Яшмула 

Яшкильдин е вӑлах Ермолай Васильев Яшмула (1718 – 1782) ҫӗнӗ яла 

1780-мӗш ҫулта куҫса ларнӑ. 

   Кӗҫӗн Ҫавал шывӗ хӗрринчи Тӑрӑн ялне 1867 ҫултан пуҫласа 

кӗске вӑхӑтрах Кучак, Тӑрӑн, Шинер тата Иккӗмӗш Тӑрӑн ял ушкӑнне 

кӗрекен Лепетер, Энтимӗркасси ялӗсенчи вӑтӑра яхӑн ҫынсен ҫемйи-

сем никӗсленӗ. 

   ХV11 тата Х1Х ӗмӗрсемччен тури чӑвашсем пурӑнакан тӑрӑхра 

Тӑрӑн ятлӑ тепӗр икӗ ял пулни паллӑ. Вӗсенчен пӗри – Атӑлӑн сылтӑм 

енче Хӗрлӗ Чутайран инҫех мар вырнаҫнӑ Пысӑк Тӑрӑн ялӗ. Чӑваш 

патшалӑх гуманитари ӑслӑлӑхӗсен институчӗн архивӗнче ку ял ҫинчен 

ҫапла ҫырнине вулама пулать: «Запись грамот приказа Казанского 

дворца по Курмышскому уезду за 1617-1661 гг. ”144-го марта в 21 

день в грамоте Великого государя по приказу Казанского дворца на 

Курмыш воеводе Павлу Бабарыкову по челобитию Ядринского уезда 

деревни Больших Турунов Акмурска Екшильдин Курмышского уез-

да деревни Красной Четаевой на черемисана Постугана Кунакова и 

того Постугана сыскав за поруками в Акмурскове иску во 105 рублях 

с полтиною выслать к ответу к Москве. Писано 144-го февраля в 7 

день”». (24). 1794 ҫулта ҫӗре пайланӑ хыҫҫӑн ҫырнӑ «Экономические 

примечания» документра Пысӑк Тӑрӑн ялӗн ятне кӑтӑртман, эппин, 

вӑл пӗтнӗ пулас, 

   Н. Спасский хӑйӗн кӗнекинче Царевококшайск хулинчен (халь-

хи Йошкар-Ола) пилӗк ҫухрӑмра тепӗр Тӑрӑн ялӗ пулни ҫинчен ҫы-

рать. (25).  

   И.С. Галкин та ҫак ял ҫинченех ҫапла пӗлтерет: ку ял Маринче 

XVIII ӗмӗрччен пулнӑ, вӑл халӗ ҫук* унӑн ячӗ пӑлхарсен ТУРУН 

(князь) сӑмахӗпе ҫыхӑннӑ* авал нумай турӑсене ӗненекен ҫармӑссен 

Турун тата Торун ятлӑ ҫынсем те пулнӑ. (26).  

   Архив материалӗсенче 1725 ҫулта Царевококшайск уесӗнчи 

Тӑрӑн ялӗнчи ҫын Васил Адамасу христиан тӗнне йышӑнни ҫинчен 

пӗлтерни пур. (27). 

   1866 ҫулта пичетленӗ Раҫҫейри ялсен списокӗнче Царевокок-

шайск хулинчен ҫичӗ ҫухрӑмра Семеновка шывӗ хӗрринче Туруново 

(Никитина) ятлӑ ял пуррине кӑтартнӑ. Ку ялта вӑл вӑхӑтра пӗтӗмпе те 

вунпӗр кил пулнӑ, вӑтӑр пӗр арҫынпа хӗрӗх виҫӗ хӗрарӑм пурӑннӑ (28). 

   Халӗ асӑннӑ виҫӗ Тӑрӑн (Ункӑ шывӗ тӑрӑхӗнчи, Етӗрнепе Йош-

кар-Ола хулисем ҫывӑхӗнчи) ялӗсем пирки мӗн калама пултаратпӑр-ха 

эпир? 

   Ҫак ялсене авалхи тури чӑвашсем Бату хан Атӑлҫи Пӑлхар пат-

шалӑхне 1236 ҫулта пӑхӑнтарнӑ хыҫҫӑн мар, 922 ҫулта Вырӑх ӗмпӳ 

чӑвашсен пӗр ушкӑнӗпе Атӑлӑн сылтӑм ҫыранне куҫса килнӗ хыҫҫӑн 

та мар, ку вӑхӑтсенчен чылай малтан, хӑйсем 200 ҫулсен вӗҫнелле е 

300 ҫулсен пуҫламӑ-шӗнче Вӑта Уралтан Камӑпа Атӑл пӗрлешнӗ 

тӑрӑха куҫса килсен никӗсленӗ. Вӑл тапхӑрта тури чӑвашсем, вен-

грсемпе тачӑ хутшӑнса пурӑннӑран, «тӑрӑн» сӑмахпа анлӑн усӑ курнӑ. 

Вӗсен ятлӑ-сумлӑ улпучӗсем ытти ҫынсен килӗ-ҫурчӗ-сенчен уйрӑлса 

тӑракан чаплӑ ҫуртсенче пурӑннӑ, ку ҫуртсене халӑх ТОРОН тенӗ. Тата 

ҫакна та пӗр иккӗлен-месӗрех калама пулать: тури чӑвашсем Вӑта 

Уралтан куҫса килнӗ хыҫҫӑн ҫармӑссем хушшинче Атӑлӑн икӗ енче те, 

уйрӑмах Ҫавалпа Кокшака шывӗсен таврашӗнче, йышлӑн сапаланса 

пурӑнма пуҫланӑ. 

   Ҫапла ӗнтӗ, Атӑлӑн сылтӑм ҫыранне Вырӑх Урак ӗмпӳ 922 ҫул-

та ертсе килнӗ чӑвашсен ушкӑнӗ пушӑ вырӑна килмен. Вӗсенчен 

хӑшӗсем Атӑлпа Мӑн Ҫавал тата Сӑр хушшинчи Йӑрсшу, Ункӑ, Шет-

мӗ, Сӗнтӗр шывӗсем таврашӗнчи, ҫавӑн пекех Мӑн Енӗшпе Кӗҫӗн 

Енӗш шывӗсен ту вӗҫӗнчи ҫӗрӗсем тавралла авалхи ҫармӑссемпе тури 

чӑвашсем пурӑнакан ҫӗрсем ҫине вырнаҫнӑ. А.П. Ковалевский историк 

шучӗпе те, ку вӑхӑт тӗлне тури чӑвашсем Атӑлӑн сылтӑм ҫыранӗнче 

пурӑнма пултарнӑ. (23).  

   Вырӑс ҫулҫыравӗсенче (летопись) ку тӑрӑхра хуҫаланакан ул-

путсене турунсем тенӗ. Кун пирки ҫак тӗслӗхе илсе кӑтартма пулать: 

«Болгаре, поклонившись великому князю Юрию, просиша мира, за 

шесть лет бывше размирью. И сотвори мир с ними, и тольми менися, и 

люди их пусти, свое у них поима, и крест к ним целова* а Болгаре в 

свою роту идоша,  т р у н о в е   и вся чернь». (35). 

   Илсе кӑтартнӑ тӗслӗхре сӑмах 1230 ҫулта Владимир кнеҫӗ Юрий 

Всеволодович (1188-1238) Атӑлҫи Пӑлхар патшалӑхне вӑрҫӑпа килсе 

кунти хуласемспе ялсене хаяррӑн тустарни ҫинчен пырать. Вырӑс ле-

тописецӗ каланӑ тӑрӑх, ултӑ ҫул хушши тапӑҫса пурӑннӑ хыҫҫӑн, 

ҫапӑҫма чарӑнсан, пӑлхарсем, Юрий кнеҫ умӗнче мӗскӗнӗн пуҫӗсене 

пӗксе, вырӑссене мирлешме йӑлӑнаҫҫӗ, вӑрҫӑ пынӑ вӑхӑтра тыткӑна 

лекнисене пӗр-пӗрине тавӑрса параҫҫӗ, юлашкинчен, хӗреҫе чуп туса, 

мирлӗ килӗшӳ тума пынӑ пӑлхарсен тӑрӑнӗсемпе ахаль ҫар ҫыннисем 

хӑйсен карманне каяҫҫӗ. (Ҫак летопиҫре асӑннӑ Владимир хулин кнеҫӗ 

Юрий Всеволодович Мускав хулине никӗсленӗ Юрий Владимирович 

Долгорукий (1090-1157) кнеҫӗн мӑнукӗ пулать). 

   Палӑртатпӑр, вырӑс ҫарӗсем Атӑлҫи Пӑлхар ҫӗрӗсем ҫине час-

часах тапӑннӑ. Вӗсем яланах Атӑл тӑрӑх килнӗ, ҫавӑнпа та чи малтан 

вырӑс вӑрӑ-хурахӗсемпе тури чӑвашсен улпучӗсен (тӑрӑнӗсен) ҫар 

ҫыннисем (нукерӗсем) ҫапӑҫма пуҫланӑ, вӗсенех чӗнмен хӑнасене ка-

ялла «ӑсатса» яма тивнӗ. Паллӑ ӗнтӗ, 1230 ҫулта Владимир кнеҫӗпе 

ирттернӗ мирлӗ калаҫура та шӑпах ҫак тӑрӑнсемпе вӗсен нукерӗсем 

пулнӑ. Вырӑс кнеҫӗсен ҫуран салтакӗсем Атӑл тӑрӑх кимӗсемпе аннӑ 

пулсан, утлӑ ҫар ҫыннисем тата пысӑк обозсемпе пыраканнисем тури 

чӑвашсем пурӑнакан ялсене тустарса иртнӗ.  

   Вырӑссен летопиҫӗнче ҫырнӑ тӑрӑх, 966 ҫулта вӑрҫма питӗ 

юратакан Киев кнеҫӗ Святослав, Атӑл тӑрӑх ту енчен пырса, Атӑлҫи 

Пӑлхар ҫӗрӗсене хытӑ аркатнӑ. Ҫав ҫулах вӑл Хасар патшалӑхне (Ха-

зар каганачӗ пӗр 650-мӗш ҫулта йӗркеленнӗ) ҫаратнӑ. Святослав 

кнеҫӗн вӑрӑ-хурахла ҫарӗ тискеррӗн пусмӑрланинчен хӑранипе 

пӑлхарсен пӗр ушкӑнӗ 970 ҫул тӗлӗнче Дунай шывӗ ҫине венгрсем па-

тине тарнӑ та унта Пешт хулине туса пурӑнма тытӑннӑ. 

   985 ҫулта Киев кнеҫӗ Владимир Святославович Сар Хӗвел (вӑл 

Раҫҫей халӑхне христиансен тӗнне йышӑнтарнӑ) ҫарпа килсе ҫаратнӑ 

пӑлхарсен ҫӗршывне. Унӑн ҫарӗ пӑлхарсене ҫӗнтернӗ, анчах куккӑшӗ 

Добрыня ҫапла каланӑ пулать кнеҫе: «Эпӗ тыткӑна лекнисене куртӑм. 

Вӗсем пурте сӑран атӑсемпе. Кусем пире хырҫӑ тӳлес ҫук, каяр ҫӑпа-

таллисиене шырама». Вара кнеҫ пӑлхарсемпе килӗшӳ тунӑ. Пӑлхарсем 

тупа туса ҫапла хирӗҫ каланӑ, тет, вырӑссене: «Эпир ку ҫураҫӑва 

пӑссан, чул та шывпа юхӗ, хӑмла та шывра путӗ.» 

   987 ҫулта Владимир Святославович нумай турӑсене ӗненекен 

Киев Руҫӗнчи вырӑссене валли урӑх тӗн суйланӑ. Атӑлҫи Пӑлхарӗнчи 

мусульмансен тӗнӗ уна килӗшмен, вара вӑл Византийӑри христиансен 

тӗнне ырланӑ та 988 ҫултан пуҫласа Раҫҫей ҫыннисене ҫак тӗне 

йышӑнтарма тытӑннӑ. Раҫҫейре ку тӗне теимиҫе ҫӗр ҫул хушши халӑх 

грексен тӗнӗ тенӗ. 

   994 – 997 ҫулсенче вырӑссем пӑлхарсемпе вӑрҫнӑ. 

   996 ҫулта Владимӗрӗн ҫарӗ Ока шывӗпе аннӑ та малаллаа Атӑл 

тӑрӑх аната ҫитиех пырса пӑлхарсен ялӗсене тустарнӑ. Ун чухне 

вырӑссене Хазар хулисене ҫаратма торксем (гузсем) пулӑшнӑ. 966 ҫул 

хыҫҫӑн ҫӗнӗрен ҫӗкленнӗ Итиль хулине вӗсем чул купи пуличчен ар-

катнӑ, Баранджарпа Сементер хулисенчи иҫӗм сачӗсене ҫунтарса кӗл 

тунӑ.  

   Ҫапла икӗ патшалӑх хуҫаланма тытӑннӑ: Анат Атӑл тӑрӑхӗнче – 

Киев Руҫӗ, Вӑта Атӑл тӑрӑхӗнче – Атӑлҫи Пӑлхарӗ.  

   1006 ҫулта пӑлхар элчисем Киевра икӗ патшалӑхӑн сутуҫисем 

малашне пӗр-пӗрин патӗнче суту-илӳ тума ирӗклӗ ҫӳреме пултараҫҫӗ 

тесе килӗшӳ тунӑ. 

   1068 ҫултанпа вырӑссем хӑйсене половецсем пӗрмай тапӑннӑран 

Вӑта Атӑл тӑрӑхне ҫаратма ҫӳреме пултарайман, ҫавӑнпа вӗсем Атӑлҫи 

Пӑлхар патшалӑхне тапӑнман.  

   1080 ҫулта вырӑссем Муром хулине никӗсленӗ, вӑл Муром кня-

жествин тӗп хули тата Руҫӗн хӗвелтухӑҫ енчи тӗрекӗ пулса тӑнӑ. 

   1087-1088 ҫулсенче Новгород ушкуйникӗсем (хӗҫпӑшаллӑ дру-

жиниксем) ҫаратса ҫӳренӗ пӑлхарсене. 

   1096 ҫулта вырӑссем Рязань хулине никӗсленӗ – ку Руҫӗн 

кӑнтӑр-хӗвелтухӑҫри тепӗр тӗрекӗ пулса тӑнӑ. 

   1107 ҫулта ушкуйниксем вӗҫӗмсӗр мӑшкӑланипе тарӑхса ҫитнӗ 

пӑлхарсем вырӑссене тавӑрма кайнӑ та Суздаль хулине ҫавӑрса илнӗ, 

ӑна хупласа тӑнӑ, таврари нумай ҫынсене вӗлернӗ.  

   1120 ҫулта Суздаль вырӑсӗсем хӑйсен кнеҫӗ Юрий Владимиро-

вич Долгорукий ертсе пынипе пӑлхарсем патне вӑрҫӑпа килнӗ, вӗсене 

ҫаратнӑ, нумай ҫынсене тыткӑна илсе кайнӑ. Кнеҫе Вӑрӑм алӑ ята 

шӑпах ют ҫӗрсене хапсӑнса пурӑннӑшӑн панӑ. Вӑл 1147 ҫулта Кучково 

ялӗпе кунти Степан Иванович Кучка бояринӑн килӗ вырӑнӗнче Мус-

кав па Неглиннӑй шывӗсем пӗрлешнӗ ҫӗрте Мускав хулине никӗсленӗ, 

хӑйӗнпе хирӗҫсе кайнӑ Кучка боярина вӗлерме хушнӑ.  

   Владимир кнеҫӗ Андрей Юрьевич Боголюбский хуҫа пулма, ыт-

тисене пӑхӑнтарма юратнӑ. Унӑн пӗр арӑмӗ половецсен кнеҫӗн хӗрӗ, 

тепри – пӑлхар ханӗн хӗрӗ пулнӑ. Вӑл уйрӑмах хытӑ тустарнӑ тури 

чӑвашсене. 1164 ҫулта вӑл пысӑк ҫарпа пӑлхарсене сасартӑк тапӑннӑ. 

Ҫакна кӗтмен пӑлхарсем вӑрҫма хатӗр пулман. Вырӑссем вӗсен тӗп 

хулине тата темиҫе пӗчӗк хулана ҫунтарса янӑ, питӗ нумай выльӑх-

чӗрлӗхе, ҫынсене тыткӑна хӑваласа кайнӑ.  

   1172 ҫулта Андрей Боголюбскийӗн ывӑлӗ Мстислав тата Му-

ромпа Рязань кнеҫӗсен ывӑлӗсем ертсе пыракан ҫар ҫыннискен 

ушкӑнӗсем Пӑлхар патшалӑхне килнӗ те ултӑ яла, пӗр хулана ҫаратса 

ҫунтарнӑ. Пӑлхарсем ултӑ пин ҫынран тӑракан ҫар пухнӑ та тӑшман-

сене хӑваласа янӑ, ҫаратса кайнӑ хӑйсен япалисене каялла илсе килнӗ. 

Кун хыҫҫӑн тӗп хулана Пӑлхар вырӑнне Пӳлере куҫарнӑ.  

   1183 ҫулта Владимир кнеҫӗ Всеволод Юрьевич (1154–1212) 

хӑйӗн ҫарӗпе Пӑлхар патшалӑхне тапӑнса килнӗ те Ҫавал шышӗ хӗр-

ринчи пӑлхарсен авалхи хулашӗ патӗнче чӑвашсемпе ҫапӑҫнӑ. Каярах-

па кунта Ҫӗрпӳ ялӗ пулса кайнӑ. 1584 ҫулта вырӑссен Хаяр Йӑван 

патши стрелецсене валли ҫӗнӗ крепоҫ тума ку яла унӑн хуҫинчен Пу-

латран туртса илнӗ, ял ҫыннисем пурӑнма урӑх вырӑнсенче Ҫӗнӗ 

Ҫӗрпӳел тата Аслӑ Ҫӗрпӳел ялӗсене никӗсленӗ. 

  1183-1184 ҫулсенче пӑлхарсем вырӑссене 1164-мӗш ҫулта хӑй-

сене тустарнӑшӑн тавӑрнӑ. Пӑлхарсем ку хутӗнче Суздаль, Рязань, 

Муром таврашӗнчи вырӑнсене ҫӗмӗрсе ҫӳренӗ. Вырӑссем ҫакӑншӑн 

тарӑхнипе пысӑк ҫар пухнӑ та Пӑлхар патшалӑхне килсе пит нумаӑ 

ҫынсене вӗлернӗ, ялсемпе хуласене тустарса ҫунтарнӑ, каялла кайнӑ 

чухне пӑлхарсемпе пусмӑрла килӗшӳ тунӑ – вырӑс сутуҫисем хыснана 

укҫа тӳлемесӗрех Пӑлхарта суту-илӳ тума пултарнӑ, вырӑссен тырпул 

ҫитмен чухне вӗсене пӑлхарсен тырӑ парса тӑмалла пулнӑ.  

   1186 ҫулта вырӑссен Аслӑ кнеҫӗ Всеволод Юрьевич Пысӑк Йӑва 

каллех Пӑлхар ҫӗрне вӑрҫӑпа килнӗ, мӗншӗн тесен пӑлхарсем 1184 

ҫулта тунӑ килӗшӗве пурнӑҫласа пыман. Вырӑссем ялсене ҫаратнӑ, 

нумай ҫынсене тыткӑна илсе кайнӑ.  

   1205 ҫулта Всеволод Юрьевич кнеҫ тепре те тапӑнса килнӗ Атӑл 

тӑрӑх пӑлхарсем патне. Анчах ку хутӗнче чӑвашсем вырӑссене ҫӗршыв 

ӑшне шалалла кӗме паман. Ҫав хаяр ҫапӑҫусене нумай чӑвашсем хӑй-

сен пуҫӗсене хунӑ. 

   1218 ҫулта пӑлхарсен ҫарӗ вырӑссен ҫурҫӗр енчи ҫӗрӗсем ҫине 

тапӑнса кайнӑ та вӗсен Устӳк хулине илнӗ.  

   1220 ҫулта вырӑссем Юрий Всеволодович кнеҫ ертсе пыракан 

пысӑк ҫарпа Атӑл тӑрӑх аннӑ та пӑлхарсен ҫӗршывне кӗрсе кайнӑ. 

Атӑлӑн сылтӑм енче хальхи Тетӗш хули ҫывӑхӗнчи Ошел хулине илнӗ, 

ӑна июнӗн 15-мӗшӗнче тӗппе ҫунтарса янӑ. Кунти ҫапӑҫусенче питӗ 

нумай чӑвашсем хӑйсен пуҫӗсене хунӑ.  

   1221 ҫулта Юрий Всеволодович кнеҫ мордвасен ҫӗрӗ ҫинче Ока 

шывӗн вӑрринче Руҫӗн хӗвелтухӑҫри хӑватне ҫирӗплетме Чулхулана 

никӗсленӗ. Окапа Атӑл шывӗсен тӑрӑхӗнче мордвасен ҫӗрӗсем ҫине 

тимлесех вырӑссене пурӑнма куҫарма тытӑннӑ. Ҫакна пула Сӑр шывӗн 

тӑрӑхӗнче тури чӑвашсем ирӗксӗрех вырӑссемпе тачӑ юнашар пурӑнма 

пуҫланӑ.  

   Ҫапла ӗнтӗ, темиҫе ҫӗршер ҫулсем тӑршӗнче тури чӑвашсен 

ҫӗршывне тӑшмансем калама ҫук нумай хутчен таптаса иртнӗ, чӑваш-

сен мӗн чухлӗ ҫар ҫыннисем юн тӑкнӑ ҫак хаяр тытӑҫусенче! Мӗн тери 

мул пӗтнӗ, ҫурт-йӗрӗ ҫунса кӗлленнӗ тури чӑвашсен, ялӗсем арканса 

ҫӗр питӗнчен ҫухалнӑ. Ним айӑпсӑр халӑха ҫаратса, пусмӑрласа, тӳсме 

ҫук пысӑк хӗн кӑтартса пурӑннӑ сӗмсӗр тӑшмансем. 

   Чӑвашсен паллӑ чӗлхе ӑсчахӗ Николай Иванович Ашмарин 

(1870-1933) «ТӐРӐН» сӑмах пирки хӑйӗн питӗ пысӑк пӗлтерӗшлӗ 

«Пӑлхарсем тата чӑвашсем» ятлӑ тӗпчев ӗҫӗнче акӑ мӗнле каланӑ: 

«Верховная власть в Волжской Болгарии принадлежала царю, под 

властью которого находилось несколько подчиненных ему мелких 

царьков* повидимому было также высшее сословие, нечто в роде 

знати, которое Троицкая летопись называет в одном месте словом 

ТРУНОВЕ. Не знаю, есть ли возможность объяснить это слово из во-

сточных языков, но замечу только, что это наименование, если мы от-

бросим славянское окончание им. п. мн. ч. ОВЕ, напоминает собою 

названия нескольких сел и деревень, расположенных в уездах Козмо-

демьянском, Буинском и Царевококшайском. В первых двух уездах 

мы находим чувашские селения под именем Т у р у н о в о, называю-

щиеся по-чувашски Тӑрӑн (ТОРОН), а в последнем есть дер. Турунова, 

около которой видна какая-то насыпь, слывущая в народе под назва-

нием кургана». (14).  

   Н.И. Ашмарин «ТӐРӐН» сӑмах пирки хӑй ҫапла шутланине 

С.М. Шпилевскин «Древние города и другие булгарско-татарские па-

мятники в Казанской губернии. Казань, 1877» кӗнекинче ҫырнипе 

ҫыхӑнтарать. «Болгары и чуваши» ятлӑ тӗпчеве Н.И. Ашмарин уйрӑм 

кӗнекепе 1902 ҫулта Хусанта пичетленӗ. Куратпӑр ӗнтӗ, ҫӗр ҫул каялла 

тӗнчери нумай халӑхсен чӗлхине пӗлекен ӑсчах Н.И. Ашмарин та 

«ТӐРӐН» сӑмах пӗлтерӗшне татӑклӑн ӑнлантарма аптранӑ. 

   Кунта ҫакна палӑртса каласа хӑвармалла: чӑвашсем пӑлхарсен-

чен пулса кайнӑ е вӗсен тӳрӗ несӗлӗсем, теҫҫӗ хӑшпӗр ӑсчахсем. Н.И. 

Ашмарин та хӑйӗн «Болгары и чуваши» кӗнекине шӑпах ҫак теорие 

аталантарса тата ҫирӗплетсе ҫырнӑ. Апла пулин те вӑлах каярахпа 

ҫапла та каланӑ: «Чӗлхепе историн мӗн пур тӗслӗхӗсем чӑвашсем 

авалхи пӑлхарсен несӗлӗсем пулнине ҫирӗплетеҫҫӗ, анчах ҫавӑн пек 

пулсан та ҫапла шутламалла пулӗ: авалхи Атӑлҫи пӑлхарӗсем ытти 

халӑхсем хушшинче кӑна ҫавӑн пек ятпа палӑрнӑ пулас, хӑйсене вӗсем 

чӑваш тесе чӗннӗ». Ку сӑмахсене вӑл М.П. Петров (Тенехпи) патне янӑ 

ҫырура каланӑ, ҫырӑвӑн ҫак пайне Тенехпи хӑйӗн 1925 ҫулта Шупаш-

карта тухнӑ хӑйӗн «Чӑвашсем пуҫланса кайни» кӗнекинче пичетленӗ, 

тесе пӗлтерет В.Д. Дмитриев академик. (36).  

   Пирӗн шутпа, чӑвашсене тепӗр майлӑ пӑлхарсем тенинчен 

нимӗн тӗлӗнмелли те ҫук. Калӑпӑр, хальхи вӑхӑтра Раҫҫейре миҫе 

тӗрлӗ вак халӑх пурӑнать пулӗ, анчах та ытти ҫӗршывсенчи 

халӑхсемшӗн вӗсем пурте кунти тӗп халӑхсен ячӗпе вырӑссем шутла-

наҫҫӗ. Ҫакнашкал тӗслӗхсене тӗнчери кашни пысӑк ҫӗршывра 

пурӑнакан вак халӑхсем пирки те илсе кӑтартма пулать.  

   Эппин, чӑвашсем нихӑҫан та пӑлхарсем пулман, вӗсем сӗм 

авалтанпах савир (сӑвар, сӑвас, чӑваш) халӑхӗ ятпа паллӑ пулнӑ 

(тӗрлӗ вӑхӑтра ытти халӑхсем вӗсене хӑйсен чӗлхипе урӑхларах та 

чӗнме пултарнӑ). VIII ӗмӗр варринче Вӑта Атӑл тӑрӑхӗнче пӑлхар 

йӑхӗнчи ертӳҫӗсем пуҫарнипе йӗркеленӗ Атӑлҫи Пӑлхар патшалӗхне 

кӗрсен тин чӑваш халӑхӗн ячӗ тӗнчери ытти халӑхсемшӗн манӑҫа 

тухнӑ, апла пулин те вӗсен чӗлхи Пӑлхар патшалӑхӗнче тӗп чӗлхе 

шутланнӑ. Ҫак чӗлхе паянхи куна ҫитичченех упранса юлнӑ, ҫав 

вӑхӑтрах пӑлхарсен чӗлхи пӗтсе ларнӑ.  

   Ҫакна та палӑртмалла: юлашки вӑхӑтра хӑшпӗр тӗпчевҫӗсем 

хамӑр халӑхӑмӑр ятӗнче сӑвар е чӑваш терминсемпе усӑ курасси пир-

ки мӑнаҫланса тавлашни вырӑнсӑр пушӑ сӑмах ҫапни кӑна. Куна ҫак 

кӗнекене тимлӗн вулакан пӗр иккӗленмесӗр ӑнланнине шанас килет. 

   Турунсем (чӑвашла – ТӐРӐНСЕМ) таврвари нумай-нумай ял-

сенчи хура халӑхшӑн чи аслӑ улпутсем шутланнӑ, вӗсене пӑхӑнтарса, 

хӑратса, хӑйсемшӗн ӗҫлеттерсе, вӗсен шучӗпе тӑранса, тумланса, ырӑ 

курса пурӑннӑ. Апла пулин те, тӑрӑнсем хӑйсене пӑхӑнса тӑракан 

ҫынсем хушшинче пурнӑҫ темӗнле йывӑр пулнӑ вӑхӑтсенче те йӗркине 

тытса пынипе тури чӑвашсен историнче пысӑк пӗлтерӗшлӗ. Ахальтен 

мар икӗ пин ҫул хыҫа юлсан та тури чӑвашсем ТӐРӐН сӑмаха манӑҫа 

кӑлармаҫҫӗ.  

   Ҫапла ӗнтӗ, кашни патшан хӑйӗн патшалӑхӗ пулнӑ евӗр, кашни 

пысӑк улпутӑн (тӑрӑнӑн) хӑйӗн УЛПУТЛӐХӖ пулнӑ теме пултаратпӑр. 

Пурӑнасса та тӑрӑнсем хура халӑхран уйрӑм ҫӗрте, пысӑк та чаплӑ, 

тӑшман ҫӑмӑллӑн кӗрсе каймалла мар лайӑх ҫирӗплетнӗ кил-ҫуртра 

пурӑннӑ. Кунта тарҫӑсем йышлӑн ӗҫленӗ. Тӑрӑнсен кил-ҫуртне, вӗсен 

пурлӑхне кунӗн-ҫӗрӗн хӗҫпӑшаллӑ ҫынсем сыхланӑ. Тӑшман таврашӗ 

вӑрҫӑпа тапӑнса килес пулсан, тӑрӑнсем хӑйсене пӑхӑнса тӑракан ял-

сенчи ҫынсенчен ҫар пухнӑ, ӑна ертсе тӑшмана хирӗҫ тухнӑ, 

ҫапӑҫусене те вӗсемех йӗркелесе пынӑ. Тӑрӑнсен ҫар валли хӗҫпӑшал, 

апат-ҫимӗҫ упраса тытмалли уйрӑм вырӑн та пулнӑ, кунта хӗҫпӑшал 

юсама, ӑна ҫӗнӗрен тума пӗлекен ӑстасем ӗҫленӗ.  

   Халӗ каланисене акӑ мӗнле тӗслӗх ҫирӗплетсе кӑтартать.  

Шупашкар районӗнчи Тӑрӑн ялӗнчен кӑнтӑр-хӗвеланӑҫ еннелле 

пӗр тӑватӑ ҫухрӑмра, Лепетер ялӗпе ҫывӑх, Тарӑн-ҫырма ятлӑ пысӑк ял 

пур. Вӑл, чӑн та, ҫав тери сарлака та тарӑн ҫырма пуҫӗ тавралла выр-

наҫнӑ. Ҫырми тахҫан авал шурлӑх хӗрринче пулнӑ. Ялпа юнашарах, 

ҫырман чӑнкӑ хысакӗнче, пысӑках мар (тӑршшӗ 120 м, урлӑшӗ 55 м) 

тӑваткал тӳрем лаптӑк пур. Ӑна кунти ҫынсем ӗмӗртенпех Хула ту 

теҫҫӗ. Эппин, вӑл кунти тӑрӑнӑн (улпутӑн) карманӗ (тӑшмансенчен 

хӳтӗленмелли хулашӗ) пулнӑ. Тарӑнҫырма ялӗ те шӑпах ҫак хулаша 

хураллакан тата унта ӗҫлесе пурӑнакан ҫынсен килӗсенчен пуҫланса 

кайнӑ.  
 

    Николай Александрович Архангельский (1861 – >1930) – Мӑн Шетмӗри чиркӳ пупӗ акӑ 

мӗн каланӑ Тарӑнҫырма ялӗ ҫумӗнчи хулаш ҫинчен: 

    «Городище Хола-ту находится в 6 верстах от села Туруново на западе: около восточной 

околицы деревни Тарынсирма? Хола-ту в (переводе на русский язык – городская гора) представ-

ляет собою сильно возвышенную плоскость, окаймленную с трех сторон (в., ю. и з.) оврагами, из 

которых южный овраг есть речка Мун сирма. Городище приходится на левом берегу речки Мун 

сирма, Тарын сирма тож. Осмотрено оно мною 9-го августа 1897 года по указанию чувашина 

деревни Тарын сирма Никиты Данилова, жавшего неподалеку рожь, в сопровождении его сына.  

   Высота площади городища со стороны речки – сажень15; со стороны восточного оврага 

– сажень 8; с западного – сажень 6; с севера же она не превышает трех сажень. Городище Хола-

ту окружено с с., з. и в. большим валом и рвом, которые с ю. не заметны вовсе. Занимаемая го-

родищем площадь представляет удлиненный квадрат. С с. на ю. насчитал по нему 120 шагов, с в. 

на з. – 56 шагов. Окружность городища (по основанию) равна 500 шагам. На всех четырех кон-

цах Хола-ту имеются высокие конусообразные с тупою вершиною возвышения: с.-з. Угол, по 

моему измерению, оказался вышиною до двух саженей, с.-в. – 1,5 сажени; остальные концы или 

углы: ю.-з. и ю.-в. – не более одной сажени. В общем, все стороны городища вышиною немного 

менее сажени. Ров, окаймляющий Хола-ту, глубиною в две четверти, а шириною в 0.5 аршина. 

Позади северо-западного возвышенного угла находится продолговатая яма в длину сажени три, в 

ширину – одна сажень и а глубину – 1.5 сажени. В середине северной стороны городища вала не 

заметно: тут, должно быть, были ворота для въезда на городище. Длина восточного и западного 

валов равняется 73 шагам, а северного и южного – 43 шага. Площадь городища не запахана. 

   Внутри городища Хола-ту я заметил симметрично расположенные ямы. Находятся они 

(числом, помнится, пять) на вершине северо-западного конусообразного возвышения (угла). 

Идут ямы рядами. По длине площади городища я насчитал шесть рядов ям, в ширину – четыре. 

Глубина этих ям достигает 0.5 аршина; ширина и длина равняются ¾ аршина. Эти ямы, очень 

может быть, образовались вследствие того, что местные чуваши (крестьяне деревни Тарансир-

мы) извлекали из земли разнородные железные вещи. Почву городища составляют глина и пе-

сок. 

   Ниже городища Хола-ту в одной версте от него вниз по течению речки Мун сирма, на 

левой (северной) стороне ее, находится деревня Лебедер. Между этой деревней и городищем на 

одинаковом – полуверстном – расстоянии находится на том же левом берегу небольшой оваль-

но-круглый курган под названием Хола-тюмеске. Курган этот по окружности имеет приблизи-

тельно 200  шагов, высота же равна 1 сажень 

   В расстоянии 1,5 версты от Хола-ту на ю.-з. находятся еще два кургана, лежащие на зем-

ле чуваш деревни Сесмеры Больше-Шатьминского прихода. 

   /Архангельский Н.А. Археологические достопримечательности Ядринского уезда Казан-

ской губернии. Известия Общества археологии, истории и этнографии, том 16, выпуск 2, Казань, 

1910, стр. 213-225/. 

   Каярахпа Тарӑнҫырма, Лепетер тата ку ялсенчен тухнӑ ҫынсем 

никӗсленӗ Лапракасси, Тойтереккаси (Мӑнастир ялӗ), Хӑймалакасси, 

Чуралькасси (Отикасси), Эльменкасси, Энтимӗркасси ялӗсене Ик-

кӗмӗш Тӑрӑн ял ушкӑнне кӗртнӗ. 

   Атӑлӑн сулахай енчен Вырӑх (Урак) ӗмпӳпе пӗрле килнӗ чӑваш-

сен несӗлӗсем те вӑхӑт иртнӗ майӗпе тури чӑвашсемпе ҫармӑссен йӑла-

йӗркисене, вӗсен чӗлхинчи уйрӑмлӑхсене йышӑннӑ. Ҫапла вара, 922 

ҫултан пуҫласа, тури чӑвашсен йышӗ палӑрмаллах ӳсет. Кунсӑр пуҫне 

ХI–ХVII ӗмӗрсенче те тури чӑвашсен шутне ытти вырӑнсенчен 

тӗрлӗрен сӑлтавсене пула куҫса килнӗ чӑвашсем йышлӑн хутшӑннӑ. 

Ҫакна та палӑртмалла: ХХ ӗмӗрте, е тата татӑклӑнрах калас пулсан, 

Раҫҫей империнче советсен влаҫне тунӑранпа, турипе анатри чӑваш-

сем хушшинчи уйрӑмлӑхсем питӗ хӑвӑрт якалса, ҫухалса пыраҫҫӗ. 

Паллӑ, ҫакӑн сӑлтавӗсем питӗ нумай енлӗ. Апла пулин те, тӗпрен ил-

сен, ҫаксене палӑртмалла: тури чӑвашсемпе анатрисен ӳссе пыракан 

ҫамрӑкӗсем ялсенчен хуласене куҫса кайса унта пӗрле хутшӑнса 

пурӑнма пуҫла-нинче, шкулсенче чӑваш чӗлхине пурне те анатри 

чӑвашсен чӗлхине тӗпе хурса пӗр пек вӗрентнинче. 

   Х ӗмӗр вӗҫӗнче чӑвашсем Атӑл хӗрринче хӑйсен ятне пысӑках 

мар хула тунӑ. Ӑна, анатри чӑвашсем Атӑлӑн сулахай енче хӑйсем 

пурӑннӑ ҫӗрте никӗсленӗ пысӑк та чапа тухнӑ Сӑвар хулине чыса хур-

са, Вӗтӗ Сӑвар ят панӑ. Ҫармӑссем ҫак хулана Сӑваскар (сӑвас хули) 

тенӗ. Ҫав Вӗтӗ Сӑвар хули ӗнтӗ хальхи Шупашкар хулин никӗсӗ шут-

ланать. 

   Шупашкар хулине хӑҫантарах тата камсем никӗслени ҫинчен 

чӑвашсен паллӑ историкӗ В.Ф. Каховский акӑ мӗнле каланӑ. «С 1963 

года в зоне затопления г. Чебоксар проводятся стационарные археоло-

гические исследования. ...в левобережной части города в низовьях ре-

ки Чебоксарки найдены типично болгарские изделия (керамика, пред-

меты украшения, металлические предметы: стрелы, замки и т. д.)». 

«При раскопках в Чебоксарах ...открыты остатки ювелирной мастер-

ской, нижние венцы деревянных строений, сыродутный горн. Весь 

этот культурный комплекс свидетельствует о том, что в низовьях р. 

Чебоксарки еще в домонгольское время появилось болгарское поселе-

ние городского типа – ремесленно-торговый центр. Отсутствие кера-

мики и других вещей городецкого типа в напластованиях, залегавших 

в нижних слоях раскопов, показывает, что город основали пришлые 

болгары, среди которых были искусные ремесленники». (39).  

   Анчах та хальхи вӑхӑтра Шупашкар хули хӑҫан пуҫланса кайни 

ҫинчен урӑхла шутлакансем те пур.
 


)
 

 

 
     


)  
1969-1973 ҫулсенче СССР Наукӑсен академийӗн Археологи 

институчӗ йӗркеленӗ экспедицийӗ Шупашкар хулин историне тӗпчесе 

археологи ӗҫӗсене тунӑ. Экспедици пуҫлӑхӗ чӑвашсен паллӑ ученӑйӗ 

истори ӑслӑлӑхӗсен докторӗ В.Ф. Каховский профессор пулнӑ. Вӑл, 

тӗпчев ӗҫӗсене пӗтӗмлетсе, Мускавра “Наука” издательствора 1978 

ҫулта «Вӑтам ӗмӗрти Шупашкар» кӗнеке пичетлесе кӑларнӑ. Унсӑр 

пуҫне Василий Филиппович Каховский 1970 ҫулсенче “Коммунизм 

ялавӗ” тата “Советская Чувашия” хаҫатсенче Шупашкар хулине XIII 

ӗмӗр вӗҫӗнче никӗслени ҫинчен археологи тӗпчевӗсем ҫине таянса 

хатӗрленӗ наука статйи ҫырса кӑларнӑ. 

   1929 ҫулта П.П. Ефименкопа П.Н. Третьяков археологсем СССР 

Наукӑсен академийӗ янипе Шупашкарта археололги ӗҫӗсем тунӑ. 

Вӗсем ҫӗр сийӗсене чавса тупнӑ тӑм чашӑксем, савӑт-сапа, тимӗр япа-

ласем, эрешсем тата ыттисем тӑрӑх кунта XIII ӗмӗрте хула евӗрлӗ 

вырӑнта пӑлхарсем йышлӑн пурӑннине палӑртнӑ. 

   Португали ҫулҫӳревҫи Фра-Мауро хӑйӗн 1459 ҫулхи картти 

ҫинче хальхи Чӑваш ҫӗрне Амазони ятпа тата Шупашкар вырӑнӗнче 

Веда-Суар хулине кӑтартнӑ.  

   Хуласен историне тӗпчекен ученӑй, истори ӑслӑлӑхӗсен докторӗ 

В.Л. Егоров акӑ мӗнле шутлать: «1963-1973 ҫулсенче чавса тупнӑ ма-

териалсем ҫирӗплетнӗ тӑрӑх Шупашкар кӗске вӑхӑтрах – монголсем 

тапӑннӑ тата Атӑлҫи Пӑлхар патшалӑхне аркатнӑ тапхӑрта – пулса 

кайнӑ. Археологи материалӗсем, паллах, ҫакӑ шӑпах хӑш ҫула тивнине 

палӑртма пултараӑмаҫҫӗ, анчах вӗсене истори тӗлӗшӗнчен пӗтӗм-летсе 

хак парсан, ҫав тапхӑр XIII ӗмӗр варрипе танлашать. Тепӗр майлӑ, ҫав 

датӑна 1255 ҫулпа шайлаштармалла». (“Хыпар” хаҫат, 2005, кӑрлач, 

22).  

   Чӑвашсен паллӑ ученӑйӗсем те – истори ӑслӑлӑхӗсен докторӗ 

Валерий Сергеевич Григорьев, искусствоведени ӑслӑлӑхӗсен докторӗ 

Алексей Александрович Трофимов тата Василий Дмитриевич Дмит-

риев академик – В.Л. Егоров ҫирӗплетсе каланипе килӗшеҫҫӗ. 

В.Д. Дмитриев ҫапла ҫырать: «1236 ҫулта Атӑлҫи Пӑлхар ҫӗршывне 

Бату хан ҫарӗсем аркатаҫҫӗ... XIII ӗмӗр ҫурринче Пӑлхар ял-хулине 

куҫса ҫӳрекен халӑхсен эшкерӗсем тепӗр хут тӗппипех аркатаҫҫӗ. 

Халӑх пӑлхавӑрлӑ, ҫапӑҫу-аркатуллӑ пурнӑҫа чӑтаймасть. Ахӑртнех, 

Сӑвар хулин ҫынисем паянхи Шупашкар вырӑнӗнче Вӑта Сӑвар
*)

 

никӗслеҫҫӗ». («Хыпар» хаҫат, 2005, нарӑс, 10. Василий Дмитриев ака-

демик: «Кӑҫал тӗп хуламӑрӑн 750 ҫулхи юбилейне уявламалла» статья 

тӑрӑх).    

Тури чӑвашсем хӑйсем ҫине тапӑнса килекен тӑшмансенчен 

хӳтӗленме хуласем те сахал мар тунӑ тесе калама пултаратпӑр. Чӑн та, 

паянхи куна ҫити ку хуласем упранса юлман, анчах та Ҫавал тӑрӑхӗн-

че вӗсем пулнине ҫирӗплетсе кӑтартакан ятсем темиҫе те пур. Маларах 

асӑннӑ Тӑрӑн патӗнчи Хулату ятлӑ вырӑнсӑр пуҫне ҫаксене палӑртар: 

Мускаринкасси (Шупашкар районӗнче) патӗнчи Холату Киремет 

Ҫырми, Вӗрмер ялӗ (Ҫӗрпӳ районӗнче) патӗнчи Холету Ҫырми, Сурӑм 

шывӗ патӗнчи Хлату ҫырми, Хирлеп шывӗ ҫывӑхӗнчи Холтуй ҫырми, 

Пӗчченхыр (Марпосад районӗнче) ялӗн патӗнчи Холасӑрт Ҫырми, 

Мӑн Шетмӗ ялӗ патӗнчи Хола вырӑнӗ тата Холасвар ҫырмисем. 29. 

Ку тӗслӗхсем тури чӑвашсен тӑшманӗсем те сахал мар пулнине, ку 

тӑшмансене тивӗҫлипе тавӑрма чӑвашсем ялан хатӗр пулнине ӗнен-

мелле ҫирӗплетсе кӑтартаҫҫӗ. 
 

  
*)  

 Ҫак хулан ятне, пирӗн шутпа, Вӑта Сӑвар мар, пачах урӑхла, Вӗтӗ Сӑвар те-

мелле – ку тепӗр майлӑ Пӗчӗк Сӑвар тенине пӗлтерет. Хула ятне чӑвашла Вӑта Сӑвар 

тесен, Атӑлҫи Пӑлхар патшалӑхӗнче Сӑвар ятлӑ хуласем сахалтан та виҫҫӗ пулнӑ шут-

ланать: асли, вӑтамми тата кӗҫӗнни. Пулнах-ши вара кун пек хуласем? Историне икӗ 

хула кӑна паллӑ – Сӑвар тата Вӗтӗ Сӑвар. 

   Тӗлӗнмелле мар-и-ха тата ҫакӑнтан: В.Д. Дмитриев каларӑшле, «XIII ӗмӗр ҫур-

ринче Пӑлхар ял-хулине куҫса ҫӳрекен халӑхсен эшкерӗсем тепӗр хут тӗппипех арка-

таҫҫӗ», ҫав вӑхӑтрах –- 1255 ҫулта –- Бату ханӑн ҫар ҫыннисем тискеррӗн иртӗхнинчен 

хӑранипе ҫармӑссем патне тарса пынӑ анатри чӑвашсем Атӑл хӗрринче Вӑта Сӑвар 

хулине туса лартаҫҫӗ?. 

   Таврари ял-хуласем вутра ҫунса кӗлленнӗ вӑхӑтра, тапӑнса килнӗ тӑшманпа 

пӗтӗм халӑх вилӗмлӗ тытӑҫусенче ҫапӑҫнӑ хушӑра мӗнлерех ҫынсем тупӑннӑ-ши Атӑл 

хӗрринче Вӑта Сӑвар хулине туса лартма? 

 

 



 52 

 

   Атӑлҫи Пӑлхар патшалӑхне йӗркелесен те тури чӑвашсем унӑн 

тытӑмӗнчен тухман, анчах вӗсен хӑйсен аслӑ улпучӗсем е ӗмпӗвӗсем 

пулнӑ. (Тури чӑвашсем ӖМПӲ тенӗ евӗрлӗ ҫын анатри чӑвашсемшӗн 

ПАТША шутланнӑ). (14). Анатри чӑвашсем хӑйсен аслӑ хуҫине 

мӗншӗн ПАТША тенинчен тӗлӗнмелли ҫук – вӗсем 500 ҫула яхӑн 

кӑнтӑрта Перси ҫӗршывӗ ҫывӑхӗнче пурӑннӑ, унта ПАДИШАХ тесе 

кама каланине тавҫӑрса илме йывӑр мар. Авалхи тури чӑвашсем вара, 

Вӑта Уралпа Анат Кама тӑрӑхӗсенче пурӑннӑран, ПАДИШАХ сӑмаха 

илтмен те, вӗсемшӗн хӑйсем Алтай тӑрӑхӗнче пурӑннӑ вӑхӑтранпа пы-

ракан ӖМПӲ сӑмах ҫывӑх пулнӑ.  

 

     

  Тури чӑвашсем патӗнчи хӑшпӗр ялсен 

   тата юханшывсемпе ҫырмасен ячӗсем. 
 

   Чӑваш Енӗн ҫурҫӗр пайӗнче, уйрӑмах хальхи Вӑрнар, Етӗрне, 

Муркаш, Хӗрлӗ Чутай, Ҫӗмӗрле, Ҫӗрпӳ, Шупашкар, Элӗк районӗсен 

ҫӗрӗсем ҫинче, кунта пулас тури чӑвашсем пӗр 200 ҫулсен вӗҫнелле 

килсе вырнаҫиччен, Выл, Енӗш, Кӑшканар, Кинер, Конар, Куснар, 

Муркаш, Сӑр, Сурӑм, Ҫавал, Ункӑ, Шетмӗ, Шинер, Ытмар шывӗсем 

тата ытти нумай-нумай ҫырмасемпе юханшывсем ҫывӑхӗнче авалхи 

ҫармӑссем тата унта-кунта мордвасем (мокшӑ тата ирҫе) пурӑннӑ. 

Ҫавӑнпа кунти юханшывсем те, вӗсем пурӑннӑ ялсем те ку тарана ҫи-

тичченех авалхи ҫармӑссем е мордвасем панӑ ятсемпе паллӑ. 

Тӗслӗхрен, акӑ мӗне пӗлтереҫҫӗ мордвасем панӑ ҫак ятсем: МОШКАССИ 

е ИРЧЕКАССИ – МОКШӐ е ИРЗЕ сӑмахсенчен, ЕНҪЕЙКАССИ – ирҫеле ИНЗЕЙ – 

хӑмла ҫырли. 

   Ункӑ шывӗн тӑрӑхӗнчи хӑшпӗр ял ячӗсене пӑхса тухар-ха. Акӑ, 

тӗслӗхрен, ҫармӑс сӑмахӗсем ЛЕПЕТЕР  СЕРЕПЕ е ТАПӐ, МАРКА  ШУР ЧУЛ, 

ҪЕҪМЕР  МӐК КУРӐКӖ, ШИНЕР  ТАСА ШЫВ. ЫТМАР (вырӑсла Итмар) ялӗн 

ячӗ авалхи ҫармӑссен КУТЕМАР сӑмахӗнчен тухать пулмалла. Ҫак сӑмах 

авалхи ҫармӑссен чӗлхинче ПЫСӐК ЮМАНЛӐХ тенине пӗлтернӗ (34). Эп-

пин, икӗ пин ҫул каялла, тури чӑвашсем ку тӑрӑха куҫса киличчен, 

хальхи Ытмар ялӗ ларакан ҫӳллӗ тӗпекӗн кӑнтӑр-хӗвелтухӑҫ хысакӗн-

чен пуҫланакан чӑнкӑ та тарӑн ҫырма пуҫӗнчи юманлӑхра ҫармӑссем 

пурӑннӑ.  

   Питех те чаплӑ вырӑнта, ҫутҫанталӑк панӑ ырлӑхпа усӑ курса 

савӑнса пурӑннӑ ҫак авалхи ҫармӑс ҫыннисем: кил-ҫурт тавралла 

пысӑк юманлӑх, кирек хӑш еннеле те вӗҫӗ-хӗррисӗр сарӑлса выртакан 

сӗм-сӗм вӑрман, хӑйсем пурӑнакан юманлӑхри вӑйлӑ ҫӑлкуҫӗсенчен 

пуҫланакан ҫырма шывӗ шӑнкӑртатса Кӑшканаралла васкать. Вӑл 

Кӑшканарпа пӗрле-шес умӗн лачакаллӑ пысӑках мар шурлӑх тӑрӑх 

юхать. Унта иртсе ҫӳреме ҫук хӑвалӑх чӑтлӑхӗ. Ахальтен мар Хӑва ка-

ти тенӗ ӑна кунти ҫынсем. Пуян та мехеллӗ вырӑн: вӑрманта  мамӑк 

тирлӗ тӗрлӗрен тискер кайӑксем, шурлӑхра  кӗтӗвӗ-кӗтӗвӗпе кайӑк 

кӑвакалӗсем, Кӑшканарпа Ункӑра  темӗн чухлӗ пулӑсем хӗвӗшеҫҫӗ. 

   Чӑваш Ен картти ҫинче Ункӑ шывне ҫӑмӑллӑнах тупма пулать. 

Вӑл Атӑлпа юнашарах Шупашкар хулинчен кӑшт тӑварах пуҫланать 

те, хӑйӗн икӗ енчен те юхса пыракан нумай-нумай пӗчӗк ҫырмасен 

шывӗсене пуҫтарса, малтан кӑнтӑралла юхать, кайран Ишек ялӗ 

ҫывӑхӗнче хӗвел-тухӑҫнелле ҫавӑрӑнать, ҫавӑнтах Муркаш шывӗпе 

пӗрлешет. Ку вырӑнта анлӑ улӑх пуҫланать. Тулли шывлӑ Ункӑ, ҫак 

улӑх тӑрӑх юхса, Ҫӗрпӳ хулинчен кӑнтӑр-хӗвеланӑҫ енче пӗр ҫичӗ 

ҫухрӑмра Аслӑ Ҫавалпа пӗрлешет.  

   Ишекрен пиллӗк ҫухрӑма яхӑн анаталла Ункӑна сылтӑм енчен 

Кӑшканар шывӗ юхса кӗрет. Вӑл Лепетер ялӗ патӗнче пуҫланса 

ҫурҫӗр-хӗвелтухӑҫнелле юхать. Унӑн тӑршшӗ сакӑр ҫухрӑм пулать 

пулӗ. Вӑл хӑйӗн ҫулне Вӑрӑм уй ятлӑ ҫӳллӗ тӗпекӗн кӑнтӑр енӗпе 

хывнӑ. Сылтӑмран Кӑшканара унпа пӗрешкелтерех Шинер тата Ытмар 

ҫырмисен шывӗсем юхса кӗреҫҫӗ. Ытмар ҫырмин вӑрринче Вӑрӑм уй 

вӗҫленет, Кӑшканарӑн ансӑр улӑхӗ Ункӑ улӑхне куҫать. Ку вырӑнсенче 

Ункӑ улӑхӗ сарлака та капӑр. Сӗм авал ку вырӑнсенче Муркаш шывӗ 

Ункӑпа пӗрлешнӗ ҫӗртен пуҫласа Паттӑръял патне ҫитиччен 

талккӑшпех пысӑк шурлӑх тӑсӑлса выртнӑ. Ункӑ шывӗ вара вӑрӑм та 

ҫӳллӗ тӗпекӗн кӑнтӑр енӗпе ҫак шурлӑхпа юхнӑ. 1793 ҫулти карта ҫин-

че ҫак анлӑ улӑхӑн Малтикас (Шурти Марка) ялӗн ҫумӗнчи пӗр анлӑ 

лаптӑкне Пӑлан шурӗ тесе кӑтартнӑ, ҫывӑхри Сархурӑн вӑрманӗнчи 

пысӑк ҫырмана, унта пурӑшсем нумай пулнӑран ӗнтӗ, Пурӑш варӗ тесе 

палӑртнӑ. 

   Асӑннӑ юханшывсем авал ҫак пысӑк шурлӑхра кӑшт кӑна 

палӑрса выртнӑ, ҫавӑнпа та вӗсен ячӗсем те хӑйсене евӗрлӗ: Ункӑ (Он-

га) сӑмаха юхакан шыв, Кӑшканар (Кошканар) сӑмаха имшеркке 

шыв тесе ӑнланмалла, Чатукасси ҫумӗпе юхса Ункӑна кӗрекен Куснар 

ҫырми кӑвакал шывӗ тени пулать. Ахӑртнех, ку таврашра кайӑк 

кӑвакалӗсем ҫав тери йышлӑ пурӑннӑ. Калас пулать, хальхи вӑхӑтра 

Ҫавалпа Енӗш шывӗсем тӑрӑхӗнче КУСНАР ятлӑ ялсемпе ҫырмасем 

темиҫе те пур. Марка ялӗсем ҫывӑхӗпе Ункӑна юхакан Кӑкар (Кукар) 

шывӗн ячӗ венгрла хӑмӑшлӑ шыв тенине пӗлтерет. 

   Мӑн Енӗш шывӗн пуҫӗнчи ҫӗрсем ҫинче хальхи вӑхӑтра анат 

енчи чӑвашсем пурӑнаҫҫӗ, тесе калаҫҫӗ. Пирӗн шутпа, ку вырӑнсенче 

чӑвашсем 200-300 ҫулсенчех пурӑнма пуҫланӑ, мӗншӗн тесен ҫак тав-

рари чылай ялсен ячӗсен тытӑмӗнче венгрсенчен тури чӑвашсен ка-

лаҫу чӗлхине кӗрсе юлнӑ «касси» сӑмах пур. Эппин, вӑл тапхӑрта ҫак 

ялсене никӗс-лекенсем тури чӑвашсемпе венгрсем пулнӑ. Анчах ка-

ярахпа, анатри чӑвашсем Ҫурҫӗр Кавказран Атӑл тӑрӑхне килсен, 

вӗсенчен хӑшӗсем Алмуш патша вӑхӑтӗнчех тата теприсем монгол-

тутарсенчен хӑранипе 1236 ҫул хыҫҫӑн ҫак ҫӗрсем ҫине тарса пытаннӑ 

та, тури чӑвашсемпе ҫӗршер ҫулсем тӑршӗнче тачӑ хутшӑнса 

пурӑннӑран, анат енчи чӑвашсем пулса кайнӑ. Ҫапла ӗнтӗ, анат енчи 

чӑвашсем вырӑнти ҫармӑссемпе Арск енчен куҫса килнӗ чӑвашсенчен 

кӑна пулса кайнӑ тенине (34) питӗ витӗмлӗ чӑнлӑх шутне хума ҫук. 

   Мӑн Енӗш шывӗн пуҫӗнчи ҫӗрсем ҫинче те авал вӗҫӗ-хӗррисӗр 

вӑрмансем кашланӑ, унти ҫырмасен таврашӗнче 200 ҫулсемччен 

чӑвашсем мар, ҫармӑссемпе мордва (мокшӑ) ҫыннисем пурӑннӑ. Ҫакӑн 

пирки эпир паянхи кунсемчченех сыхланса юлнӑ юханшывсемпе ял-

сен ячӗсем тӑрӑх шанчӑклӑн калама пултаратпӑр. Акӑ, Куславка рай-

онӗнчи хальхи Ҫӑкалӑх (Липово) тата Ҫатрӑк (Малое Бишево) чӑваш 

ялӗсем ӗлӗкрех Мокшино ятлӑ пулнӑ. Ку тӑрӑхри ятсем нумайӑшӗ 

ҫармӑссемпе венгрсен чӗлхисеннчен юлнӑ. Сӑмахран, ҫак тӑрӑхра 

юхакан Енӗш (Аниш), Урхас (Арбаш, Аргас), Итнескер, Шинер, 

Чинер (Чиняр) шывӗсен ячӗсем – ҫармӑс-сенчен е венгрсенчен 

юлнӑскерсем. Тӗслӗхрен, Урхас шывӗн ячӗ венгрсен чӗлхинче хурал 

килӗ (ялӗ) тенине пӗлтерме пултарать. Ҫапла ӗнтӗ, Ҫавал шывӗн 

тӑрӑхӗнче тури чӑвашсемпе пӗрле венгрсем те сахал мар пурӑннине 

венгрсен чӗлхинчен кӗрсе юлнӑ чылай сӑмахсем ҫирӗплетсе кӑтар-

таҫҫӗ. Акӑ, тепӗр тӗслӗх, Красноармейски районӗнчи Кӑлава Шетмӗ ял 

ятӗнче КЕ сӑмах венгрла ЧУЛ, ЛЕВЕ сӑмах ПЕРЕКЕН тенине пӗлтереҫҫӗ, 

Чатуккасси ялӗн ятӗнче ЧАТА сӑмах ҪАПӐҪУ, КАССИ (хаза) сӑмах ЯЛ е 

УРАМ (ҫынсем пурӑнакан вырӑн) тенине пӗлтереҫҫӗ. Акӑ тата мӗнле 

пӗлтерӗшлӗ авалхи ҫармӑссен чӗлхинчен юлнӑ Ҫӗрпӳ районӗнчи ял 

ячӗсем чӑвашла: КУСНАР – "кӑвакал ҫырми", ЛИПСЕР – "мулкач ҫыр-

ми", ПОШНАР – "уйри ҫырма", ТУПНЕР – "чӑнкӑ юханшыв, ҫырма", 

ШИНЕР – "таса юханшыв", КОШКО – "имшеркке", ТЮРАР – "тӳрӗ", 

ТЮНСАР – тюн "хуран", сар "шурлӑх", УШАНАР – "ҫутӑ юханшыв" 

(Канаш районӗнче).  

    Тепӗр чухне ҫырмасемпе ялсен ячӗсем мӗнлне пулса кайнине 

хӑшӗ-пӗрисем тӗлӗнмелле ӑнлнтарма пикенеҫҫӗ. Акӑ, сӑмахрен, Ҫӗрпӳ 

районӗнчи Пошарпуҫ /Байдуши/ ялӗн ячӗ ку ялта пулнӑ питӗ вӑйлӑ 

пушарпа ҫыхӑннӑ, теҫҫӗ. Тӗрӗссипе пачах урӑхла – ял ячӗ ҫывӑхра 

вырнаҫнӑ Пошнар ҫырми ячӗпе ҫыхӑннӑ, ӑна Пошнарпуҫ темелле. 

/Ҫырми ятне шоссе ҫинчи кӑтарту хӑми ҫинче Пожанарка тесе ҫырнӑ/   

   Нефтепровод трасси ҫинчи насус станцине тӑвассине пула ҫур 

ӗмӗр каялла никӗсленӗ Конар поселокӗн ячӗ ҫывӑхра юхса иртекен 

Мӑн Енӗш шывӗн Конар ятлӑ ҫырма юппипе ҫыхӑннӑ. КОНАР сӑмах та 

чӑвашсен мар. Вӑл авалхи ҫар-мӑссен К,АН – "чуллӑ" тата ЭНГЕР – 

"юханшыв" сӑмахӗ-сенчен пулать. КИНЕР, КОНАР, КОНЕР, КОНЯР, КУНЕР 

сӑмахсем пурте пӗр тӗпрен улшӑнса пулнӑ сӑмахсем пулма пулта-

раҫҫӗ, чӑваш чӗлхинче ЧУЛЛӐ ЮХАНШЫВ тенине пӗлтереҫҫӗ. (34). 

   Кунашкал тӗслӗхсене тата нумай шута илсе тишкерме пулать. 

Вӗсем пурте икӗ пин ҫула яхӑн каялла тури чӑвашсем Вӑта Уралтан 

Атӑлпа Кама тӑрӑхне венгрсен пӗчӗк ушкӑнӗпе пӗрле пӗр вӑхӑталла 

куҫса килсе ҫӗнӗ вырӑнта ҫармӑссемпе мордва халӑхӗсен хушшинче 

сапаланса пурӑнма вырнаҫнине татӑклӑн ҫирӗплетсе кӑтартаҫҫӗ. 

Хыҫсӑмах вырӑнне 
 

 

 

   Сӑмаха вӗҫленӗ май, вулакансене ҫакна калассӑм килет.  

   Паянхи кун пурӑнакан кашни чӑваш ҫынни, вӑл хӑйне чӑнипе 

чӑваш тесе шутлать пулсан, никам умӗнче пӗр вӑтанмасӑр, пӗр хӑра-

масӑр, (каппайланса мар, пач урӑхла, чӑн тивӗҫлипе мӑнаҫлӑн кӑкӑр 

тулли мухтанса), хӑюллӑн ҫапла каламалла: «Эпӗ  чӑваш! Ҫӗр ҫинче 

ҫак тарана ҫитиччен пурӑнакан чи авалхи халӑхсенчен пӗрин, ха-

личчен хӑйӗн сӑнне ҫухатман, ыттисем умӗнче ятне вараламан, мух-

тавлӑ та ырӑ ӗҫсемпе тӗнчипе чапа тухнӑ чӑваш халӑхӗн ҫынни»!  

   Чӑваш халӑхӗ тӗнчере ултӑ пин ҫула яхӑн каялла шумерсен ҫӗрӗ 

ҫинче тымарланнӑ. Ҫавӑнтанпа тӑсӑлакан хӑйӗн кунҫулӗнче ӑҫта кӑна 

ҫитсе тухман пулӗ чӑваш халӑхӗ, ӑҫта кӑна шӑтса юлман пулӗ унӑн 

хунавӗсем! Нумай-нумай вырӑнсенче – Египетра та, Европӑпа Азири 

чылай ҫӗршыв-сенче те пур чӑваш ҫыннин йӗрӗсм! Паллӑ, ҫав ху-

навсенчен ӳснӗ йывӑҫсем паянхи куна ҫитиччен паллама ҫук улшӑннӑ, 

анчах вӗсен сӗткенӗнче, вӗсенчен тӑсӑлнӑ ҫынсен йӑхӗсен юнӗнче, 

чӑваш халӑхӗн юнӗ пӗр йӗр хӑвармасӑр ҫухалман! Вӗсем – халь 

пирӗншӗн ют халӑхсем шутланакансен чӗлхинче паянхи кун та тӗл 

пулакан чӑваш сӑмахӗсем, пиншер ҫулсем хушши упранса пурӑнакан 

археологи палӑкӗсенчи савӑлла ҫырусене чӑвашла вулама май пурри-

сем! 

   Шумертен тухнӑранпа авалхи чӑвашсем виҫӗ пин ҫул хушши 

Вӑта Азинче пурӑннӑ, вӑл шутран 365 ҫула яхӑн – Аслӑ Хунгари им-

перинче. Ҫӗнӗ эрӑчченхи 165 ҫулта шӑпа авалхи чӑвашсене икӗ пая 

уйӑрса ярать: пӗрисем Алтай ҫӗ-рӗсем ҫинче, Зайсан кӳллине юхса 

кӗрекен Хура Иртыш таврашӗнче юлаҫҫӗ, теприсен кунтан кӑнтӑрарах 

выртакан Турфан путӑкне куҫса кайма тивет. Ҫапла 321 ҫул хушши 

пӗр пӗринчен уйрӑм пурӑннӑ хыҫҫӑн, 156 ҫулта чӑвашсен икӗ пайӗ те 

ытти халӑхсемпе пӗрле Вӑта Азинчен Европӑна тухса тараҫҫӗ: Турфан 

путӑкӗнче пурӑннӑ чӑвашсем – Ҫур-ҫӗр Кавказ тӑрӑхне, Хура Иртыш 

патӗнчи чӑвашсем – ҫурҫӗрелле, Тобол шывӗ Иртышпа пӗрлешнӗ 

вырӑна ҫитиччен.  

   Ҫапла ӗнтӗ, тури чӑвашсен историйӗ хӑйне евӗр уйрӑмлӑхсемпе 

пуян. Вӗсем, тури чӑвашсем, Алтайран тухнӑранпа 730 ҫулсемчен 

анатри чӑвшсенчен пачах уйрӑммӑн, ҫав хушӑрах ытти чылай 

халӑхсемпе юнашар пулса, хӑшӗ-пӗрисемпе нумай ҫулсем хушши питӗ 

тачӑ хутшӑнса, пӗр-пӗрине вӑйлӑ хистесе пурӑннӑ. Ҫакнашкал 

халӑхсенчен уйрӑмах венгрсене тата ҫармӑссене палӑртмалла. Ахаль-

тен мар ҫак виҫӗ халӑхӑн чӗлхисенче, йӑлӑ-йӗркисенче, ҫи-пуҫӗнче, 

пурнӑҫри тата ытти енсенче те пӗрпеклӗхсем авалтанпа нумай упранса 

юлнӑ. Шӑпах ҫакнашкал пӗрпеклӗхсем пурри тури чӑвашсем 600 ҫула 

яхӑн анатри чӑвашсенчен пачах уйрӑммӑн пурӑннине ҫирӗплетсе 

кӑтартать. Ҫак хушӑрах, анатри чӑвашсем перси халӑхӗсемпе тата ха-

зарсемпе (тӗрӗсрех каласан, Хазар каганатӗнче тӗп халӑх шутланнӑ 

еврейсемпе) чылай вӑхӑт хутшӑнса пурӑннӑран, вӗсен ҫак халӑхсенчен 

йышӑннӑ хӑйне евӗр уйрӑмлӑхсем нумай. 

   Анатри чӑвашсемпе тури чӑвашсем ҫӗнӗрен тӗл пулнӑранпа, 

вӗсем пӗр-пӗринпе юнашар пулса хутшӑнса пурӑнма тытӑннӑранпа 

1270 ҫула яхӑн иртнӗ. Ҫавӑнпа та вӗсен хушшинче пулнӑ уҫӑмлӑнах 

палӑракан малтанхи уйрӑмлӑхсем майӗпен тӗксӗмленсе, якалса, ҫухал-

са пыраҫҫӗ. Юлашки ҫӗр ҫул тӑршӗнче ҫак уйрӑмлӑхсем уйрӑмах 

хӑвӑрт пӗтсе пынӑ. Ҫапла пулма ытларах ҫак сӑлтавсем хистенӗ: 

чӑвашсен националлӑ территори автомине йӗркелени, шкулсенче ача-

сене чӑвашла анатри чӑвашсен чӗлхине тӗпе хурса йӗркеленӗ про-

граммӑпа вӗрентни, ял ҫыннисем питӗ йышлӑн Чӑваш республикинчи 

хуласене куҫса кайса пурӑнма тытӑнни тата ҫак условисенче анатрипе 

тури чӑвашсен ывӑлӗ-хӗрӗсем хутӑшла ҫемьесем чӑмӑртани. 

